
Føreord 
 
Planomtalen for rullering av kommuneplanens arealdel 2015-2027 er ein utdjupande 
tekstdel som er knytt til dei juridiske dokumenta plankart, føresegner og retningsliner. 
 
Planomtalen omfattar dei utgreiingstema som er fastsett i planprogrammet og fyller 
krava til konsekvensutgreiing på kommuneplannivå. Det er også knytt fleire vedlegg til 
planmaterialet som fyller ut planomtalen. 
 
Kommuneplanen sin arealdel er utarbeidd av eininga Byggesak og arealforvaltning i 
kommunen. Det har vore tett dialog med administrativ leiing gjennom heile 
planprosessen, og viktige avklaringar har vore drøfta politisk i Planutvalet ved fleire 
høve. 
I grunnlaget for vurderingane er det nytta rapportar frå eksterne konsulentar, samt 
utgreiingar som har vore gjort i samband med to områdereguleringsprosessar. 
 
Planomtalen er eit stort dokument, og oppbygginga kan forklarast slik; 

- Kap. 1 og 2 set planarbeidet i perspektiv i høve til lover, føringar og prosess. 
- Kap. 3 gir eit kort samandrag av utgreiingane som planen byggjer på. 
- Kap. 4 listar tidlegare normer og vedtekter som skal forankrast i arealdelen. 
- Kap. 5, 6, og 7 drøftar arealbruken i Førde ut i frå dagens status, sentrums- og 

tettstadutvikling og områda utanfor tettstaden. 
- Kap. 8 skildrar dei sentrale grepa som planen legg opp til. 
- Kap. 9 greier ut dei samla verknadane av planen på eit overordna nivå. 
- Kap. 10 gjer greie for kva kart som er produsert for planen. 
- Kap. 11 skildrar justeringar som er gjort i planmaterialet etter offentleg ettersyn 

 
Det er også gjort mindre endringar som rettingar og presiseringar i kap. 1-10, vist med 
grøn skrift. Når det gjeld nye vurderingar og kommunen sine kommentarar til 
innkomne merknader, er planomtalen supplert med tilleggsdokument som ligg ved 
plandokumenta.  
 
 
21.05.2015 
 
 
Ole John Østenstad  Odd Harry Strømsli 
Rådmann Plansjef 

1 Grunnsteinane 
Kommuneplanen skal ta i vare både kommunale, regionale og nasjonale mål, 
interesser og oppgåver, og bør omfatte viktige mål og oppgåver i kommunen. Planen 
bør vere føreseieleg og gje ein oversiktleg og ønskja samfunnsutvikling. 
 
Sidan kommuneplanen sin arealdel i 2006 har føringar og premissar endra seg 
vesentleg. Plan- og bygningslova er endra, og naturmangfaldlova har kome til. 

1.1 Plan- og bygningslova (PBL) 
Ny plan- og bygningslov tok til å gjelde i 2009. Dei viktigaste endringane frå førre lov 
er i hovudsak at alle kommunar og fylkeskommunar har plikt til å utarbeide 
kommunale og fylkeskommunale planstrategiar i løpet av eitt år etter kommune- og 
fylkestingsval. Kommuneplanar skal ha ein samfunnsdel med handlingsprogram og 
ein arealdel. 
 
Konkurranse om areal har auka og nye omsyn som klimaendringar har kome til. For 
første gang vert det lovfesta at det skal takast klimaomsyn i planlegginga. Mange 
føresegner i lova legg til rette for det. Det vert bl.a. obligatorisk å vurdere 
samfunnstryggleik og sårbarheit i samband med planforslag. Lova strammar inn 
vilkåra for å bygge i strandsona, og all arealbruk må først og fremst avklarast gjennom 
kommuneplanar og reguleringsplanar. Lova inneheld også andre forbetringar på 
mange områder som gjer den til eit betre reiskap for å møte aktuelle utfordringar. 

1.2 Naturmangfaldlova (NML) 
Naturmangfaldlova §7 seier at prinsippa i §§ 8-12, skal leggjast til grunn som 
retningsliner ved utøving av offentleg mynde. Føremålet i lova byggjer på prinsippa om 
at biologisk-, landskapsmessig- og geologisk mangfald, samt økologiske prosessar, 
vert ivareteke ved berekraftig bruk og vern, jf. § 1. 

1.3 Overordna føringar og retningsliner 
Dei nasjonale, regionale og kommunale føringane og retningslinene som er lista opp 
under, er lagt til grunn i arbeidet. 

1.3.1 Nasjonale føringar og retningsliner 

Statlege planretningsliner for samordna bustad-, ar eal- og transportplanlegging 
(2014) 
Hensikta med retningslinene er å oppnå samordning av bustad-, areal- og transport-
planlegging og bidra til meir effektive planprosessar. Retningslinene skal bidra til eit 
godt og produktivt samspel mellom kommunar, stat og utbyggarar for å sikre god 
stads- og byutvikling. 
 
Planlegging av arealbruk og transportsystem skal fremje samfunnsøkonomisk effektiv 
ressursutnytting, god trafikktryggleik og effektiv trafikkavvikling. Planlegginga skal 
bidra til å utvikle bærekraftige byar og tettstadar, legge til rette for verdiskaping og 
næringsutvikling, og fremje helse, miljø og livskvalitet. 
 
Utbyggingsmønster og transportsystem bør fremje utvikling av kompakte byar og 
tettstadar, redusere transportbehovet og leggja til rette for klima- og miljøvennlege 

transportformar. I samsvar til klimaforliket er det eit mål at veksten i persontransporten 
i storbyområda skal skje med kollektivtransport, sykkel og gange. 
 
Planlegginga skal leggja til rette for tilstrekkeleg bustadbygging i områder med press 
på bustadmarknaden, med vekt på gode regionale løysingar på tvers av 
kommunegrensene. 

Statlege planretningsliner (2011) 
Forventningsdokumentet peikar på kva omsyn fylkeskommunane og kommunane bør 
legge vekt på i sin planlegging for å gjennomføre nasjonal politikk. Forventningane 
omfattar klima og energi, by- og tettstadsutvikling, samferdsel og infrastruktur, 
verdiskaping og helse, livskvalitet og oppvekstmiljø. 

Statlege planretningsliner for differensiert forval tning av strandsona langs sjø 
(2011) 
Retningslinene følgjer opp den nye plan- og bygningslova, der byggeforbodet i 100-
metersbeltet langs sjø er vidareført og stramma inn. Målet er å ta i vare ålmenta sine 
interesser og å unngå uheldig bygging langs sjøen. I 100-metersbeltet skal det takast 
særskilt omsyn til natur- og kulturmiljø, friluftsliv, landskap og andre ålmente 
interesser. Retningslinene delar kysten inn i 3 områder. Det er strengast føring der det 
er størst press på areala, mens det i mindre sentrale strøk er større rom for å vurdere 
utbygging gjennom kommunale planar. 

Statleg planretningsline for klima- og energiplanle gging i kommunane (2009) 
Den statlege retningslina set nasjonale mål for klima- og energiplanlegging i 
kommunar og fylkeskommunar. Dei skal gjennom planlegging og anna mynde- og 
verksemdsutøving stimulere og bidra til reduksjon på utslipp av klimagass, samt auka 
miljøvennleg energiomlegging. Kommunane skal i kommuneplanen, eller i ein eigen 
kommunedelplan, innarbeide tiltak og verkemiddel for å redusere utslipp av 
klimagassar og sikre meir effektiv energibruk og miljøvennleg energiomlegging i tråd 
med denne retningslina. Revisjon av planar som handsamar klima- og 
energispørsmål, skal vurderast regelmessig og minst kvart fjerde år i samband med 
kommunal planstrategi. 
 
Det er grunn til å merke seg at det frå sentralt hald stadig vert sett auka fokus på 
klimautfordringane. Dette får i vidaste forstand følgjer for dei fleste tema i 
kommuneplanen sin arealdel. Samordna areal og transportplanlegging og alternative 
energikjelder er viktige stikkord. 

Rikspolitisk føresegn om kjøpesenter (2008) 
Målet med føresegna er å styrke by- og tettstadssentra, og legge til rette for 
miljøvennlege transportval, dvs. unngå ei utvikling med byspreiing, auka 
bilavhengigheit og dårlegare tilgjenge for dei som ikkje disponerer eller ønskjer å nytte 
bil. Det overordna langsiktige målet er å utvikle bærekraftige og robuste by- og 
tettstadsstrukturar som også bidrar til å redusere klimagassutslipp. I forskrifta vert det 
fastlagt at kjøpesentra berre kan etablerast eller utvidast i samsvar med retningsliner i 
godkjente regionale planer. I område som ikkje vert omfatta av slike regionale planar, 
vil kjøpesenter større enn 3000 m² bruksareal ikkje vere tillatt. Føresegna gjeld for 
heile landet og har ein varigheit på 10 år. 

Rikspolitiske retningsliner (RPR) for barn og unge (1995) 
Retningslinene er ein av Noreg sine forpliktingar knytt til FN’s barnekonvensjon, og 
skal synleggjere og styrke barn og unge sine interesser i all planlegging og 
byggesakshandsaming etter plan- og bygningslova. Areal og anlegg som skal nyttast 
av barn og unge skal vere sikra mot forureining, støy, trafikkfare og anna helsefare. I 
nærmiljøa skal det avsettast tilstrekkelege, store nok og eigna areal til barnehagar. 
Ved omdisponering av areal som er i bruk eller eigna til leik, skal det skaffast fullverdig 
erstatning. 

Rikspolitiske retningsliner (RPR) for verna vassdra g (1994) 
Retningslinene gjeld vassdragsbeltet og eit område på inntil 100 meters breidde langs 
sidene av desse og andre delar av nedbørfeltet som har tyding for vassdragas 
verneverdi. Dette inneber bl.a. å unngå inngrep som reduserer verdien for 
landskapsbiletet, naturvern, friluftsliv, vilt, fisk, kulturminner og kulturmiljø. 
Friluftslivsverdien skal sikrast, særskilt i områder nær befolkningskonsentrasjonar. Det 
betyr også å sikre dei vassdragsnære områda sin verdi for landbruk og reindrift mot 
nedbygging der desse interessene var ein del av grunnlaget for vernevedtaket. 
Kommunane har som planmynde det primære ansvaret for utvikling av arealbruk i og 
ved verna vassdrag, og skal legge retningslinene til grunn for planlegging. 

1.3.2 Regionale føringar og retningsliner 

Verdiskapingsplan for Sogn og Fjordane (2014) 
Fylkestinget har sett folketalsutviklinga som hovudutfordring for Sogn og Fjordane. I 
verdiskapingsplanen er målet om folketalsutvikling ført vidare til ein ambisjon om 
arbeidsplassvekst. Målet er ein netto årleg arbeidsplassvekst på 100. Dette føreset 
500 nye arbeidsplassar kvart år. Fylket må tilby attraktive arbeidsplassar. Vi 
konkurrerer om kvar folk skal velje å busetje seg, og vi konkurrerer om kvar dei 
utfordrande arbeidsplassane vert etablerte. Planen skal legge grunnlaget for 
langsiktige satsingar. I første omgang er tidshorisonten 2025. 

Interkommunal strategisk næringsplan for Sunnfjord (2014) 
Planen fokuserer på å utvikle tydelege strategiske mål og ha særleg merksemd på dei 
lokale fortinna i regionen, og er utarbeidd av kommunane i SiS (Gaular, Jølster, Førde, 
Naustdal og Flora). 

Regional plan for fysisk aktivitet, idrett og frilu ftsliv (2013) 
Det er lagt stor vekt på verkemiddel og tiltak for å få fleire i fylket vårt til å vere fysisk 
aktive. Planen legg vekt på behovet alle har for fysisk aktivitet, og at utvikling av 
anlegg er tilpassa dette. 

Regional transportplan (2013) 
Regional transportplan (RTP) omhandlar heile transportsystemet i fylket, inkludert 
transportformer der ansvar og verkemiddel ligg til andre forvaltningsnivå enn det 
fylkeskommunale. Føremålet er at RTP skal vera ein langsiktig strategiplan for 
transportsektoren i Sogn og Fjordane. 
 
Vi ser klåre utviklingstrekk i dei demografiske prosessane i Sogn og Fjordane. Det 
skjer ei stadig aukande regionalisering internt i fylket. Dette ser ein både innan 
arbeidsmarknaden og servicemarknaden. Dette betyr at fleire og fleire finn arbeidet sitt 
og tenestene sine utanfor bustadkommunen. Folketalsutviklinga i Sogn og Fjordane er 

størst langs aksane E39, rv.15 og rv. 5. Samstundes er det potensiale for auke og/ 
eller styrking av eksisterande bu-, arbeid- og serviceområde (BAS-område) med 
realisering av nye vegsamband, opprusting av eksisterande vegnett og tiltak på 
kollektivsystemet med buss- og båtruter. 

Interkommunal planstrategi (2012) 
SIS kommunane Flora, Førde, Naustdal, Jølster og Gaular er ein felles bustad og 
arbeidsmarknad som har felles utfordringar innafor ei rekke tema som til dømes helse, 
samferdsle, næringsutvikling, bustadforsyning, klima og energi, mm. Slike felles 
utfordringar både krev og opnar for felles planlegging på tvers av kommunegrensene. 
 
Samarbeidsforum i Sunnfjord (SIS) har ved fleire høve drøfta ulike prosjekt som kan 
bidra til positiv utvikling for Sunnfjord og for kommunane i området. Alle kommunane 
har gjort vedtak der dei ber SIS om å ta eit aktivt ansvar for utvikling av ein sams 
nærings- og samfunnsutviklingsstrategi for regionen. 
 
Felles planstrategi for SIS området avklarar kva plantema som eignar seg for 
interkommunal planlegging og kva som eignar seg best at den enkelte kommune 
løyser åleine. Dette skal sikre eit meir heilskapleg styringssystem både i den 
interkommunale og den lokale areal- og samfunnsplanlegginga i SIS området. 

Fylkesdelplan for klima og miljø (2009) 
Planen syner til kva konsekvensar klimapolitikken til Regjeringa og Stortinget har for 
fylket. Vidare vurderer planen korleis fylket på ein mest mogleg og effektiv måte kan 
medverke til at Noreg når sine klimapolitiske mål. Det er laga retningsliner for å 
avgrense skadeverknadane av eit framtidig endra klima i Sogn og Fjordane. Sogn og 
Fjordane skal vere best mogleg budd på klimaendringane og ikkje byggje ny 
sårbarheit inn i samfunnet. 

Fylkesdelplan for landbruk (2002) 
Landbruket og landskapet heng nøye saman og har påverka kvarandre gjennom 
generasjonar, og er ein viktig del av mange vestlendingar sin identitet. Dette småskala 
landbruket er i endring og står framfor store utfordringar både lokalt ved at mange 
bygder opplever fråflytting. I planen vert det synt til strategiar og konkrete tiltak. 

Fylkesdelplan for arealbruk (2000) 
Det generelle aktivitetsnivået i fylket har auka jamt over svært lang tid, og det har ført 
til auka konkurranse om areal. Gjennom mål, status og retningsliner har planen 
konkretisert og sett fokus på dei viktigaste problemstillingane knytt til arealbruk. Eit 
hovudføremål med arealplanlegging er difor å få klarlagt og avstemt dei viktigaste 
arealkonfliktane. Erfaringa syner at eit aktivt engasjement for å finne løysingar 
reduserer konfliktnivået. Retningslinene er trekt ut og sett opp i ei samla sjekkliste. 

1.3.3 Lokale føringar og retningsliner 

Kommuneplanen sin samfunnsdel (2014) 
Kommuneplanen sin samfunnsdel skal ta stilling til langsiktige utfordringar, mål og 
strategiar for kommunesamfunnet som heilskap og kommunen som organisasjon. 
Kommuneplanen sin samfunnsdel skal vere grunnlag for sektorane sine planar og 
verksemder i kommunen. Den skal gje retningsliner for korleis kommunen sine eigne 

mål og strategiar skal gjennomførast i kommunal verksemd og ved medverknad frå 
andre offentlege organ og private. 

Kommunedelplan (KDP) for fysisk aktivitet, idrett o g friluftsliv 2014 – 2017 (2014) 
Føremålet med planen er å legge til rette for at alle som ønskjer å delta i idrett eller 
drive eigenorganisert fysisk aktivitet og friluftsliv i samsvar med nasjonale mål for 
idrettspolitikken. 
 
Det overordna målet er å skape livslang glede for å drive idrett og fysisk aktivitet og 
legge til rette for auka satsing på anlegg som aktiviserer alle innbyggjarane. Førde 
kommune vidarefører elles sine idrettspolitiske mål frå tidlegare periode, men vil ha 
endå sterkare merksemd omkring målgruppene barn og unge, personar med nedsett 
funksjonsevne og inaktive. 

Kommunedelplan trafikk Førde sentrum (2013) 
For sentrale delar av kommunen er det laga ein kommunedelplan (KDP) for trafikk, 
som mellom anna syner nye naudsynte veglenkar for å avvikle trafikken i sentrum. 
Målet for planarbeidet er å sikre eit godt lokalt vegnett og bidra til positiv 
sentrumsutvikling i Førde. 

Kommunedelplan E39 Langeland-Moskog (2013) 
Førde kommune har i kommuneplan frå 2006 vedteke ein vegtrase for E39 som ikkje 
stettar dagens krav, og den er i tillegg til dels bygd att. Ny kommunedelplan (KDP) 
syner vegtrase gjennom Førde kommune mellom Langeland og Moskog. Målet for 
planen er at E39 skal bli eit effektivt nord-sør samband på Vestlandet. Vegen vil også 
korte ned reisetida i eit felles bu- og arbeidsområde i Sunnfjord. 

Rapport kjerneområde landbruk (2013) 
Hovudmålet med rapporten er å bringe dokumentert kunnskap om arealkvalitetar 
tidleg inn i ulike planprosessar. Dokumentet er ein rein fagrapport som peiker ut dei 
beste jordbruksareala, samt dei viktigaste kulturlandskapa knytt til landbruket. 

Kommunedelplan for utbygging og utnytting av skulan e i Førde (2013) 
Planen fastset grunnskulestrukturen i Førde i første delen av planperioden. 

Kommunedelplan energi, miljø og klima 2010-2015 (20 10) 
Kommunedelplan for energi, miljø og klima set fokus på energi og miljø i Førde 
kommune. Kommunedelplanen set rammer for andre planar og er eit viktig verktøy i all 
kommunal planlegging. 

Kartlegging av hus og bygningar i Førde – rapport f rå politisk ad-hocutval (2007) 
Rapporten skal danne grunnlag for planarbeid og bygningsvern i Førde kommune. 
Informasjon i rapporten er eit viktig verkemiddel i arbeidet med å ta vare på prioriterte 
bygg og miljø. 

Kommunedelplan for planmessig byutvikling (2005) 
Planen gjev retningsliner for utforming av arealplanar i Førde sentrum, og dermed 
også den fysiske utforminga. Tidlegare arealdel med målsetjing om fortetting og 
lokalisering av sentrumsfunksjonar er ført vidare i planen. Form, funksjon og trivsel 
med menneske i fokus er kjernen, verktyet er det handlingsrommet kommunen har 
gjennom evne og lovverk. 

Forvaltningsplan for elva Jølstra (1997) 
Forvaltningsplanen skal sikre riktig arealbruk langs elva, og bygge Førde sin identitet 
kring Jølstra. Kommunen skal betre kontakten til elva både visuelt og fysisk, peike på 
treffpunkt og møtestadar, og skape tilgjenge for ulike brukargrupper som t.d. fiskarar, 
rørslehemma og born. 

Differensiert forvaltningsplan for Gaularvassdraget  (1996) 
Planen skal sikre ein god og samordna forvaltning av Gaularvassdraget der omsynet 
til natur- og kulturfaglege verdiar er grunnlaget for forvaltninga. Den skal sikre ei sams 
forståing av felles forvaltningsreglar på tvers av forvaltningsnivåa og 
kommunegrensene. Vidare skal den informere om verdiane i vassdraget, og om 
korleis ulike tiltak/ inngrep vil kunne bli vurdert. Til slutt skal den leggja til rette for god 
og balansert utnytting av ressursane i området. 

2 Planprosessen 

2.1 Planprosessar før kommuneplanen sin arealdel 
Føremålet med planar er at dei skal påverke dei avgjerslene som skal fattast til dagleg 
i forvaltninga og av private, i ei retning som er i samsvar med langsiktige retningsliner 
for samfunnsutviklinga. Det er derfor naudsynt å ha eit system for korleis planane kan 
fange opp nye eller endra behov, slik at planane kan vere reelle styringsdokument. 

2.1.1 Kommunal planstrategi for Førde kommune i perioden 2012 - 2016 
Kommunal planstrategi er eit hjelpemiddel for Bystyret til å drøfte og avklare kva 
planoppgåver kommunen skal prioritere i valperioden for å møte kommunen sine 
behov. 
 
Førre kommuneplan vart vedteken i 2001 (samfunnsdelen) og 2006 (arealdelen). 
Samfunnsdelen hadde ein tidshorisont fram til 2012 og arealdelen til 2017. Kommunen 
sin arealstrategi har vore sterkt knytt opp til ein konsentrasjon av utbygging nær Førde 
sentrum og området på Sunde. Ein konsentrert utbygging er fordelaktig i høve areal 
og transport, jordvern, kulturlandskap, friluftsområder og klimautfordringane.  
 
Planstrategien legg opp til ei rullering av planane med vedtak i årsskiftet 2014/ 2015. 
Planstrategien vart vedteken i Bystyret i sak 056/12, den 27.9.12, og arealstrategien i 
førre kommuneplan skal vidareførast. 

2.1.2 Planprogram for arbeid med kommuneplan 2014 - 2026 
Planprogrammet skal greie ut føremålet med planarbeidet, planprosessen og 
opplegget for medverknad. Gjennom rullering av arealdelen skal kommunen utarbeide 
eit styringsverktøy for arealbruken som er betre tilpassa utfordringane dei neste 12 åra 
enn gjeldande plan. I samband med utarbeiding av kommunal planstrategi er det peika 
på ei rekkje utfordringar for arealbruken. 
 
Planprogrammet skisserte 5 fokusområde med målsetjing om at det skal legge til rette 
for ein framleis vekst i folketal og sysselsetjing. Viktigaste oppgåva for arealdelen vert 
å løyse utfordringar knytt særskilt til bustad, men også satsing på sentrum, handel og 
sikre areal til offentleg føremål. Kommunen må vere budd på endringar i demografisk 
samansetjing i dei komande åra. 
 
Planprogrammet vart stadfesta av Bystyret i sak 028/13, den 19.6.13; 
1. Planprogram for arbeid med kommuneplanen 2014-2026, datert 3.6.13, vert 

fastsett i samsvar med PBL § 4-1. 
2. Gjennom arbeidet med kommuneplanen, arealdelen, bør det takast inn ei 

kartlegging av alternative mottakarar av matjord som vert bygd ned. Dette for å 
sikre at matjord vert sett inn att i produksjon. 

2.1.3 Kommuneplanen sin samfunnsdel for perioden 2014 - 2026 
Samfunnsdelen har følgjande fokus og ambisjonar: 
 
·  Eit overordna mål i samfunnsdelen for Førde kommune mot 2026 er ein folkevekst 

på minimum 1,5%, og ein sysselsettingsvekst som ligg minst på landssnitt. Det er 
valt tre fokusområde som er sentrale for å oppnå vekst. Desse er: 

o Førde – ei drivkraft i fylket 

o Førde – for menneske i alle livets fasar 
o Førde kommune – ein framtidsretta og effektiv organisasjon 

 
·  Ambisjonane i samfunnsdelen fram mot 2026, er at innbyggjarane: 

o finn varierte og gode arbeidsplassar  
o er aktive brukarar av eit kompakt og levande sentrum tilrettelagt for mjuke 

trafikantar  
o lett finn bustader som er tilpassa livsituasjon og økonomi  
o har eit godt vare- og tenestetilbod  
o er nær naturen og nyttar den aktivt  
o nyttar idretts- og kulturinstitusjonar til aktivitet i kvardagen  
o mottar gode offentlege tenester  
o tykkjer småby er bra! 

 
Samfunnsdelen vart vedteken av Bystyret, i sak 021/14, den 22.5.14, med følgjande 
vedtak: 
Framlegg til kommuneplanen sin samfunnsdel 2014-2026, vert vedteken i samsvar 
med PBL § 11-15, med følgjande nye kulepunkt: 
4.1: Legge til rette for at innvandrarar og framandarbeidarar kan kjenne seg velkomne 
og bli integrerte 
5.1: Tomteselskapet skal spele ei sentral rolle i utbygginga av byen 
5.3: Vidareutvikle kulturskulen til beste for kommunen og regionen 
 
Kommunen har utarbeidd framlegg om handlingsdel til kommuneplanen sin 
samfunnsdel 2015-2018, som ligg ute til høyring og offentleg ettersyn. 

2.2 Arealdelen sin prosess 
Alle kommunar skal ha ein arealplan for heile kommunen (kommuneplanen sin 
arealdel) som syner samanheng mellom framtidig samfunnsutvikling og arealbruk. 
Kommuneplanen sin arealdel skal syne til hovudtrekka i arealdisponering, og råmer og 
vilkår for kva for nye tiltak og ny arealbruk som kan setjast i verk, samt kva for viktige 
omsyn som må takast i vare ved disponering av areala. 
 
Arealplanen skal vere eit verkty for å bidra til å nå måla i kommuneplanen sin 
samfunnsdel, samstundes som planen skal ta i vare dei sentrale, regionale og lokale 
føringane som er nemnt over. Arealplanen skal vere eit godt styringsverkty for 
detaljplanlegging og byggesakshandsaming. 
 
Kommuneplanen sin arealdel skal omfatte plankart, føresegner, retningsliner og 
planomtale der det kjem fram korleis nasjonale mål og retningsliner, og overordna 
råmer for arealbruk, er ivareteke. 
 
Fokusområda som er skissert i planprogrammet har endra form og organisering i 
planomtalen, men innhaldet er den same. Fokusområda vert omhandla i to kapittel 
med namna Tettstad- og sentrumsutvikling (kap. 6), og Utvikling av områda utanfor 
Førde tettstad (kap. 7). 

2.2.1 Medverknad og dialog 
Kapitel 5 i plan- og bygningslova set krav til medverknad i planlegginga. Gjennom 
heile planarbeidet bør det leggjast til rette for open, brei og tilgjengeleg 
medverknadsprosess. 

Det vart lagt opp til ein medverknadsprosess med opne folkemøter, administrativ 
medverknad og møter med politikarane. I løpet av hausten 2013 vart det halde 
folkemøter: i Førdehuset og i grendene Angedalen, Haukedalen, Holsen og 
Solheimsdalen. I desse møta vart innbyggjarane invitert til å kome med innspel på 
korleis dei ser føre seg Førde i 2027. Samla sett deltok i overkant av 200 personar på 
desse folkemøta. 
 
Kommunen har hatt ein administrativ medverknadsprosess på sektornivå, der leiarane 
fekk høve til å kome med innspel. Planutvalet har vore det politiske organet som har 
vore orientert undervegs i arbeidet, og fekk ein kveld hausten 2013 høve til å kome 
med forslag til framtidig utbyggingsområder. I tillegg arrangerte vi på nyåret 2014 ein 
politikardag med Bystyret. 
 
I arbeidet har det vore lagt vekt på ein open prosess gjennom dialog. Arbeidet har 
vore presentert og diskutert i regionalt planforum, og det vart halde ei rekkje møter 
med forslagsstillarar og andre både internt og eksternt. Dialogen har gitt verdfull 
informasjon og kunnskap som er implementert i det vidare arbeidet. Til dømes er talet 
for bustadbehov blitt justert opp etter tilbakemeldingar om at bustadbehov tufta på 
befolkningsprognosen kan vere lågt. 

2.2.2 Innkomne forslag til utbyggingsområde 
I samband med varsel om oppstart av planarbeid og høyring og offentleg utlegging av 
planprogrammet, ynskte kommunen innspel som vil fremja utviklinga i Førde, både 
som samfunn og gjennom bruk av areal. 
 
Det vart registrert om lag 40 innspel og merknader, der hovudtyngda var reine 
arealinnspel. Kommunen har i tillegg fått ein del innspel til arealbruk dei siste åra, i 
påvente av rullering av arealdelen. Desse er teke med i vurderingane. Totalt vart det 
registrert 56 innspel til arealbruk. Alle innspel som kom innan fristen vart vurdert. I 
tillegg har politikarar og administrasjon spelt inn framtidig arealbruk. Alle innspel gjekk 
gjennom ein silingsprosess basert på føringane som vart gjeve i planprogrammet. 

2.2.3 Silingsprosess 
I planprogrammet vart det utarbeidd ein sil som skulle vurdere innspel i høve lokale 
føringar for arealbruk, og som ikkje skal vere i sterk konflikt med viktige verneverdiar 
og nasjonale føringar, og til slutt område som krev vurdering av samfunnsinteresser i 
høve arealinteresser. Målsetjinga med silingsrapporten er å avgrense område som 
skal takast med til vidare vurdering i planarbeidet i ein tidleg fase, sjå vedlagt 
silingsrapport. 
 
Kommunen sine framlegg utbyggingsområde har vore vurdert i konsekvensutgreiing 
(KU) og i risiko- og sårbaranalyse (ROS). Saman med vurdering av trong for 
utbyggingsområde har fleire framlegg til arealbruk falle bort. 

2.2.4 Parallelt planarbeid 
Parallelt med arealplanarbeidet har det pågått to områdeplanprosessar, Ytre Øyrane 
og Brulandsvellene. Desse vert vurdert som innspel til arealdelen, der begge områda 
har i seg utfordringar som må avklarast på overordna plannivå. Det er difor sett krav til 
at områdeplanane skal vente til arealdelen har avklart bruken av områda. 

3 Utgreiingar som grunnlag for vurderingar i planar beidet 

3.1 Interkommunal risiko- og sårbaranalyse (ROS) for Sunnfjord 
Samarbeidsforum i Sunnfjord (SIS-kommunane) har sidan hausten 2013 gjennomført 
ein prosess som har resultert i ein heilskapleg ROS-analyse i samsvar med krav i 
forskrift om kommunal beredskapsplikt. Kommunane inviterte eksterne aktørar i 
arbeidet og forankra ROS-analysen i planutvala i kommunane. Norconsult AS var 
prosjektleiar for kommunane i arbeidet med analysen. 
 
I samsvar til krav i forskrift om kommunal beredskapsplikt har SIS-kommunane 
(Samarbeidsforum i Sunnfjord) gjennomført ein felles heilskapleg ROS-analyse, og 
forankra denne i planutvala. Gjennom innleiande fareidentifikasjonsarbeid vart det 
identifisert 30 utvalte felles hendingar som vidare har gått gjennom ein meir 
hendingsbasert risikoanalyse. Det er registrert etter tilhøva eit høgt tal hendingar med 
uakseptabel risiko, som kan forklarast med eit val om at hendingane skal vere av eit 
slikt omfang at det krev ei involvering av kommunane si kriseleiing. Ei rekkje av 
hendingane innanfor konsekvenskategori samfunnsverdi, ligg i gul sone, det vil seie 
hendingar som krev kontinuerleg fokus og særskilt vurdering om det skal setjast i verk 
risikoreduserande tiltak. Det er formulert risikoreduserande tiltak knytt til uønskja 
hendingar som kommunane har eit ansvar for å førebygge (sannsynsreduserande) 
eller ha ein beredskap for (konsekvensreduserande). Kvar kommune må lage 
tiltaksplan som føl opp dei identifiserte hendingane. 

3.2 Konsekvensutgreiing og ROS-analyse for aktuelle utbyggingsområde 
Kommunen har engasjert Sweco Norge AS for vurdering av dei aktuelle 
utbyggingsområda; 07C_Vedlegg_KU og ROS kommuneplanen sin arealdel-Sweco 
14.9.14.pdf. Miljødepartementet (MD) sin rettleiar «Konsekvensutgreiingar» (2012) er 
nytta som grunnlag for analysen, med ei tilpassing av vurderingane til eit overordna 
plannivå.�Prinsippa i metodikken i Statens vegvesen sin handbok 140 
Konsekvensanalyser er følgt i vurderingane. 

3.3 Vurdering av alternative vegløysingar for Førdslia 
Sweco Norge AS har greidd ut mogelege vegtilkomstar til eit eventuelt framtidig 
utbyggingsområde i Førdslia, fjellsida nord for Førde sentrum. 
Rapporten, 07D_Vedlegg_Rapport veg Førdslia -Sweco 11.6.14.pdf, konkluderer med 
to mogelege trasear utan at vegen må gå i tunnel. 

3.4 Volumstudie av Førde sentrum 
Nordplan AS/MestresWåge har gjort ein studie som tek føre seg moglegheiter for 
utvikling av eit tettare bygd Førde sentrum. Det er utgreidd variantar som tek 
utgangspunkt i eit mest mogleg urbant sentrum med gateliv, rekreasjonsareal, handel, 
gode lystilhøve, kollektivtransport, god tilknyting og byromskvalitetar. Rapporten, 
07E_Vedlegg_Volumstudie Førde sentrum-Nordplan 14.6.14.pdf, rår til at Volumstudie 
4 vert lagt til grunn for vidare utvikling av byen. 

3.5 Utgreiingar i samband med Områderegulering for Brulandsvellene 
AsplanViak AS har på vegne av eigedomsselskapet Citus AS starta arbeid med 
områderegulering for Brulandsvellene etter avtale med kommunen. Føremålet med 
planarbeidet er å legge til rette for regional storhandelspark i området. 

I samband med planarbeidet har kommunen kravd at det vert gjort vurderingar av 
fleire tema. 

3.5.1 Handelsanalyse (HA) 
Analysen tek føre seg problemstillinga knytt til ønskje om å utvikle avlastningssenter 
for plasskrevjande verksemd på Brulandsvellene, i høve kommunen si målsetjing om å 
stimulere til urban vekst og urbane kvalitetar i Førde sentrum med handel som eit 
viktig verkemiddel. For resultat av analysen og fleire opplysningar vert det vist til 
rapport «Førde som regionalt knutepunkt – handelens plass i byutvikling» utførd av 
Vista Analyse AS. 

3.5.2 Alternative lokaliseringar (AL) 
Det er vurdert fire område for etablering av storhandelspark for arealkrevjande 
handelskonsept  i Førde kommune; Brulandsvellene, Sentrum, fortetting av 
Brulandsvellene og Moskog. 
Rapporten tilrår utviding på Brulandsvellene framfor dei andre alternativa, grunngjeve 
med at området vil vere mest arealeffektivt og best kunne tilfredstille aktuelle aktørar i 
høve bygg og kostnader. 
For fleire opplysningar vert det vist til rapport «Regional storhandel i Førde – en 
sammenligning av alternative lokaliseringer» utførd av Asplan Viak AS. 

3.5.3 Trafikkanalyse (TA) 
Det er gjort ei trafikkanalyse med bakgrunn av trafikkmengde i 2013 og planlagde tiltak 
med storhandelspark og 250 bustader. 
Analysen syner at det vil vere trong for omfattande utbygging av vegnettet i tilknyting 
til planområdet, som omfattar ny tilkomst frå E39 og oppgradering av både E39 og fv. 
484 til 4-felts køyreveg på enkelte strekningar. 
For fleire opplysningar vert det vist til rapport «Trafikkanalyse Områderegulering 
Brulandsvellene» utførd av Asplan Viak AS. 

3.5.4 Konsekvensutgreiing (KU) 
Det er gjort ei utgreiing for kva konsekvensar utviding av Brulandsvellene til regional 
handelspark vil få for landskapsbilete, nærmiljø og friluftsliv, naturmiljø, kulturmiljø og 
naturressursar etter metode skissert i Statens vegvesen si handbok 140. 
Konsekvensutgreiinga skildrar tema, vurderer verdi, omfang og konsekvens av 
planlagde tiltak. Det er gjort ei konkret avgrensing av kvart tema ut frå kva som er 
aktuelt for dette området. 
 
Ei samla vurdering syner at tiltaket vil føre til nedbygging av verdfull dyrka mark som 
gjev vesentleg negative konsekvensar som vedkjem matproduksjon og jordvern. Elles 
vil tiltaket føre til middels negativ konsekvens for landskapet som kulturhistorisk 
referanse (kulturmiljø) og som nærmiljø. I tillegg er det vurdert at nedbygging kan føre 
til middels negativ konsekvens for campingplassen som kan opplevast som mindre 
attraktiv ved auka trafikk i området og utsyn mot handelsparken. Tilhøve til fornminne 
må avklarast i samband med arkeologiske undersøkingar. 
Som avbøtande tiltak er skildra at matjord frå jordbruksareal som vert bygd ned, kan 
flyttast til område for etablering av nytt jordbruksareal, eller til område det er ønskje 
om å betre jordkvaliteten til eksisterande jordbruksareal. 
For fleire opplysningar vert det vist til rapport «Brulandsvellene Handelspark 
Konsekvensutredning» utførd av Asplan Viak AS. 

Dei samla konsekvensane av tiltaket må settast opp mot samfunnsmessige verknader 
tiltaket vil ha for Førde og regionen elles. 

3.5.5 ROS-analyse (ROS) 
Det er utarbeidd ROS-analyse for området som skal vise om arealet er eigna til 
utbygging av planlagde tiltak. I tillegg skal analysen vise eventuelle endringar i 
området som følgje av utbygginga. 
ROS-analysen peikar på tilhøve som må sikrast i ein eventuell reguleringsplan, i 
hovudsak knytt til stabilitet i byggegrunn, flaum, handtering av overflatevatn, sikring 
mot radongass og støy ved eventuelle bustader. Når desse tilhøva er tilfredsstillande 
avklara, kan tiltaket gjennomførast. 
For fleire opplysningar vert det vist til rapport «ROS-analyse for Brulandsvellene 
handelspark» utførd av Asplan Viak AS. 

3.6 Utgreiingar i samband med Områderegulering for Ytre Øyrane 
Nordplan AS har på vegne av Ankerløkken Eigedom AS og Førde kommune starta 
arbeid med områderegulering for Ytre Øyrane. Føremålet med planarbeidet er å legge 
til rette for å utvikle arealbruken og infrastrukturen i området, som også inneber 
vurderingar knytt til fylling i sjø og transformering til bustad. 
I samband med planarbeidet er det gjennomført konsekvensutgreiing og ei førebels 
ROS-analyse. 
Planprogrammet for planarbeidet fastset også at det skal gjerast vurderingar av 
konsekvensar for eksisterande verksemder, dersom planen set restriksjonar på 
framtidig utviklingspotensiale for einskildverksemder. Slik vurdering er ikkje del av 
konsekvensutgreiinga, men vil bli omtala i planomtalen for områdereguleringa. 

3.6.1 Konsekvensutgreiing 
Konsekvensutgreiinga omfattar tiltaket fylling i sjø og etablering av byggeområde for 
naust. Utgreiinga konkluderer med at begge alternative planforslag kan gjennomførast 
med få negative miljøkonsekvensar, gitt at ein set i verk naudsynte sikringstiltak. 
Dei samfunnsmessige konsekvensane vert vurdert til å vere meir negative for 
alternativ 1 med bustad i høve alternativ 2 utan bustad. Skilje går i hovudsak på 
faktorane: - kostnad, konfliktpotensiale mellom bustad og næring, og ulemper for 
etablerte verksemder. 
For fleire opplysningar vert det vist til rapport «Konsekvensutgreiing for 
områderegulering av Ytre Øyrane» utførd av Nordplan AS. 

3.6.2 ROS-analyse 
Arbeidet med ROS-analyse for planarbeidet er starta opp, men vil ikkje bli fullført før 
kommuneplanen har fastsett rammene for framtidig arealbruk. Førebels analyse 
peikar på tilhøve som endra havnivå og ureina grunn frå tidlegare verksemd som 
særskilt utfordrande. For fleire opplysningar vert det vist til rapport «Førebels ROS-
analyse Ytre Øyrane» utførd av Nordplan AS. 
 
 



4 Normer og vedtekter som skal fastsetjast i areald elen 
I plan- og bygningslova (PBL) § 11-9 Generelle føresegner til kommuneplanen sin 
arealdel, vert det innført at generelle føresegner til arealdelen skal erstatte kommunale 
vedtekter. Dei generelle føresegnene vil i utgangspunktet ikkje vere direkte knytt til dei 
enkelte areala og arealføremål, men vil, med mindre anna er vedteke, gjelde heile 
kommunen. 
 
Føresegner etter denne lovparagrafen skal vere av generell og overordna karakter, 
dvs. dei skal ha karakter av forskrifter. Dei skal ikkje vere for detaljerte, men vere eit 
utgangspunkt for vidare konkretisering i reguleringsplan. Generelle føresegner til 
kommuneplanen sin arealdel skal også erstatte tidlegare system med kommunale 
vedtekter. 
 
Med denne regelen vil Førde kommune nytte høve til å endre på vedtekter og normer i 
samband med rullering av arealdelen. Det er behov for å endre nokre vedtekter og 
normer, t.d. parkeringsnorm og skiltvedtekter, samstundes som det også er naudsynt 
å få laga nye, t.d. reglar for veg og gate. Nokre vedtekter/ normer vil verte lagt til utan 
endringar. Som generelle føresegner vert reglane fastsett i arealdelen. 

4.1 Parkering 
Ei av dei viktigaste endringane som vert gjort i denne rulleringa av kommuneplanen 
sin arealdel, er endringane i reglane om krav til parkering. Krav til parkering er ein 
viktig faktor i utviklinga av sentrum, mest for å få ein betre arealøkonomi i sentrum, 
men reglane vil også vere ein viktig bidragsytar for å betre økonomien i sjølve 
byggeprosjekta. 
 
Tidlegare krav til parkering var ikkje sonedelt, og reglane gjaldt difor for heile 
kommunen. Dei tidlegare krava til parkering, særskilt i sentrum, har vore streng. Det 
vart kravd for mange parkeringsplassar knytt til tiltak. Det vert difor rett å seie at 
gjeldande reglar for krav til parkering, har vore ein viktig årsak til at vi i sentrum finn 
store verdfulle areal på bakkeplanet nytta til parkering. P-plassane på bakkeplanet 
gjev eit bybilete av store avstandar mellom bygg omkransa av asfalterte udefinerte 
flater. Bruk av p-plassar på bakkeplan er ei billeg løysing for utbyggar, men er negativt 
i høve god arealøkonomi og sunn sentrumsutvikling. 
 
Forslag til nye reglar om krav til parkering, er tufta på Oslo si parkeringsnorm, men 
tilpassa Førde kommune sin infrastruktur, busettingsmønster og kollektivtrafikktilbod. 
Oslo kommune har sonedeling i si norm, noko rådmannen ser er naudsynt må 
innarbeidast i våre reglar, dersom målet om kompakt by og eit attraktivt sentrum skal 
nåast, jf. vedteken samfunnsdel. 
 
Det vert også innført maksimumskrav knytt til næring og offentlege verksemder. Det er 
føreslege ein regel om å bygge p-plassar i hus og kjellar for dei plassane ein ønskjer å 
etablere over minimumskravet, og definisjonane på bustadtypar samsvarar med 
bustadføremål etter T-1490 Reguleringsplan. Reglane presiserer også kva tid reglane 
skal takast i bruk. 
 
Ei parkeringsordning vil på sikt verte naudsynt skal vi unngå at langtidsparkerande 
nyttar dei mest attraktive p-plassane som er meint for kundar. 

4.2 Frikjøpsordning parkering 
Frikjøpsordninga som vart vedteke 28.2.2002 og sist revidert 30.6.2010, vert teke inn i 
arealdelen. I komande arealdel, der reglar knytt til frikjøp frå plikta til å etablere p-plass 
på eigen grunn eller fellesareal, vil Bystyret kunne fastsette at utbyggjar i staden for å 
etablere naudsynt tal p-plassar, kan betale inn ein sum til kommunen (frikjøp). 
Kommunen tek dermed over ansvaret for å stille til rådevelde p-plassar. Utbyggjarar 
kan ikkje krevja frikjøp, og kommunen kan i prinsippet ikkje pålegge frikjøp. 

4.3 Veg- og gate 
Førde kommune har tidlegare ikkje hatt ei eiga veg- og gatenorm, og ser det som 
viktig at ei slike reglar kjem på plass. Reglane inneheld krav kommunen set til veg- og 
gateanlegg når kommunen skal eige, drifte og vedlikehalde anlegget. 
 
Reglane er tufta på Statens vegvesen (SVV) si handbok N100 Veg og gateutforming. 
Ut over vegnormalane til SVV har kommunen lagt til lokale tilpassingar av dei sentrale 
føresegnene. 

4.4 Vatn og avlaup 
Kommunaltekniske reglar for vatn og avlaup (VA) gjeld som standard for offentlege 
vatn- og avlaupsanlegg. Reglane syner førehandgodkjende løysingar for utforming, og 
fastset krav til planlegging, utførsle, kontroll og dokumentasjon. reglane vil dermed gje 
utbyggarar, entreprenørar og abonnentar eit føreseieleg og einskapleg regelverk for 
opparbeiding av vann- og avlaupsanlegg. På den måten vil reglane bidra til å 
effektivisere og kvalitetssikre opparbeidinga av anlegg nemnt over. Kommunen si 
generelle målsetting er at nye anlegg skal stette dei krav til funksjon og tryggleik som 
rett mynde til ein kvar tid set. Desse reglane søkjer å ivareta denne målsettinga, samt 
krav til drift, økonomi osb., som er eit føremon for kommunal styring. 

4.5 Uteopphaldsareal 
Førde kommune har ikkje hatt ei eiga norm for uteopphaldsareal og ser det som viktig 
at slike reglar kjem på plass. Reglane sikrar at det vert sett av areal til m.a. leik og 
uteopphald. Storleiken på areala varier i høve ulike type bustadar, avhengig av kvar 
dei ligg i Førde. Det er fokusert på kvalitet på areala. 
 
Reglane er tufta på Plan - og bygningslova §§ 1-1, 3-1, 18-1 og 18-2., TEK10, og 
”Rikspolitiske retningslinjer for barn og unge”. 

4.6 Skilt og reklame 
Det har vore ei utfordring å forvalte gjeldande skiltvedtekter på ein god måte. Målet 
med ei endring er å gjere den meir forståeleg for søkjarar og sakshandsamarar, samt 
lempe og forenkle på nokre reglar, utan fråvik av fokus på eit visuelt godt bilete av 
sentrum og kommunen elles. 
 
Vi har valt å sjå korleis andre kommunar har løyst sine skiltsaker ved bruk av sine 
skiltvedtekter. Erfaringar Hamar kommune har gjort seg sidan olympiske vinterleikar i 
1994, har resultert i skiltvedtekter som etter rådmannen sitt syn kan nyttast som mal. 
Med utgangspunkt i Hamar kommune sine skiltvedtekter, har rådmannen utarbeidd eit 
forslag til reglar for skilt og reklame. 

4.7 Adressering 
I samband med adressering av nye bustadfelt, er det tidlegare utarbeidd eigne 
retningsliner for namnsetting av gater, vegar og plassar i Førde kommune, bystyresak 
062/13. I samsvar med ei nasjonal målsetting om at alle utbygde eigedomar skal ha ei 
offisiell adresse i form av vegadresse med adressenummer og ev. bokstav, ser vi det 
naudsynt å utarbeide ein meir heilskapleg politikk for adressering i Førde kommune. 
Reglane gjev eit utfyllande system for adressering, samstundes er dei med på å 
regulere kommunen sitt ansvarsområde og definere myndigheitsfeltet tydlegare. 
 
Forskrifta vart vedteken av Bystyret 30.10.2014, og reglane vert teke inn i arealdelen. 

5 Arealbruk i Førde 
Kommuneplanen sin samfunnsdel har 3 målsetjingar som er viktige premissar for 
arbeidet med arealdelen; 

1. Førde skal vekse 
2. Førde skal vere ein kompakt by 
3. Førde skal vere ein god stad å bu 

I vurderingane for framtidig arealbruk og føresegner til arealbruksføremåla, er desse 
måla vektlagt i tillegg til overordna føringar og lover. 

5.1 Bustad 

5.1.1 Føringar og utviklingstrekk 
Gode bustadtilbod til alle er viktig for levekåra til innbyggarane, og korleis Førde vert 
oppfatta av utanforståande som ønskjer å flytte hit. Førde er ein forholdsvis kompakt 
småby med kort avstand mellom heim og arbeid, variert tilbod av service og teneste 
m.m. Vekst i folketalet, samansetting av alder, storleik på hushald verkar inn på 
behovet for bustader. 
 
Samfunnsdelen har sett fokus på fortetting og effektiv utnytting av areal. Arealdelen 
legg vekt på å legge til rette for eit variert tilbod av ulike typar bustader i kommunen, 
med stor grad av fortetting i sentrum og områda kring. 

5.1.2 Fortetting i eksisterande bustadområde 
Fortetting i eksisterande byggeområde er utbygging med auka bruksareal og/ eller 
auka tal bueiningar som nyttar eksisterande infrastruktur og grøntområde. Fortetting 
skal skje med kvalitet som skal ta vare på eller styrke eksisterande bumiljø og 
karakter. Ein føresetnad for å realisere prosjekt med fortetting er krav om areal til leik, 
rekreasjon og uteopphald som er tilnærma likt nye bustadområde både for privat og 
fellesområde for uteopphald. I føresegnene er det sett ei nedre og øvre grense på 
storleiken på tomter til einebustader i området Førde tettstad, jf. illustrasjon av 
området i kap. 6.2. Føresegnene gjer det mogleg å fortette i eksisterande 
bustadområde utan at det er naudsynt med reguleringsplanar eller dispensasjonar. 
 
Det er ikkje rekna kor mange bueiningar som kan etablerast i eksisterande bustadfelt, 
slik at desse vil kome i tillegg til nye bustadområde som kommunen legg til rette for i 
planperioden. 
 
Nokre bustadområder har ein karakter og eit særtrekk som bør styrkast og ikkje 
endrast. Dette gjeld einebustadområde i Holten 1-32 som vart bygd i perioden 66-68 
med romslege tomtar på vel eitt mål plassert øvst i landskapet Holten. Frå 
Bregnetunet i Vieåsen og nordover er bustadane bygd konsentrert rundt tun som er 
karakteristisk for området. Tiltak i desse områda krev reguleringsplan.  

5.1.3 Tilpassing til landskap/ terreng for eksisterande og nye bustadområde 
Fleire byggeområder i Førde ligg i bratt terreng, og ved bygging skal det leggast vekt 
på god tilpassing til terrenget. Tiltak (bygg og anlegg) skal tilpasse seg landskapet på 
ein slik måte at dei ikkje bryt med horisontline (åsprofil, bakkekant, m.m.) eller kjem i 
konflikt/konkurranse med andre markerte landskapstrekk. 
 



22 
12.10.2016 

For å få gode løysingar krev det god planlagging slik at det ikkje vert store skjeringar, 
fyllingar eller murar. Føresegnene set krav til avklaring og illustrasjon av slike forhold 
på reguleringsplannivå. 

5.2 Grønstruktur 
Samfunnsdelen seier m.a. at i Førde kommune skal alle ha ein god stad å bu, med 
trygge og gode oppvekstvilkår. For å sikre dette må det etablerast gode butilhøve med 
attraktive møteplassar, grøne korridorar, tilgang til park-, leike- og rekreasjonsareal. 
 
Nærleik til park, grøne område, som skog, mark, vegetasjonsbelte, stiar og grøndrag 
langs vassdrag m.m. er viktige kvalitetar ved buområda. I alle utbyggingsområde er 
det viktig å sikre grøne korridorar.  Areala har stor verdi for rekreasjon, leik-/ 
uteopphald, tilkomst til skog, mark og vassdrag. I tillegg kan grøntområde tene som 
skjerming for andre byggeområde. Auka fokus på fortetting stiller ekstra krav til å ta 
vare på dei grøne areala som finst i områda. 

5.2.1 Leik- og uteopphaldsareal 
Gode og store nok leike- og uteopphaldsareal er viktige bukvalitetar for alle 
aldersgrupper, ikkje minst born. Uteopphaldsareal er viktige for fysisk aktivitet, som 
sosiale møteplasser og for borna sin utvikling og læring. Areala sikrar luft og lys 
mellom bygga, og er derfor også viktig for innandørs bukvalitet. 
 
Areala må etablerast mest mogleg samanhengande, og ha ei form som gjer dei eigna 
til aktiviteten dei er meint for. Uteopphaldsareal bør opparbeidast til fleirbruk slik at 
flest mogleg kan bruke dei, også for alle årstider. Areala må sjåast i samanheng med 
grøne område. Naturleg vegetasjon, terrengformasjonar, vassdrag bør takast vare på 
slik at borna kan nytte det til leik og ulike aktivitetar. 
 
Ønskje om auka tettleik, særleg i sentrum, kan gjere det vanskeleg å fylle krava i høve 
areal til uteopphald. For å oppnå dette må areal for leik- og uteopphald i det enkelte 
utbyggingsprosjekt sjåast i ein større samanheng, samtidig som fleire eigarar/ 
utbyggarar må samarbeide om å etablere felles uteopphaldsareal. Andre strategiar for 
å stette krava er auka fokus på kvalitet og å ta vare på og vidareutvikle eksisterande 
grøntstrukturar, i tillegg til å legge til rette for gang- og sykkelvegar. Frikjøpsordning 
kan vere eit verkty som kan sikre større samanhengande areal til felles uteopphald 
som ikkje er løyst i planen. 
 
For å sikre areal til uteopphald, og gje utbyggarar klare råme ved planlegging og 
utbygging av prosjekt og enkeltsaker er det utarbeidd reglar for uteopphaldsareal. 

5.3 Næring og handel 

5.3.1 Næring 
Førde er eit moderne handels- og servicesenter med eit variert og rikt næringsliv. 
Førde har ei rekkje finans- og andre sørvisbedrifter, og arbeidsmarknaden er stor når 
det gjeld sektorar som handel, IT, bygg og anlegg, media, hotell og restaurant. Førde 
har nær 10 000 arbeidsplassar med ca. 3 200 pendlarar til Førde. 
 
Basert på vurderingane som er gjort i samband med kommunedelplan Trafikk Førde, 
har kommunen rikeleg med næringsareal til forventa folketalsvekst. Sidan Førde som 
regionsenter har stor innpendling på arbeidsmarknaden, må areal til næring vere 

høgare enn det folketalet tilseier. Eksisterande område for næringsareal vert i 
hovudsak vidareført, og i tillegg vert det lagt ut fire nye områder for næring i 
arealdelen, jf. kap. 8.3. Arealdelen krev områderegulering for fleire av eksisterande 
næringsområde, slik at fortetting og ei optimal organisering av føremål og infrastruktur 
kan gjennomførast. 

5.3.2 Handel i Førde – kjøpesenter eller storhandelspark? 
Førde er i dag eit viktig handelssenter for heile Sunnfjord, samt delar av Ytre Sogn og 
Nordfjord. Forretningar med eit godt og variert utval, er med å gje Førde eit omdøme 
som ein god stad å bu, og fører m.a. til at færre innbyggarar må reise langt for å få tak 
i dei varene dei treng. 
 
I dette kapitlet vert handel i Førde omtala med vekt på kjøpesenter og 
storhandelspark. Kjøpesenter vert definert som butikkar som er samla under same tak 
i eit heilskapleg (kommersielt) konsept. Butikkane har innvendig fellesareal, og det er 
både servering, tenesteyting og post/ bank m.m. i same senter. Storhandelspark 
omfattar varehandel som består av fleire enkeltforretningar lokalisert i enkle 
fabrikkliknande bygg (big-boxes) som er samlokalisert i eitt område. Varene er i 
prinsippet store eller tunge å frakte heim, slik at tilgjenge for bil er viktig. 
 
Handelsanalysen utarbeidd av Vista Analyse AS omfattar storhandelskonsepter. 
Omgrepet storhandelskonsept kan ikkje likestillast med omgrepet plasskrevjande 
varer. Ein storhandelspark er i analysen definert som over, og som reine 
bransjeeiningar. 
 
Asplan Viak omtalar tiltaket på Brulandsvellene som ein stor regional handelspark for 
arealkrevjande handelskonsepter for bilbasert storhandel. Etter deira vurdering bør det 
ikkje tillatast noko som kan oppfattast som eit tradisjonelt, innvendt kjøpesenter/ 
varehus/ handelshus med innvendige fellesareal, småbutikkar og matservering på 
Brulandsvellene. 
 
Verksemd i strøkgate er handel (småbutikkar) lokalisert i gateplan etter tradisjonell 
bystruktur med butikkar rundt eit torg eller langs ei (handle) gate. 
 
I denne planen har Førde kommune laga eigne definisjonar på storhandel, 
kjøpesenter og strøksgatehandel, jf. føresegnene § 4.1.1. 
 
Planmessige føringar 
Statlege retningsliner for samordna bustad-, areal- og transportplanlegging, fastsett 
26.9.14, legg føringar for lokalisering av regionale handels- og sørvisfunksjonar som 
bør fastsettast i regionale planar. Råmer for utbyggingsmønster og transportsystem 
bør fastsettast i regionale planer i tråd med retningslinene. Planane bør trekkje 
langsiktige grenser mellom by- og tettstadsområder og store samanhengande 
landbruks-, natur- og friluftsområder. 
 
I fylkesplan for 2005-2008 er nye næringar og tenester eit av måla som fylket vil satse 
på for å oppretthalde folketal og busetnadsmønster. Berekraft er ein viktig indikator i 
planen. I fylkesplanmelding i 2010 er småskalanæring eit av satsingsområda ut 2012. 
Handel og kjøpesenter i fylket er i liten grad omtala sidan 2000. Storhandel, som det 
her blir drøfta å etablere på Brulandsvellene i Førde, er etter kommunen sitt syn ikkje 
vurdert i gjeldande planverk på fylkesnivå. 

5.3.3 Handel i Førde 
Førde er handelssenteret i regionen og motor for handelstilbodet i fylket. Sidan 2008 
har Førde hatt nedgang i omsetning av utvalsvarer (i hovudsak konfeksjon) og 
plasskrevjande verksemder, jf. handelsanalyse. Det er underdekning for alle 
varekategori med unntak av elektrisk hushaldning og breitt vareutval (forretningar med 
minst 5 varetypar). 
 
Det er rekna at ca. 54 600 innbyggarar (kommunane Gloppen, Jølster, Førde, 
Naustdal, Florø, Bremanger, Gaular, Fjaler, Askvoll, Solund og Hyllestad) nyttar Førde 
og Flora som handelssenter, og i 2012 var omsetninga ca. 4 milliardar kr. Omsetninga 
ligg under landssnittet for regionen totalt sett, medan Førde har omsetning over 
landssnittet, jf. kap. 9 i handelsanalysen. Førde er motor i handelsregion Førde og 
Florø, og det er stor underdekning i alle kommunane i regionen, med unntak av Førde 
som er ein stor importør av kjøpekraft. Det er rekna ca. 39 000 innbyggarar i Førde 
handelsregion, medan det er rekna ca. 15 500 innbyggarar i Florø handelsregion.  
 
I sentrum nord er det etablert kjøpesenter på kvar side av rv. 5 Naustdalsvegen. 
Største del av handelen i Førde føregår her. I følgje handelsanalysen tapar dei to 
kjøpesentra marknadsandelar i dag utan ekstern storhandelspark. Handelslekkasjen 
skjer truleg til netthandel, Ålesund og Bergen. 
 
Mindre butikkar er plassert i Storehagen, Langebruvegen, Hafstadvegen og 
Naustdalsvegen. Sal av motorkøyrety, maskiner, div. utstyr skjer i hovudsak på Ytre 
Øyrane, Halbrendsøyra og Sanderplassen. To kilometer aust for sentrum, 
Brulandsvellene, er det starta ei utvikling for plasskrevjande varer som elektro, 
hagesenter, bilrekvisita i tillegg til daglegvare, klesforretning m.m. Elles er det plassert 
daglegvarebutikkar på Vie, Hafstad og Bruland. 
 
Framtidig handel i Førde 
Handelsanalyse av Vista Analyse AS peikar på at Førde er best eigna til å bli fylket sin 
viktigaste handelsstad ut frå sin sentrale plassering og folkemengd. Førde har eit stort 
potensial for utvikling av kommersielle tilbod i sentrum som ikkje er nytta i dag. I tillegg 
er det venta auka omsetning innan varekategori med sterk priskonkurranse som t.d. 
plasskrevjande handelskonsept. Dagens trend indikerer at auka forbruksvekst vil bli 
teke ut i form av teneste som kafé, helse, trening, servering, kultur o.l. 
 
Ein folketalsauke mot 58 200 innbyggarar i regionen Førde - Florø er tilstrekkeleg til å 
ha eit fullverdig handelstilbod i 2025, jf. handelsanalyse kap. 8.3. Legg ein til grunn 
heile fylket med ca. 116 500 innbyggarar i 2025 er dette grunnlag for eit breitt 
handelstilbod innan alle vareslag. 
 



25 
12.10.2016 

 
Avstandsanalyse som syner befolkning utafor Førde kommune som soknar til Førde 
via rv. 5 og via E39. 
 
Figuren over syner reiseavstand frå kommunar i fylket til Førde. Det er venta 4 000 
nye innbyggarar i 2025 i Førde/ Florø handelsregion, og med 2 % auke i forbruk vil 

dette gje ein forventa auke i omsetning av varer på 2,3 milliardar kr. Dersom 
omsetninga skal skje i regionen må tilbodet av plasskrevjande varer med prisgunstige 
alternativ og utvalsvarer aukast. 
 
Med dagens forbruk av varer innan sport/ fritid, planter, møbler og jern/ bygg vil det bli 
trong for 25 000 m² til forretningsareal i 2025. Med 2 % auke i forbruk vil behovet vere 
30 000 m² for desse 4 vareslaga i 2025. Auke i byggevare, interiør, daglegvare og 
bilforretning m.m. vil føre til trong for endå meir areal til forretningar i Førde. 
 
Store delar av arealkrevjande handel føregår i «big-boxes» i utkanten av større byar. 
Slike tilbod er retta mot ein regional marknad. Bygga er store, billege og 
arealkrevjande, og er derfor mindre eigna å plassere i sentrum. Varene er ofte store, 
vert handla sjeldan, og trengst fraktast med køyrety. Ved ev. endringar i 
handelsmarknaden kan bruken av bygga endrast til t.d. lager. 
 
Det må gjerast fleire grep/ tiltak for å få Førde til halde på og styrke sin posisjon innan 
handel både lokalt og regionalt. Handelsanalysen skisser m.a. følgjande: 

·  Vidareutvikle eksisterande kjøpesenter i sentrum (nord) og handelsgate i 
sentrum (sør). 

·  Auke tilbod av utvalsvarer i sentrum. 
·  Legge til rette for kommersielle aktørar som kan yte ulike tenester og 

kulturtilbod i sentrum. 
·  Etablere offentlege/ private arbeidsplassar og bustader i sentrum. 
·  Etablere kompetanseklynge i sentrum. 
·  Gjere Førde sentrum attraktiv med oppleving og trivsel som t.d. kultur, 

uformelle møteplassar m.m. 
·  Legge til rette for eit avlastningssenter for storvarer utanfor sentrum som vil 

demme opp for handelslekkasje. 
Dette er ein føresetnad for å utvikle Brulandsvellene vidare innan handel, samstundes 
som sentrum skal utviklast og dra nytte av den auka trafikken til Brulandsvellene. 
 
Transportøkonomisk institutt (TØI) har utarbeidd analyse av «Hva kan gjøres for å 
styrke sentrums attraktivitet som etableringsarena for handel og service?» Dersom 
kommunen styrer lokalisering av ny utbygging for bustader, arbeidsplasser, offentlege 
institusjonar, handel og andre aktiviteter til utkantane av byane , vil det styrke 
eksterne handlesentra sin konkurransekraft, jf. TØI-rapport 1334/2014, kap. 2.2.1. 
 
Både handelsanalysen og TØI syner til at eksterne handelssentra verkar inn på 
sentrum. Dersom verknaden skal vere positiv for sentrum må det m.a. vere klare 
føringar/ råmer om kva som kan etablere seg i eksterne handelssenter. 

5.3.4 Handel på Brulandsvellene 
Næringsarealet på Brulandsvellene vart etablert i 2007 på eit areal på ca. 110 dekar. 
Det er etablert 5 større forretningsbygg med eit samla bruksareal på ca. 24 000 m². 
Forretningar som er etablert er Coop Extra (daglegvare, byggvare, kafe, post), 
Plantasjen (hagesenter, div.), Sparkjøp (kle/ sko/ interiør/ kosmetikk m.m), Biltema 
(bilrekvisita, byggvare, fritid, div.), Elkjøp (kvit-/ brunvare) og Jysk (interiør, møbler, 
sengetøy, div.). Nokre av desse kan etter kommunen si vurdering reknast som 
kjøpesenter. Områda har i dag låg bygningsmasse med store areal nytta til parkering. 

5.3.5 Framtidig handel på Brulandsvellene 
Coop Extra har planar om å etablere nytt bygg for sal av byggevarer på eigedomen på 
Brulandsvellene. Eksisterande bygg vert truleg gjort om til Coop Obs (Hypermarked). 
Dersom andelen non-food/ bransjeglidning overstig 30 % av total omsetning vert dette 
rekna som kjøpesenter i handelsanalysen. For å styre handelen mot sentrum, har 
kommunen definert andel non-food til maksimalt 25 % av total omsetning. 
 
Private aktørar ønskjer å utvide området til ein stor regional handelspark for 
arealkrevjande handelskonsepter med ca. 152 dekar med samla bruksareal på ca. 
76 000 m². Utbygginga kan skje etappevis. 
 
Areal som i dag vert nytta til parkering og trafikkareal ved Plantasjen, Sparkjøp og 
Biltema er på ca. 12 000 m², og ved Coop er det ca. 16 000 m². Asplan Viak har laga 
ei enkel vurdering på kor mykje området på Brulandsvellene kan fortettast. Dei har 
skissert mogleg bygg på 1 etasje på 4000 m² ved Coop Ekstra, 2400 m² ved Biltema 
og 3100 m² ved Sparkjøp i tillegg til ein del parkeringsplassar på bakkenivå. 
 
I arbeidet med områdereguleringa er det gjort ulike utgreiingar, jf. kap. 3.5. 

5.3.6 Handel - oppsummering av utgreiingane (HA, AL, TA, KU, ROS) 
Dersom Førde skal oppretthalde sin marknadsposisjon som leiande handelssenter i 
Sogn og Fjordane må varespekteret vere breitt, elles kan internett, Bergen og Ålesund 
trekke enda fleire kundar frå Sogn og Fjordane. Dei to kjøpesentra i sentrum taper i 
dag marknadsandelar, og denne trenden er venta å fortsette dersom ikkje Førde 
samtidig mellom anna utviklar eit breitt tilbod innan nye bransjekonsept og storvarer. 
 
HA meiner at tilrettelegging for eit breitt tilbod innan prisgunstige storvarer utanfor 
sentrum ikkje treng å gå ut over tilbodet i sentrum. Det vil likevel gje auka konkurranse 
for eksisterande tilbod, men dette vil skje uansett gjennom tilbod frå andre stader og 
på internett. Etablering av handelspark utanfor sentrum føreset tydleg avgrensing av 
kva som kan etablere seg i området, og det må ikkje leggast til rette for verksemder 
(butikk/ næring) og tenesteyting som er naturleg å plassere i sentrum. 
 
Trafikkmengda på E39 og fv. 484 på Brulandsvellene er nær grensa for kva vegnettet 
kan tole. Vidare utbygging vil krevje oppgradering og utviding av eksisterande vegnett. 
 
Det er i dag estimert eit behov for 30-35 000 m² areal til storvarer (ekskl. verksemder 
for motorkøyretøy). HA rår til at det vert lagt til rette for utviding av større areal for 
framtida. 
 
HA og AL rår frå å etablere storvarehandel i sentrum og på Moskog. Storvarekonsept 
har eit volum og ein type bygningsmasse som ikkje eigna for småskala gatestruktur og 
eit urbant miljø. Avstanden mellom sentrum og Moskog vert for stor til at det vert 
synergiar mellom områda. Det vil derfor vere skadeleg for Førde som handelsstad 
dersom det vert etablert handel på Moskog. 
 
Aksen Rådhuskvartalet – Meierikvartalet bør i følgje HA utviklast til den viktigaste 
kompetanseklynga i Førde. Attraktive uterom og gode gangaksar vil dermed kunne 
opne for ei urban utnytting av areal i sentrum. Primært bør det prioriterast bustader og 
kontor i sentrum, gjerne med sørvis og tenesteyting på gateplan. 

Forslag om å legge til rette for utvikling av anna næring enn jordbruk på søkte areal på 
Brulandsvellene kjem i konflikt med nasjonal, regional og lokal målsetting om å 
redusere omdisponering av jordbruksareal. I rapport for kjerneområde for landbruks- 
og kulturlandskap i Førde kommune, er det planlagde utvidingsområdet definert som 
eit av dei mest verdifulle jordbruksareala for matproduksjon i kommunen. KU syner til 
at nedbygging av dyrka mark vil medføre vesentlege negative konsekvensar, der 
avbøtande tiltak er å nytte matjorda annan stad eller betre eksisterande 
landbruksareal. 

5.4 Primærnæringane 
Førde kommune omfattar eit landareal på nær 590 km2. Av dette er 20959 daa 
jordbruksareal som svarar til om lag 3000 fotballbaner, eller 3,5% av det totale 
landarealet i kommunen. Pr innbyggar er det i underkant av 1 daa fulldyrka jord. 
  
På grunn av relativt mykje nedbør er det grovfórbasert husdyrhald som dominerer. I 
tillegg er det fleire produsentar av svinekjøtt. Frukt og grønsaksdyrking er nesten 
fråverande. 
 
Jordbruket har gjennomgått ein omfattande strukturrasjonalisering. I dag er det 134 
aktive jordbruksføretak i kommunen. Men til tross for stadig færre bruk, har vi dei siste 
åra hatt ein auke i volumproduksjonen av mjølk og kjøt. Som kjøttprodusent er Førde 
den 3. største kommunen i fylket. Stor etterspurnaden etter dyrka jord har ført til fleire 
nydyrkingsprosjekt, og interessa for å investere i nye driftsbygningar har i seinare tid 
hatt ei monaleg auke. 
 
I tillegg til tradisjonelt jordbruk hentar dei fleste bøndene inntekt utanfor bruket, og 
gjennom ulike tenesteytingar som «grøn omsorg», turisme og anna nisjenæring. Lett 
tilgang til arbeidsmarknaden i Førde, styrkar det aktive jordbruket i kommunen. 
 
Landbruksteljinga i 2010 viser at det blir lagd ned ein arbeidsinnsats som tilsvarar 204 
årsverk direkte tilknytt landbruksføretaka i kommunen. Men landbruksproduksjon krev 
i tillegg tenestyting som kjøp og sal av tenester og foredling av produksjon mm. Tek 
ein med den sekundære sysselsettinga landbruket  utløyser, må landbruket reknast 
som ei viktig næring for Førde kommune. 
 
Landbruket er viktig for å oppretthalde kulturlandskapet i kommunen. Landskap som 
speglar vår kulturarv og identitet, og som er viktige for rekreasjon, reiseliv og det 
biologiske mangfaldet. 
 
For landbruket i Førde er utfordringane store når det gjeld jordvern. Utvikling av Førde 
som fylkessenter har ført til eit stort press på gode jordbruksområder for å skaffe areal 
til næringsverksemd, busetnad, idrettsanlegg og infrastruktur. Vern av dyrka og 
dyrkbar jord, samstundes som ein skal utvikle viktige sentrumsfunksjonar og styrke 
posisjonen som fylkessenter, er og vil bli ei stor utfordring. 

5.5 Kulturminne og kulturmiljø 
Kommunen har i denne planen ikkje gjennomført ei eiga utgreiing på kulturminne og 
kulturmiljø, men baserer arealplanen på opplysningar frå følgjande kjelder; 

- «Rapport Ad Hoc utvalet for kartlegging av hus og bygningar», Førde kommune 
2006/2007 

- Riksantikvaren sine nettstader www.kulturminnesøk.no og www.askeladden.ra.no 

- Innspel frå kulturavdelinga i Sogn og Fjordane Fylkeskommune  
 
Søk i Askeladden syner totalt 180 treff på registrerte kulturminner og kulturmiljø i 
Førde kommune. Nokre minner har fleire treff på id. Alle registrerte kulturminner er 
synleggjort med flate eller symbol i plankartet med omsynssone Bandlegging etter 
kulturminnelova (H730) utan nummer. 
Nokre område har i tillegg fått særskild status i «Rapport Ad Hoc utvalet for 
kartlegging av hus og bygningar» og er synleggjort med omsynssone i plankartet: 

5.5.1 Vedtaksfreda bygg og bygningsmiljø med definert omsynssone i plankartet   
Objekt freda etter særskild lovverk eller automatisk freda etter § 4 i kulturminnelova. 
Eit freda bygg gjeld både interiør og eksteriør på bygningen, og er i plankartert markert 
med omsynssone Bandlegging etter kulturminnelova (H730). 
 
 Namn 

ID 
Gbnr Dato for 

freding 
Planstatus 
 

H730_1 Futegarden 
87335 

60/164 27.2.1924 Freda som enkeltminne 

H730_2 Kirkevollen 
87336 

21/18 27.2.1924 Bygningsfredingslova av 1920 

H730_3 Sunnfjord Museum 
– Østenstadstova 
87339 

47/1 18.1.1989 Kulturminnelova av 1978, § 4 
Automatisk freda 
 

H730_4 Sunnfjord Museum 
– Løsetloftet 
87337 

47/1 6.6.1923 Bygningsfredingslova av 1920 
 

H730_5 Sunnfjord Museum 
– Sandnes 
«Klæbua» 
87338 

47/1 6.6.1923 Bygningsfredingslova av 1920 
 

H730_6 Sentralsjukehuset 
med parkområde 
148700 

43/85 16.2.2012 Kulturminnelova av 1978, § 
22a 

H730_7 Stabbur i gardstun 
på Fleten, Holsen 
87348-1 

10/4  Automatisk freda 

5.5.2 Særskilde bygg og bygningsmiljø og verneverdige bygg som er definert med 
omsynssoner i plankartet.  

Bygningar og miljø med spesielle kvalitetar av kulturhistorisk eller arkitektonisk verdi. 
Områda er i plankartert markert med omsynssone Kulturmiljø. Vidare status skal 
fastsetjast i kommunen sin kulturminneplan. 
 
 Namn Skildring - Adresse - Gbnr 
H570_1 Gamlebanken  Kyrkjevegen 9 - 21/54 
H570_2 Administrasjonsbygget til Firda 

Billag  
Storehagen 4 - 21/177 

H570_3 Skei-Toene  Omfattar følgjande element; 
- Prestegarden og prestekontor på 

Volden - Kyrkjevegen 18 A og B - 
21/274 

- Kapteinsgarden (Ytre Skei) - 
Kyrkjevegen 14 - 21/1 

- Baroneigedomen medrekna fjøs og 
ekserserplass (Indre Skei) - 
Kyrkjevegen 16 - 21/25 og 21/286 

H570_4 Løland Omfattar bandlagde område på 
Løland 

H570_5 Rørvikfjellet Omfattar gamlevegen til Rørvik og 
«Likhellar» ved vegen 

H570_6 Førdehuset og Gamle 
prestegarden    

Angedalsvegen 5 og Kyrkjevegen 30B 
- 22/234 

H570_7 Selmerhuset   Kyrkjevegen 4 - 21/69 
H570_8 Villa, Eikeset Kyrkjevegen 6 - 21/105 
H570_9 Sjøahola/Løken  (uteareal – 

omfattar ikkje bygningar) 
 

H570_10 Brulandsstova  Hafstadvegen 31 - 61/24 
Regulert til Bevaring av bygningar – 
PBL § 25,1 ledd nr. 6 

H570_11 Haavetunet, Sunnfjord 
Folkehøgskule 

Solvang 5 - 21/55 

H570_12 Teigen       Hafstadvegen 5-13 - 62/3,4,24,25,38 
H570_13 Sandneshuset    Korsavegen 2 - 21/23 
H570_14 Brulandstunet     Steinavegen 2 - 62/552 
H570_15 Halbrendstunet        Halbrendslia 7 - 62/9 
H570_16 Brannstasjonen, Angedalsvegen.  Angedalsvegen 2 – bygn. Nr. 

177921580 
H570_17 Bettenhuset          Langebruvegen 18 - 21/74 
H570_18 Klakegg/ Flaten Hafstadvegen 19 – 61/17 
H570_19 Landabryggja, Hafstad Naturvernområde på land  
H570_20 Gjesdalshuset Korsavegen 1A – 21/397 
H570_21 Svidalshuset  
 
Kyrkjene i kommunen er også markert med omsynssone kulturmiljø i plankartet: 
 Namn / ID Gbnr Status 
H570_22 Førde kyrkjestad / 84222 21/560 Listeført kyrkjestad 
H570_23 Holsen kyrkje 9/56 Listeført kyrkjestad 
H570_24 Haukedalen kyrkje 5/29 Kyrkja står på 

mellomalderkyrkjegrunn 
 

5.6 Naturmiljø 
Kommunen har fleire område som er verna etter naturmangfaldslova eller tilsvarande 
lovverk. Områda er markert med omsynssoner i plankartet og lista i føresegnene § 
5.6.2 med krav om tiltak i samsvar med verneforskrift. 
 
Inngrepsfrie område (INON) og prioriterte naturtypar (Biologisk Mangfald) har ikkje fått 
særskild status i planarbeidet utover at det er teke omsyn til desse i 
konsekvensutgreiinga etc. Desse områda er tilgjengeleg på digitale temakartløysingar 
(kommunen si kartløysing, www.fylkesatlas.no, naturbase). 

5.7 Førdefjorden 
Skipslei og låssettingsplassar i gjeldande plan er vidareført. I tillegg er det lagt inn 
område for fiskefelt, rekefelt og gytefelt på bakgrunn av data som er henta frå 
www.fylkesatlas.no. 
 
Den delen av Førdefjorden som ligg i Førde kommune er nasjonal laksefjord og det 
er ikkje aktuelt å etablere akvakultur for laks og eller aure her. Per i dag er det 
ingen andre typar akvakulturverksemd i denne delen av Førdefjorden. Munningssone 
for vassdrag er vist i plankartet som juridisk bindande grense. 
 
Kystverket er forvaltningsmynde for farlei og tilhøyrande installasjonar i og langs 
fjorden. Tiltak i fjorden må avklarast med forvaltningsorganet. 

5.8 Tilhøve til gjeldande planar 
I samband med handsaming av enkeltsaker syner erfaring at det er viktig å gjere 
gjeldande arealplanar, tydlege og klare i høve kommuneplanen. I tillegg er det viktig 
med tydlege føringar i høve fortettingssaker i byggeområde og for spreidd utbygging i 
LNF-område. 

5.8.1 Kommunedelplanar 
Kommunedelplanane E39 Langeland – Moskog (2013), Trafikk - Førde sentrum 
(2013) Energi, miljø og klima (2010) gjeld. I arealdelen er det i stor grad teke omsyn til 
Planmessig byutvikling (2005) og dei viktigaste elementa er innarbeidd i arealdelen til 
kommuneplanen. Arealdelen erstattar kommunedelplan for Bekkjavatnet, 
Digernesvatnet og Kvanndalsvatnet hytter (1998) slik at planen går ut. 

5.8.2 Regulerings-/ utbyggingsplanar 
Regulerings- og utbyggingsplanar utfyller arealdelen ved at dei gjev detaljerte føringar 
for bruk av areala. Det vert ikkje oppheva regulerings- eller utbyggingsplanar i denne 
revisjonen av kommuneplanen. Det vert skild mellom gjeldande planar som i sin 
heilheit gjeld framfor kommuneplanen, og gjeldande planar eller delar av planar som 
vert overstyrd av kommuneplanen. Der det er motstrid vil føremålet og føresegnene til 
kommuneplanen gjelde framfor føresegnene i regulerings-/utbyggingsplanane, med 
unntak av der føresegnene  i reguleringsplan gir høve til større grad av utnytting, jf. 
føresegnene § 3.1.5 punkt 2. 
 
Førde kommune har reguleringsplanar frå 1969, og mange, spesielt dei som er 
vedteke før 1987, manglar eller har føresegner som ikkje er eigna til å styre utviklinga 
av areala i kommunen. Det er derfor laga utfyllande føresegner i arealdelen som vil 
erstatte eller gjelde framfor føresegner i gjeldande reguleringsplanar med unntak av 
takform og utnyttingsgrad som er større i reguleringsplanen enn det som er gjeve i 
arealdelen. Hensikta er å unngå unødige dispensasjonar ved tiltak, og å følgje opp 
signala om å auke tettleiken innafor eksisterande byggeområde. 
 
Nyare reguleringsplanar er meir detaljerte enn kommuneplanen. I desse områda skal 
reguleringsplanane i sin heilheit ligge til grunn for sakshandsaminga. 

6 Tettstad- og sentrumsutvikling 

6.1 Innleiing 
Førde tettstad strekker seg frå Slåttebakkane i vest til øvst i Vieåsen i aust. 80 % av 
innbyggjarane i Førde bur innanfor tettstaden. Førde sentrum er som i førre arealdel  
definert som eige område. I eit forsøk på å forsterke sentrum ytterlegare er det 
innanfor Førde tettstad lagt ute fleire område som eigne sentra/ parkar, som Øyrane – 
Hafstad, Sanderplassen og Brulandsvellene storhandelspark, Ytre Øyrane 
næringspark, og Vie campus og helsepark, jf. illustrasjonar nedanfor. 
 
Fortetting er eit nøkkelomgrep i alle dess områda. Fortetting vil mellom anna omfatte 
reglar for parkering og parkeringsareal, uteopphaldsareal, byggehøgder og gjeldande 
reguleringsplanar. 
 
Førdepakken, endra krav til parkering og uteopphaldsareal, og definisjon av sentra 
med krav til funksjon og innhald, er eit nytt forsøk på å kunne styre sentrumsutviklinga 
i ein meir tilfredsstillande retning både for miljø, sentrumskvalitet, handel som næring 
og Førde som vekstsenteret i fylket. Ved gjennomføring av desse tiltaka er det ein 
føresetnad at reguleringsplanar i Førde sentrum med rekkjefølgjekrav til tiltak utanfor 
sentrum, vert endra for stimulere til investering i sentrum. 
 
Samfunnsplanen har vedteke at Førde skal vere ein drivkraft for fylket, vi skal vekse 
også for fylket. Dette skal vi få til med mellom anna å satse på å styrke og utvikle 
Førde som tyngdepunkt innan: 

·  Handel  
·  Kultur og oppleving 
·  Kompetanse og utdanning 
·  Næringsliv  
·  Private og offentlege tenester. 

 
Førde sin rolle som regionby skal styrkast. 
 
Det er i samfunnsplanen også vedteke at Førde skal bli ein kompakt by med urbane 
kvalitetar. Dette har vore og vil vere utfordrande å få til. Biltrafikk og rekkefølgjekrav til 
tiltak i sentrum som konsekvens av trafikken, saman med krav til parkering, rimelegare 
utbygging utanfor sentrum, og endra kjøpemønster, gjer mellom anna til at både 
forretningar, kontor og tenesteyting flyttar ut av sentrum, og den kompakte byen er 
vanskeleg å få gjennomført. 
 
For å oppnå ein kompakt by med urbane kvalitetar er det i samfunnsdelen peika på 
følgjande: 
 

·  Arbeide for å byggje ein meir kompakt by og styrke tilbodet i Førde ved å leggje 
til rette for utbygging og etablering i sentrum  

·  Skape gode byrom ved å leggje vekt på estetikk og funksjonalitet.  
·  Etablere grøne korridorar i sentrum og framhevar Jølstra som eit viktig 

landskapselement  
·  Framheve våre lokale fortrinn ved å fokusere på småbyen sine kvalitetar – korte 

avstandar mellom heim og arbeid, variert tilbod av service, tenester og 
kulturtilbod – omgjeve av vakkert naturlandskap.  

Arealdelen følgjer opp samfunnsdelen med Førdepakken, Sykkelbyen Førde, nye 
reglar for parkering, nye krav til uteopphaldsareal, vurdering av rekkefølgjekrav i 
reguleringsplanar, krav til områdeplanlegging og definisjon av Førde sentrum og andre 
sentra med retningsliner for krav til funksjonar og aktivitetar. 
 
6.2 Førde tettstad 
Definisjonen av Førde tettstad tek utgangspunkt i definisjon av tettstaden hjå Statistisk 
Sentralbyrå. Her justert for planlagde utbyggingar og forenkla, samt at nye reglar for 
parkering har vore avgjerande for grensa i sørvest ved Reset. 
 

 
Definisjon  av Førde tettstad 

6.3 Førde sentrum 
Førde sentrum er eit relativt nytt og på ingen måte ferdig utbygd bysentrum. Førde 
sentrum fekk ein ny og endra utvikling etter at bru nr. 2 (Storehagen bru) over elva 
Jølstra kom på plass mot slutten av 1980-talet, og det vart etablert kjøpesenter 
omkring vegtilknytinga til denne brua. Dermed vart konsentrasjonen av handel flytta 
frå  sentrum sør til kjøpesentra i nordvest. Dette førte til reduksjon av 
strøksgatehandelen, butikkar langs etablert gatestruktur, i sentrum sør 
(Hafstadvegen). Seinare, etter 2007, vart utviklinga med spreiing av byen ytterlegare 
forsterka ved at det også vart etablert handel utanfor sentrum, på Brulandsvellene. 
Utviklinga av sentrum i dag inklusiv eksisterande kjøpesentera, er utfordra av handel 
som er etablert utanfor sentrum, og som ønskjer vidare utviding der. 
 
Førde sentrum har dei viktigaste administrasjonsfunksjonane til Førde kommune, og 
har også i seg fleire fylkeskommunale og statlege funksjonar. Handel er viktig for 
Førde kommune og viktig for Førde sentrum. Her er framleis eit stort utval av 
varehandel i sentrum, også kapitalvarer som kvitevarer og møblar. Tenesteytande 
næring og kontorfunksjonar har teke over der det tidlegare var butikkar i sentrum sør 
(treningssenter, forsikring, advokatar, bank, finans og liknande).  
 
Ved etablering av Storehagen bru og kjøpesentra i nordvest, så har bygningsmassen i 
sentrum strekt seg over eit større areal, og arealet er blitt relativt stort i høve etablerte 
normer for eit sentrum til ein liten by («Sentrumsutvikling». Råd og eksempler, 
Miljøverndepartementet, mai 2000.). Jf. illustrasjon nedanfor «Gjeldane definisjon av 
Førde sentrum» med teiknforklaring.  
 
Det er viktig og ønskjeleg at begge bruene, Storehagen bru og Langebrua, saman 
med eksisterande kjøpesenter (Handelshuset og Elvetorget) langs Naustdalsvegen 
inngår i det som vert definert som sentrum. Eit relativt stort sentrum inneheld i dag 
også funksjonar som er mindre ønskjelege, tenlege eller naturlege. Transportbedrifter 
med lager, oppstillingsplassar, og verkstad (Firda billag), bilbutikkar, og fleire 
bensinstasjonar er ikkje typiske sentrumsfunksjonar.  
 
Kommunedelplan for planmessig sentrumsutvikling, retningsliner for byutvikling, 
24.11.05 er lagt til grunn for denne arealdelen sitt arbeid med sentrum. Denne 
kommunedelplanen er utvikla vidare i ein ny 3 dimensjonal studie av Førde sentrum, 
Volumstudie, Førde sentrum, juni 2014 (MestresWåge og Nordplan).   
 
Målet er eit kompakt sentrum som er lett å oppfatte, godt å oppleve, med gode urbane 
kvalitetar og enkelt å flytte seg rundt i utan bil. Fleire menneske i sentrum til alle tider 
på døgeret. Strategiar for dette er: 

·  Ca 20 % av samla trong for bustader (250 av 1200) i planperioden skal byggast 
i Førde sentrum. 

·  Ca 30 % av trongen for bustader (350 av 1200) omkring sentrum, i sona 
Øyrane – Hafstad. 

·  Arbeidsplassintensiv næring og aktivitet til sentrum.  
·  Kultur og undervisning til Førde sentrum. Dette må heile vegen vurderast opp 

mot Førdehuset som den viktige kulturinstitusjon dett er. 
·  Ny og opprusta gatestruktur i sentrum som handterer biltrafikken 

tilfredsstillande og legg til rette for gode løysingar for gåande og syklande 
basert på universell utforming. 

·  Gode plassar, torg og parkar for uteopphald, møte og urbant samvere. 

6.3.1 Definisjon av Førde sentrum og av Øyrane - Hafstad: 
 
Definisjon av Førde sentrum i gjeldande arealdel (gul linje): 
 

 
Gjeldane definisjon av Førde sentrum, jf. teiknforklaring 
 
Førde sentrum fungerer saman med heile tettstaden og særleg med areala nærast inn 
til. Det har sidan arealdelen i 1997 vore klare føringar på at fortetting av sentrum vil 
vere avhengig av areala tett omkring, og dette arealet (Øyrane – Hafstad) får si eiga 
avgrensing og definisjon. 
 
Arealdelen  opprettheld og justerer noko på sentrumsavgrensinga (Førde sentrum). 
Dette for betre å sikre: 
 

• Mål om ein kompakt by (Kommuneplanen sin samfunnsdel, 2014) 
• Klar avgrensing mot omkring liggande funksjonar og areal  
• Høve til å stille krav til og ønskje om konkrete funksjonar 
• Høve til å differensiere reglar for parkering og for uteopphaldsareal 
• Høve til å skilje på krav til infrastruktur som standard på utforming og 

materialbruk 

Ny definisjon av Førde sentrum, definisjon av Øyrane - Hafstad (jf. teiknforklaring over) 
 
Omkring og inntil Førde sentrum ligg det funksjonar, planar og planlagde utbyggingar 
som skil seg frå både Førde sentrum og områda endå lengre ut. For å kunne skilje 
dette området frå sjølve sentrumskjernen og områda utanfor både på utforming, 
funksjonar og krav til desse, foreslår arealdelen ei ytre sentrumssone, Øyrane - 
Hafstad. 

6.3.2 Funksjonar i sentrum. 
Eit meir kompakt sentrum med varierte tilbod vil både gje og krevje meir menneske i 
sentrum. Aktivitetar og funksjonar som gjev flest mogeleg menneske pr. kvadratmeter 
bør leggast til Førde sentrum, slik som alle typar kontorarbeidsplassar, utdanning, 
tenesteyting, kultur, mindre butikkar og ein større del bustader.  
 
Handel er viktig for Førde kommune og handel er viktig for Førde sentrum. Handel i 
Førde er utgreidd i eigen handelsanalyse og det vert vist til kapittel 5.6 i denne 
planomtalen. Ved denne rulleringa og i handelsanalysen vert det  peika på og drøfta 3 
hovudprinsipp for fysisk organisering av handel i Førde i planperioden. Alle 3 er viktige 
element og nødvendige for at det både skal gje vekst i handelen totalt sett og utvikling 
og vekst av Førde sentrum som eit kompakt og urbant sentrum. Det er ikkje eintydige 
og klare definisjonar av desse måtane å organisere handelen på.  
 
Det er i denne arealdelen og for framtidig handel i Førde lagt til grunn følgjande 3 
definisjonar: 
 

·  Strøksgatehandel 
o Mindre butikkar og tenesteyting langs ei gate med aktiv fasade 

(vindauge som del av salet). 
o Inngang direkte utanfrå frå gate, torg eller anna urbant byrom. 

o Tett mellom butikkar og inngangar - optimal avstand mellom inngangar 
ca. 10m 

·  Kjøpesenter 
o Felles samling og organisering av butikkar og anna tenesteyting i 

sentrum. 
o Maksimum storleik på butikkar er 1 500 m². 
o Organisert omkring innvendige handlegatar. 
o Skal vende seg både innover og like mykje utover mot dei urbane 

byromma. 
o Skal ta del i det urbane sentrum gjennom rikeleg med inngangar frå 

urbane byrom med god kvalitet. 
o Aktive fasadar tilpassa dei gode byromma på utsida. 
o Godt tilrettelagt for sosiale opplevingar både ute og inne. 

·  Storhandelspark 
o Samling av større enkelt butikkar anten kvar for seg eller kjeda saman. 
o Minimum butikkstorleik er 1 500 m² 
o Enkle «rimelege» butikkboksar («big-boxes») med ein kundetilkomst 

utan frå. 
o Ingen direkte innvendig tilkomst/ samankopling mellom dei enkelte 

butikkane. 
o Varetypar skal definerast/ regulerast på reguleringsplannivå. 
o Maksimum 25 % av omsetninga kan komme frå andre vareslag enn 

primærvareslaget. 
o Ingen tenesteyting 

 
Eit vesentleg moment vil vere å gjere det godt og triveleg å opphalde seg og bu i 
sentrum. Kvalitet i uteområda og kvalitet i bygningar vil vere nøkkelomgrep, 
samstundes så må uteområde i størst mogeleg grad vere offentlege byområde. Flest 
mogelege menneskje i Førde sentrum til ein kvar tid vil i tillegg til kvalitet, krevje 
mangfald, mindre lokal biltrafikk, og mindre parkering på bakkeplan.  
 
I eit forsøk på å utvikle ein arealplan som sikrar og styrer ønskjeleg utvikling er det her 
som rettleiing teke med dei primære funksjonane som er ønskjeleg og som det bør 
leggast til rette for i Førde sentrum. Funksjonar som ikkje er nemnt bør finne sin 
plassering utanfor sona. Funksjonar som er i sentrum i dag og som ikkje er nemnt 
blant dei funksjonar som er ønskjelege, bør ein ved vesentlege endringar søke å finne 
ny plassering til der det er ønskjeleg. Meir konkret regulering av type funksjonar og 
krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i eit framtidig Førde sentrum: 

·  Kjøpesenter, jf. definisjon over 
o Eventuelle utvidingar og nye kjøpesenter skal ligge på gateplan. 
o Kjøpesentra i sentrum utviklast primært i sentrum nordvest omkring rv. 5 

og eventuelt austover frå rv. 5.  
·  Strøksgatehandel, jf. definisjon ovanfor 

o Utviklast primært i sentrum sør langs Hafstadvegen 
·  Varehandel som naturleg høyrer heime i sentrum, inklusiv daglegvare 
·  Kontor, bank, finans, forsikring 

o Primært i området Langebruvegen – Naustdalsvegen (Storehagen)  
·  Kultur og undervisning 
·  Tenesteyting, inklusiv servering og overnatting 

·  Helse, omsorg, trening 
·  Kollektivknutepunkt 
·  Bustader 

o Leilegheiter 
 
Det bør i eit framtidig Førde sentrum ikkje vere: 

·  Bensinstasjonar 
·  Lager, godsterminal og liknande 
·  Bilbutikkar, bilverksstadar eller tilsvarande 
·  Støyande aktivitetar og anna ureining som er i konflikt med bustader 
·  Synlege bosscontainarar og anna utandørs lagring 
·  Storhandelkonsept og liknande plasskrevjande varer som baserer seg på 

«billig-bygg» og stor trafikk også med tyngre køyrety. 
o Store flater som skaper lite trafikk 

·  Store parkeringsflater på bakkeplan. 
 

6.3.3 Funksjonar i Øyrane - Hafstad 
Dette området er definert for å skilje det frå dei meir reine bustadområda som ligg 
omkring i Førde tettstad og sjølve sentrum. I sona «Øyrane - Hafstad» bør det 
etablerast tett bustadbygging, nokre handelsfunksjonar som bensinstasjonar, 
bilbutikkar og liknande. Dette gjev også høve til å skilje på krav og reglar til 
byggehøgder, parkering, areal til uteopphald og anna. 
 
Løken/ Indre Øyrane inngår som del av dette området. Løken er i gjeldande arealdel 
omtalt som eit spesialområde (våtmark) med lokal verdi, som typeområde. Området er 
i endring gjennom mellom anna noko redusert gjennomstrøyming av vatn og attgroing, 
og vil bli påverka av framtidig utbygging på Indre Øyrane.  
 
Framtidig bruk av området skal avgjerast gjennom ein forvaltningsplan som ein del av 
arbeidet med ein områdeplan for Indre Øyrane. Målsettinga for eit slikt planarbeid og 
framtidig bruk av heile området vil vere: 
 

·  Eit samanhengande vasspeil gjennom området frå Jølstra til båthamna  
·  Ein park som sentrumsnært område for friluftsliv og rekreasjon  
·  Ein park som del av ein gjennomgåande grønstruktur langs Løken og Jølstra  
·  Ein park som våtmarksområde med artsrikdom for planter, fuglar og dyr  
·  Ein park som ressurs i undervisning og lokalhistorie  
·  Ein park også med tilpassa tiltak som tener bruken av området  

Områderegulering på Indre Øyrane 
 
I eit forsøk på å utvikle ein arealplan som sikrar og styrer ønskjeleg utvikling er det 
som rettleiing teke med dei primære funksjonane som er ønskjeleg og som det bør 
leggast til rette for i Øyrane - Hafstad. Funksjonar som ikkje er nemnt bør finne sin 
plassering utanfor sona. Funksjonar som er i Øyrane - Hafstad i dag og som ikkje er 
nemnt blant dei funksjonar som er ønskjelege, bør ved vesentlege endringar av 
situasjonen søke å finne ny plassering der det er ønskjeleg. Meir konkret regulering av 
type funksjonar og krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast/ etablerast i eit framtidig Øyrane - Hafstad:  

·  Bustader 
o Bustader i blokk 
o Tett/ låg bustader 
o Eksisterande einebustader 

·  Varehandel inklusiv daglegvare 
o Varehandelen som naturleg høyrer heime i sentrum skal primært leggast 

til Sentrum. 
o Daglegvarehandelen, skal primært knytast til Sentrum og reine 

bustadområde. 
·  Bensinstasjonar 
·  Kontor 
·  Kultur, idrett og utdanning 
·  Offentleg tenesteyting. 
·  Lett industri/ montering/ innandørs lager 

 
Det bør i eit framtidig Øyrane - Hafstad ikkje vere: 

·  Kjøpesenter 
·  Storhandelkonsept og liknande som baserer seg på «billig-bygg» og stor 

biltrafikk også med tyngre køyrety. 
o Store flater som skaper lite trafikk  

·  Bilbutikkar og bilverkstad 
·  Støyande aktivitetar og anna ureining som er i konflikt med bustader 
·  Synlege bosscontainarar og anna utandørs lagring. 
·  Store parkeringsflater på bakkeplan 

 
 

6.4 Andre definerte sentra 
Som konsekvens av den utviklinga som har vore, og for ytterlegare å forsterke dette 
med avgrensingar og funksjonar, definerer arealdelen fleire sentra/ bydelar/ parkar. 
Omgrepet park er relativt nytt brukt i andre samanhengar enn naturområde. Det er her 
brukt i ein samanheng for klart å skilje det ut som eit område med klart definerte og 
avgrensa funksjonar og aktivitetar. Det er ønskjeleg å oppnå: 
 

·  Føreseieleg overordna plan– alle veit kva ein ønskjer, og kvar 
·  Enklare planprosess når tiltak samsvarar med plan- og funksjonskrav 
·  Styring av sentrumsutvikling 

o Dimensjonering av infrastruktur 
o Aktivitetar/ funksjonar i sentra 

·  Samanheng mellom funksjonar og krav til tiltak 
 

6.4.1 Sanderplassen og Brulandsvellene  storhandelspark 
Handel i Førde vert drøfta i kapittel 5.6. 
Målsettinga med eit eige definert område for ein storhandelspark er å kunne klargjere, 
sikre og utvikle aktivitetar som er ønskjeleg i eit klart avgrensa område. Målsettinga 
med ei slik styring er å kunne utvikle eit eintydig storhandelskonsept her utan at det i 
dette området vert utvikla eit nytt Førde sentrum.  
 
Det er tilstrekkeleg med døme der slike handelsparkar får for mange 
sentrumsfunksjonar og såleis utarmar eksisterande sentrum. Reindyrka 
storhandelskonsept vil også utfordre sentrum, men ein klar føresetnad i den 
utarbeidde handelsanalysen som kan gje handelen i Førde eit «løft» med ein 
storhandelspark, er: 

·  Krav til minimumsstorleikar på butikkeiningar  
·  Avgrensing av type funksjonar og aktivitetar 
·  Satsing på Førde sentrum både på funksjonar/ aktivitetar og på byforming både 

overordna og i detalj. 
 
Det avgjerande og usikre er om folketalet, økonomien og viljen til styring er stor nok til 
utvikle både Førde sentrum, og Sanderplassen og Brulandsvellene storhandelspark. 
 
Uansett om det vert opna for ein utviding av det eksisterande arealet Sanderplassen 
og Brulandsvellene eller ikkje, så vil regulering/ styring av utviklinga i området krevje 
ein samla plan, og samla vilje for å sikre at Førde sentrum vert der det er i dag, 
samstundes som Sanderplassen og Brulandsvellene får utvikle seg på tilfredsstillande 
premissar til ein storhandelspark. 

Sanderplassen og Brulandsvellene storhandelspark med eventuelle utvidingar i aust og vest 
 
 
Både Sanderplassen og Brulandsvellene er område som er i bruk til mellom anna 
handel, og store jordbruksareala er nedbygde. Her er potensiale for å fortette, særleg 
på Brulandsvellene. 
 
Det er som rettleiing teke med dei primære funksjonane som er ønskjelege og som det 
bør leggast til rette for i ein storhandelspark på Sanderplassen og Brulandsvellene.  
 
Funksjonar som ikkje er nemnt, bør finne plassering utanfor storhandelsparken. 
Funksjonar som er her i dag og som ikkje er nemnt blant dei funksjonane som er 
ønskjelege, bør ved vesentlege endringar av situasjonen i dag søke å finne ny 
plassering der det er ønskjeleg. Meir konkret regulering av type funksjonar og krav til 
desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i ein framtidig storhandelspark 
på Sanderplassen og Brulandsvellene: 

·  Storhandelspark, jf. definisjon ovanfor 
·  Storhandelsvarer i denne samanhengen er varer som det ofte vil vere trong for 

å transportere med bil: 
o Daglegvarer 
o Byggevarer 
o Møblar og interiør 
o Planter 
o Kvite-/ brunevarer 

·  Bensinstasjonar 
·  Bilbutikkar, bilverksstadar og tilsvarande 
·  Lett industri – t.d. bakeri, trevare osv. 
·  Lager på Sanderplassen 
·  Camping 
·  Eksisterande bustader 

 
Det bør i ein framtidig storhandelspark på Sanderplassen og Brulandsvellene ikkje 
vere: 

·  Kjøpesenter, jf. definisjon ovanfor. 
·  Strøksgatehandel, jf. definisjon ovanfor 
·  Eigne kontor-, bank-, finans-, forsikring-, og postlokale 
·  Kultur og utdanning 
·  Tenesteyting, inklusiv servering og anna overnatting enn camping. 
·  Helse, omsorg, trening 
·  Bustader 
·  Tung industri 
·  Lager 
·  Synlege bosscontainarar og anna utandørs lagring 

 
I samband og parallelt med arbeidet med arealdelen er det starta områderegulering for 
Brulandsvellene storhandelspark. Det primære mål for denne reguleringa er å legge til 
rette for ein utviding av området på Brulandsvellene.  
 

 
Området som det er starta områderegulering for 
 
Arbeidet med arealdelen har synleggjort trongen for ein eller fleire områdereguleringar 
som omfattar både Sanderplassen, Brulandsvellene og eventuelle utvidingar. Dette for 
å styre utviklinga både av eksisterande aktivitetar og tilrettelegging for ein 
storhandelspark. Områdeplanar vil kunne vurdere og fastlegge utvidingar og 
aktivitetar, og kunne sjå heile området her samla i høve tilhøve mellom Førde 
sentrum, og Sanderplassen og Brulandsvellene.  

Alternativ til arealforvaltning med utviding austover på Brulandsvellene med ca 150 
daa, er først å legge til rette for fortetting av eksisterande område, ca. 28 daa med 
eksisterande parkeringsareal. 
 
Kommuneplanen sin arealdel vurderer 4 fysiske alter nativ for utvikling av 
Sanderplassen og Brulandsvellene i denne planperiod en: 

 
1. Ingen vidare utbygging av handel her utover det som ligg i gjeldande planar. All 

ny handelsaktivitet utover det som er regulert skal leggast til sentrum som 
kjøpesenterkonsept. Ikkje noko nytt jordbruksareal vert bygd ned. 

2. Det vert opna for utviding av Brulandsvellene som illustrert. Ca 150 daa 
jordbruksareal vert teke som utbyggingsareal til eit storhandelskonsept. I kva 
grad jordbruksarealet nærast Jølstra kan drivast vidare etter utbygging av 
storhandelspark må vurderast i ein områdeplan. 

3. Sanderplassen vert utvida vestover med ca 35 daa. Arealet må tilpassast 
skredfaren ved regulering. Området er i dag LNF-område og utanfor 
kjerneområde landbruk, og kan eigne seg som næringsareal.  

4. Fortetting innanfor eksisterande utbyggingsområde både på Sanderplassen og 
Brulandsvellene. Heile området vert ved fortetting omregulert til 
storhandelskonsept. Ikkje noko nytt jordbruksareal vert bygd ned før 
eksisterande områder er fortetta.  

a. Eventuell utviding av området austover med ca 150 daa først når 80% av 
fortettingspotensiale for Brulandsvellene på ca 28 daa er utbygd.  

b. Utviding vestover (Sanderplassen) med 35 daa vert vurdert som ledd i 
ein fortetting/ effektivisering av Sanderplassen.  

c. Fortettinga og eventuell utviding må sikrast gjennom ein 
områderegulering. 

 
Både fortetting og utviding både kvar for seg og samla vil gje auka trafikk og krevje 
tiltak på vegsystemet utover det som er lagt inn i arealdelen (Førdepakken). T.d. kan 
firefeltsvegar både for delar av fv. 484 og for E39 vere aktuelle, saman med ny 
rundkøyring på E39 ved utviding på Brulandsvellene. Trafikken må finne si løysing i 
områdereguleringa. 

Områdereguleringar Sanderplassen og Brulandsvellene storhandelspark 
 
Kommuneplanen sin arealdel legg til grunn følgjande rammar for vidare 
områderegulering og utvikling av Sanderplassen og Brulandsvellene storhandelspark: 

1. Heile området skal regulerast  i 2 områdeplanar 
a. Sanderplassen 
b. Brulandsvellene 

2. Det er ein føresetnad at heile området vert regulert til ein storhandelspark som 
skildra i denne planomtalen. 

3. Sanderplassen kan utvidast vestover som illustrert, ca 35 daa. 
4. Brulandsvellene kan berre utvidast austover ca 150 daa når 80 % av 

fortettingspotensiale i eksisterande Brulandsvellene er utbygd. 
5. Konsekvensar for trafikk og vegar i området må avklarast. 

a. Eventuelle utvidingar av eksisterande kryss og vegar må sikrast gjennom 
regulering og utbyggingsavtalar. 

b. Tilkomst til Sanderplassen må sikrast med ein 4. arm i eksisterande 
rundkøyring på Kronborg, og ny kryss-/ rundkøyringsløysing ved 
eksisterande kryss aust i området (ved Farsund Bygg). 

c. Nytt kryss aust på Sanderplassen skal som alternativ vurderast som 4-
arma rundkøyring som også løyser ut Brulandsvellene i staden for eiga 
rundkøyring lenger aust.  

6.4.2 Ytre Øyrane næringspark 
Vurdering av mogeleg fortetting, fornying, mogeleg transformasjon, infrastruktur, 
utviding osv.. Ytre Øyrane og Halbrendsøyra er i dag ikkje ein næringspark, men det 
er ønskjeleg å legge til rette for at områda kan utvikle seg i den retninga over tid. 
 
 

 
Ytre Øyrane næringspark (inklusiv Halbrendsøyra) 
 
 
Området har høg grad av aktivitet i dag. På sikt kan det vere ynskjeleg å transformere 
området i retning av meir teknologi, kanskje bustader og på endå lengre sikt kanskje 
sentrumsfunksjonar. Slik transformasjon vil krevje langsiktig planlegging og alternative 
areal å tilby dei som kan vere aktuelle for flytting frå området. Langsiktig planlegging 
er mellom anna å opne for utfylling i fjorden for å effektiviserer bruken og utnytting av 
areala i framtida. Nye areal å flytte til vil etter kvart vere Sunnfjord Næringspark på 
Moskog.  
 
Arealdelen foreslår følgjande vidare arbeid med Ytre Øyrane næringspark: 

1. Areal for områdeplanar vert justert som vist i illustrasjonen nedanfor, 
Områdereguleringar Ytre Øyrane næringspark. 

2. Prinsippa for eit framtidig vegsystem tek utgangspunkt i illustrasjonen «Nye og 
utbetra vegar på Ytre Øyrane» s.47. Fleire vegar, endeleg plasseringar og 
utforming vil måtte løysast på reguleringsplan nivå. 

3. Nytt vegsystem saman med interne byggegrenser vert vurdert saman med eit 
samla fortettingspotensiale for områda, inklusiv byggehøgder.  

4. Dimensjonering av vegsystemet vert tilpassa mogelege framtidige utbyggingar 
(fortettingspotensiale). Det vert lagt vekt på at gåande og syklande skal få 
tilfredsstillande tilhøve i heile område. 

5. Kva for funksjonar og aktivitetar som skal vere i framtidig fortetta Ytre Øyrane 
vert vurdert og illustrert. 



46 
12.10.2016 

 
6. Områdeplanar vert utarbeidd no for å sikre eit tenleg vegnett og kvartalsstruktur 

i området saman med ei fylling heilt ytterst. 
7. Forslag til utfylt sjøområde vest for eksisterande fylling skal nyttast som 

deponiområde for eigna massar, innafor dei retningslinjer som vert sett i 
samband med reguleringsplanen 

 
Arbeidet med områdeplanar vil fram mot neste rullering av arealdelen klargjere korleis 
næringsparkkonseptet kan utviklast, samstundes som tilhøve til sentrum vert vurdert. 
Områderegulering for Ytre Øyrane skal omfatte vegløysing heilt fram til rv. 5. 
 

 
Områdereguleringar Ytre Øyrane næringspark og Indre Øyrane 
 
 



47 
12.10.2016 

 
 

 
Nye og utbetra vegar på Ytre Øyrane 

Illustrasjon frå KU-utgreiing (Nordplan) 
 
Det er i denne planperioden lagt opp til at eksisterande aktivitetar vert vidareført 
innanfor dei avklaringane som vil bli i ein områderegulering. 
 
Det er i planperioden ikkje høve til å etablere følgjande nye funksjonar i Ytre Øyrane 
næringspark: 

·  Kjøpesenter 
·  Storhandelkonsept og liknande som baserer seg på «billig-bygg» og stor 

biltrafikk også med tyngre køyrety. 
·  Varehandel som naturleg høyrer heime i sentrum. 
·  Dersom det i ein områderegulering blir funne løysingar for bustadbygging kan  

det  ikkje byggast bustader i Ytre Øyrane næringspark i denne planperioden og 
før 80 % av planlagde bustadar er bygd i Førde sentrum og Øyrane – Hafstad 

·  Nye og utvidng av støyande aktivitetar og anna ureining som kan komme i 
konflikt med kringliggande bustadareal. 
 

6.4.3 Vie campus og helsepark 
Føremål med ein definisjon av Vie campus og helsepark er å sikre nok areal til 
sjukehusfunksjonane knytt til Sentralsjukehuset i Sogn og Fjordane, og til høgare 
utdanning i Førde/ Sogn og Fjordane (høgskulen). Samstundes som det vert 
avgrensingar mot omkring liggande føremål, kan type funksjonar og aktivitetar bli 
spesifisert og det kan stillast krav til framtidig reguleringsplanlegging. 

Vie campus og helsepark 
 
Arealet som her er teke med er slik dette er i gjeldande reguleringsplanar. Det er her 
som rettleiing teke med dei primære funksjonane som er ønskjelege og som det bør 
leggast til rette for i Vie campus og helsepark. Funksjonar som her ikkje er nemnt bør 
finne plassering utanfor området. Funksjonar som er her i dag og som ikkje er nemnt 
blant dei funksjonar som er ønskjelege, bør ved vesentlege endringar av situasjonen i 
dag søke å finne ny plassering der det er ønskjeleg. Meir konkret regulering av 
typefunksjonar og krav til desse bør innarbeidast i eventuelle reguleringsplanar. 
 
Funksjonar/ aktivitetar som kan utviklast og etablerast i ein framtidig Vie campus og 
helsepark: 

·  Sjukehus og relevante funksjonar knytt til dette. 
·  Høgskule og relevante funksjonar knytt til dette. 

 
Det bør i eit framtidig Vie campus og helsepark ikkje vere: 

·  Varehandel inklusiv daglegvarer. 
·  Kontor-, bank-, finans-, forsikring-, og postlokale 
·  Kultur utover det som er knytt til høgskulen og sjukehuset 
·  Tenesteyting, inklusiv servering og anna overnatting utover det som er knytt til 

høgskulen og sjukehuset 
·  Trening som tilbod til andre enn det som naturleg høyrer til høgskule og 

sjukehus. 
 
Del av bygningsmassen og uteområdet til sentralsjukehuset er freda i samsvar med 
vedtak hjå Riksantikvaren. Regulering av området må ta omsyn til denne fredinga. 
Arealdelen opnar for at ny gang og sykkelveg langs austsida av fv. 484 skal regulerast 
frå fv. 481 til eksisterande g/s-veg på Kronborgbrua. Endeleg plassering og utforming 

av denne g/s-vegen skal finne sin løysing ved detaljregulering. Arbeidet med 
detaljregulering er starta opp. 
 
All utbygging i området krev detaljreguleringsplan. 

6.4.4 Oversikt sentra i Førde 
 

 
Senterstrukturen i Førde. 
 
Eksisterande funksjonar/ aktivitetar innanfor definerte sentra som er i strid med 
retningsliner gjeve i arealdelen, må ved endring/ utviding av eksisterande aktivitetar 
finne anna eigna stad. Kommuneplanen må også ved framtidige rulleringar sikre 
tilstrekkeleg areal til slike funksjonar på andre eigna stader for dette.  

6.5 Infrastruktur og kvartalsstruktur – Førde sentrum 
Kommunedelplan trafikk Førde sentrum, 2013, er lagt til grunn og innarbeida i denne 
arealdelen.  
 
Førde sentrum har vore og er prega av at 2 gjennomgåande hovudvegar i fylket går 
gjennom sentrum, E39 og rv. 5. Det sentrum vi i dag har, starta si moderne utvikling 
på 1960 – 1970-talet omkring Langebrua. Sentrum har utvikla seg i ein bilbasert 
tidsalder, og her er ingen bygg som er oppførte utan relativt strenge krav til 
parkeringsdekning, helst på eigen grunn. Førde har ikkje noko tett og trongt sentrum 
utvikla før bilen, men eit ope sentrum med mykje parkeringsplassar på bakkenivå. 
Strengt jordvern og overordna føringar for planlegging har plassert bustadareala opp i 
liene og vekk frå sentrum. Dette fører mellom anna også til mykje lokaltrafikk i 
sentrum.  
 

Parkering i Førde sentrum i dag 
 
Mykje og aukande trafikk saman med få interne gater i sentrum, har utløyst 
rekkefølgjekrav til opparbeiding av infrastruktur, med den følgje at utvikling/ utbygging 
av sentrum har stagnert. Det har langt på veg etablert seg ein form for «byggeforbod» 
i sentrum. 

6.5.1 Kommunedelplan trafikk Førde sentrum 
Alle tiltaka som er vedteken i kommunedelplan trafikk Førde sentrum, er innarbeidd i 
arealdelen. Det er i kommunedelplan trafikk utarbeidd forprosjekt for alle tiltaka og 
type veg/ vegstandard går fram av forprosjekta. 
 
For Fjellvegen og tunnel i sør, er det primært vedteke Fjellvegen som hovudgate utan 
tunnel. Tunnelen er med i kommuneplanen for å sikre naudsynt areal om dette 
prosjektet eventuelt skal gjennomførast seinare. 

Vedteken kommunedelplan trafikk Førde sentrum, 2013 
 
 
Kommunedelplan trafikk Førde sentrum var grunnlag for bompengesøknaden som er 
vedteken i 2 saker i Førde bystyre, jf. illustrasjon nedanfor. Ikkje alle prosjekta frå 
kommunedelplanen («Bør prioriterast lågt») skal finansierast med bompengar. 

Vedteken prioritering av prosjekt i bompengesøknaden, 2013 (fargar illustrerer prioriteringane 
ytterlegare).  
 
I kommunedelplan trafikk Førde sentrum vart det også vurdert ein veglenke «Tunnel 
nord», frå Indre Øyrane til Vievegen. Denne vart ikkje med vidare i kommunedelplan 
(KDP) trafikk Førde sentrum, og såleis heller ikkje i bompengesøknaden. Veglenka 
vert i denne arealdelen vurdert til å ha så store utfordingar og uløyste detaljar i høve 
trafikk, landskap, kulturminne, kryssløysingar og flaum, at den etter samla vurdering 
ikkje vert sikra med omsynssone ved denne rulleringa. 

6.5.2 Kvartalsstruktur og gater 
I gjeldande retningsliner for byutviklinga, «Kommunedelplan for planmessig 
sentrumsutvikling» (2005), er det vedteke at følgjande kvartalsstruktur skal leggast til 
grunn som retningsliner for utviklinga av sentrum: 

Prinsipp for aksar/ kvartalstruktur i gjeldane kommunedelplan, 2005 
 
Det er her lagt til grunn at eit kvartal på 70 - 100 m gjev gode dimensjonar og ein god 
oversiktleg bystruktur som er lett å orientere seg i, og ein infrastruktur som gjev 
optimal utnytting av byen. 
 
I samband med denne rulleringa av arealdelen er Kommunedelplan for planmessig 
sentrumsutvikling (2005) utvikla vidare i ein studie av korleis Førde sentrum kan 
utvikle seg også med tanke på byggehøgder, Volumstudie, Førde sentrum, juni 2014. 

Volumstudie, Førde sentrum, juni 2014, har forslag til følgjande tilkomstvegar: 
 

 
Tilkomstvegar for bil i Førde sentrum, Volumstudie 2014 
 
 
Basert på Prinsippløysingar for aksar (KDP for planmessig sentrumsutvikling, 2005), 
kommunedelplan trafikk Førde sentrum (2013) og Tilkomst med bil (Volumstudie, 
Førde sentrum, 2014), foreslår arealdelen å sikre følgjande nye og utbetra vegar i 
sentrum: 
 

 
 



57 
12.10.2016 

 
 
Nye og utbetra vegar i sentrum  
 
Type tilrettelegging for sykkel og gåande, breidder og standard på vegane vil bli løyst 
gjennom reguleringsplanlegginga. Endeleg løysing for eventuell betre tilrettelegging 
for syklande og gåande over Storehagen bru må finne sin løysing i ein samordna 
reguleringsplan med andre tiltak i Førdepakken. 
 
Vegar/ tilkomstar/ aksar både funksjonelt og visuelt, som ikkje er med her slik dei er 
illustrert i Prinsipp for aksar (2005), skal vurderast og eventuelt sikrast gjennom 
reguleringsplanlegging. 
 
Kommunen sine reglar for veg og gate skal følgjast, datert 13.11.2014. I Førde 
sentrum og Øyrane – Hafstad skal det som prinsipp nyttast reglar for gate. Riks- og 
fylkesvegar skal dimensjonerast for vogntog og buss, andre vegar for lastebil.  
 
Innspel om ny gangbru over Jølstra frå sentrum søraust (ca Hafstadvegen 35) til 
Festplassen er i høve Førdepakken, flaum, landskap og funksjon på Festplassen, 
vurdert til ikkje å vere aktuelt ved denne rulleringa av arealdelen. 
 
6.6 Grønstruktur – møteplassar – torg – aksar - uteopphaldsareal 
Gjeldande retningsliner for byutviklinga, «Kommunedelplan for planmessig 
sentrumsutvikling» (2005) har vedteke at følgjande prinsipp for torg, plassar og parkar 
skal leggast til grunn som retningsliner for utviklinga av sentrum: 

Prinsipp for torg og plasser i gjeldane kommunedelplan, 2005 
 
 

 
Prinsipp for parkar (grøne område) i gjeldane kommunedelplan, 2005 

Volumstudie, Førde sentrum, juni 2014 legg til grunn prinsippa over og har illustrert 
dette som følgjer: 
 
 

 
Byrom, Volumstudie 2014 
 
 
Krav til uteopphaldsareal skildra i reglar for uteopphaldsareal omtala i kap. 4.5. 
Prinsippa som vert føreslege er 15 m² felles uteopphaldsareal pr. bueining over 25 m², 
og for bueiningar over 40 m² er det krav om balkong/ privat uteplass som kjem i tillegg 
til areal til felles uteopphaldsareal.  Minimum 50 % av felles uteopphaldsareal skal 
vere på bakkenivå og i prinsippet ope for alle. Det er tenleg for ein fortettingsstrategi 
og for kvalitet på utopphaldsareala at mest mogeleg av felles uteopphaldsareal på 
bakkenivå vert samla i felles areal. Desse skal sikrast gjennom områdeplanar. 

Uteopphaldsareal i volumstudien: 

 
Felles uteopphaldsareal, Volumstudie 2014 
 
Basert på Prinsippløysingar for torg, plassar og parkar (KDP for planmessig 
sentrumsutvikling) og illustrasjonane Byrom og Opphaldsareal ute frå Volumstudie, 
Førde sentrum, foreslår arealdelen å sikre følgjande areal til hovudaksar, torg/ plassar, 
felles uteopphaldsareal og parkar i sentrum: 

Forslag hovudaksar, torg/ plassar, felles uteopphaldsareal og parkar i sentrum  

6.6.1 Hovudaksar og torg/ plassar 
Dette er dei store og viktige linene og plassane i byen, både funksjonelt og visuelt. 
Hovudaksane (gatene) bør ha ei minimumsbreidde på 30 m og skal ha med både 
køyreveg, gåande, syklande og møbleringssone. 
 
 

 
Typisk gatesnitt – 20 og 30 m breie vegar 
 
Torg og plassar er dei litt større felles møteplassane i sentrum med eit variert innhald 
av urbane funksjonar, forsamlingar, møtestad - fleksible byrom til fleksibel bruk. Høg 
estetisk og funksjonell kvalitet både på råme og utforming, med rom for også det 
intime.  

6.6.2 Parkar  
Felles grøne parkar og grøne drag langs elva Jølstra. Utforma og tilrettelagd for 
intensiv fleksibel bruk i byen. Grønt kan i denne samanhengen også vere harde 
overflater med innslag av tre og andre grøne element. I parkane kan det vere rom for 
litt større leik, samling av menneskje, turgåing og varierte opplevingar og aktivitetar. 
Bruk av vatn som element i byromma er ønskjelege. 
 
Parkar er offentlege områder for ålmenta, og kan ikkje reknast som felles 
uteopphaldsareal for bustader.  
 
På nordsida av Jølstra gjennom sentrum, skal breidda ved nyetablering av offentleg 
byrom langs elva, alltid vere minst 15 m brei, målt frå vasskanten ved normal 
vassføring. Etablert grønstruktur/ offentleg byrom langs Jølstra på nordsida kan ikkje 
gjerast mindre slik  det er i dag. På sørsida av Jølstra skal etablert grønstruktur 
behaldast slik det er i dag. 

30 

6.6.3 Felles uteopphaldsareal 
Areal til felles uteopphaldsareal vil vere avhengig av tal bueiningar. Krav til storleik på 
uteareal i samband med bustader er fastlagde i reglar for uteopphaldsareal, 
13.11.2014 
For felles utopphaldsareal er det i arealdelen føreslege felles uteopphaldsareal som 
kan gje følgjande tal nye bueiningar i sentrum med krav til uteopphaldsareal på 15 m² 
pr. bueining: 
 

1. Sentrum søraust (SSA) – ca. 20 bueiningar 
2. Sentrum sørvest (SSV) – ca. 60 bueiningar 
3. Sentrum nordvest 1 (SNV1) – 160 bueiningar (sør for Storehagen) 
4. Sentrum nordvest 2 (SNV1) – 260 bueiningar (nord for Storehagen) 

 
Skal felles uteopphaldsareal ha tilfredsstillande kvalitet må det som minimum ha ein 
storleik på ca. 200 m², og ikkje ligge lengre unna tilhøyrande bustadprosjekt enn ca. 
100 m. Volumstudien har illustrert eit prinsipp for slike felles  løysingar, og arealdelen 
har lagt inn slike som retningsgjevande for vidare reguleringsplanlegging.  
 
Det er eit potensiale for ca. 500 bustader i Førde sentrum ved fortetting og etablering 
av felles uteopphaldsareal som skildra over. I perioden som har gått er det frå 2007 
etablert 107 bustader i sentrum i større prosjekt. Samla sett har arealdelen ei 
målsetting om å etablere ca. 50 % av bustadtrongen (1200) i kommande periode i 
Førde sentrum (250) og Øyrane – Hafstad (350). 
 
Med utgangspunkt i dei grep som det no vert lagt opp til (reglar for parkering reglar for 
utopphald og rekkefølgje krav) er eit mål på 250 bustader i Førde sentrum, vurdert 
som realistisk i perioden fram mot 2027. Dette vil krevje fellesløysingar og deltaking i 
utvikling av felles uteopphaldsareal gjennom regulering og vurdering av mogeleg 
frikjøpsordning, og aktuelle areal må sikrast i reguleringsplanlegginga, jf. illustrasjonen 
over Forslag hovudaksar, torg/ plassar, felles uteopphaldsareal og parkar i sentrum. 
 
Større tal bueiningar enn det som her er illustrert, og avstand meir enn 100 m krev at 
nye fellesareal for uteopphald må etablerast anten på bakken eller på tak, og finne si 
løysing i reguleringsplanen. 
 
Felles uteopphaldsareal skal vere opne fellesareal i sentrum for leik og møte i 
sentrum, med vekt på meir intime løysingar samanlikna med torg og plassar. Det bør 
leggast vekt på urbane løysingar og materiale.  
 
Detaljar omkring plassering, storleik, utforming, funksjonar osb. når det gjeld alle 
byromma bør løysast i reguleringsplanlegginga. 
 
I kva grad det er ønskjeleg og mogeleg å etablere ei eiga frikjøpsordning for 
uteopphaldsareal bør utgreiast i eiga sak i forkant av vidare områdeplanlegging. 
 
6.7 Fellesparkering 
Ny reglar for parkering for Førde sentrum, datert 13.11.2014 er del av denne 
arealdelen, jf. kap. 4.2. 
 
Prinsipp for løysing av krav til parkeringsdekning i sentrum er omtalt i rapporten Førde 
byutvikling - Parkering og trafikk, 2003. 

Målsetting for ein parkeringspolitikk er i denne rapporten:  
«Fortetting og utvikling av trivelege omgjevnader krev at Førde kommune har ein plan 
for utvikling av byrom, og at det mellom anna vert lagt opp til avgrensa og styrt 
utbygging av parkeringsplassar i Førde sentrum. 
 

·  Organisere parkeringstilboda 
·  Redusere arealbruken for parkering på gateplan i sentrum 
·  Redusere trafikkbelastninga 
·  Skilje ulike trafikkant grupper 

 
Førde sentrum skal ha eit tilstrekkeleg parkeringstilbod slik at sentrum sin funksjon 
som handelsstad og møtestad vert styrka. Parkeringstilbodet skal i kombinasjon med 
gode løysingar for vegsystem, kollektivtrafikk og gang-/ sykkeltrafikk, sikre god 
tilgjenge for alle trafikantgrupper. Parkeringspolitikken skal utformast slik at 
miljømålsetjingar knytt til redusert bilbruk kan nåast.» 
 
Nye reglar for parkering dagsett 13.11.2014, legg til rette for at mellom anna måla frå 
2003 kan gjennomførast. Nytt med reglane er innføring av maksimumskrav i tillegg til 
minimumskrav for næring og offentleg verksemd i sentrum av Førde. Det er også nytt 
at Førde vert delt inn i soner med ulike krav til parkeringsdekning. Tidlegare 
parkeringsnorm hadde berre eit minimumskrav som ikkje sette nokon øvre grense for 
tal parkeringsplassar. Parkeringsplassar som vert bygd over minimumskrav skal etter 
dei nye reglane vere i hus eller kjellar. 
 
Krav til parkering knytt til bustad gjev ingen generell øvre grense for tal 
parkeringsplassar som kan byggast. I prosjekt der det er forventa bebuarar med bilhald 
langt over gjennomsnittet, kan det vere aktuelt å bygge fleire plassar enn 
minimumskravet. 
 
For at det skal bli den nødvendige fortettinga i Førde sentrum så må parkeringa i 
sentrum finne sine løysingar i fellesprosjekt. 
 
I rapporten Byforming, 2005 er parkeringa i Førde sentrum føreslege løyst som 
fellesparkering og illustrert som følgjer: 

Prinsipp for samling av parkering i gjeldane kommunedelplan, 2005 
 
Å samle mest mogeleg av bakkeparkeringa anten i fellesanlegg eller i kjellar i nybygg 
er viktig for å få til fortetting av Førde sentrum. Nokre av tomtene i sentrum er så små 
at dei ikkje eignar seg for kjellarparkering, korkje funksjonelt eller estetisk.  
 
Førde sentrum, Volumstudie, juni 2014 foreslår følgjande sentralt plasserte 
parkeringsanlegg: 
 

 
Felles parkering, Volumstudie 2014 

Med samla vurdering av utviklinga og prosessar foreslår arealdelen at  det prinsipielt 
vert utvikla nye fellesanlegg for parkering på følgjande lokalitetar i sentrum: 
 

 
Forslag til plassering av felles parkeringsløysingar  i sentrum 
 
 
Parkeringa kan løysast anten som kjellarparkering eller som parkeringshus. 
Eksisterande parkeringsplassar kan utviklast og få auka kapasitet ved å bygge 
parkeringshus. Gjennomføring av felles parkeringsløysingar vil på sikt også krevje ein 
felles organisering av parkeringsordning. Behov, storleik, detaljert plassering, trafikk 
og prinsipp for utforming skal løysast ved reguleringsplan.  
 
Areal til felles parkeringsløysingar skal sikrast ved reguleringsplanlegging. 
 
6.8 Fortetting og byggehøgde 
Gjeldande retningsliner for byutviklinga, «Kommunedelplan for planmessig 
sentrumsutvikling» (2005) har vedteke at følgjande prinsipp for byggehøgder skal 
leggast til grunn som retningsliner for utviklinga av sentrum: 

Prinsipp for byggehøgder ved nybygg i Førde sentrum i gjeldane kommunedelplan, 2005 
 
 
Prinsippet som var lagt til grunn her var målestokk i høve Førde som ein småby, 
soltilhøve i ein tett utbygd by, og nedtrapping av byggehøgder mot Jølstra, 
elvelandskapet langs Løken og mot det gamle Førde på Prestebøen. Dette har vist 
seg å vere vanskeleg å gjennomføre ut i frå økonomiske argument og likskapstenking 
ved utbygging. 
 
Breidde på areal langsmed Jølstra og gode, funksjonelle og visuelle opningar mot elva 
er truleg viktigare for å sikre kontakten med elva i sentrum enn bygg med akkurat 3 
høgde. Likevel vil kvaliteten på byrom langs Jølstra vere avhengig av målestokk, dvs. 
tilhøve mellom breidder og høgder. 
 
Kor høgt det kan byggast vil vere avhengig av avstanden mellom bygga. Det vert i 
fleire samanhengar peikt på dårleg kvalitet på byrom når bygga vert for høge i høve 
storleiken på rom mellom bygga. I gjeldande norm for byutvikling, Førde sentrum – 
Byutvikling – Byforming, juli 2004, er dette med uteopphaldsareal og kor open byen 
skal vere, uttrykt med ein norm for rommelegheit. 
 
Norm for rommelegheit (rommelighet) er eit utrykk for tilhøve mellom grunnarealet som 
det ikkje er bygd på og kvadratmeter samla bygd areal, i prosent. Eit anna ord for kor 
rommeleg byen er, vil vere kor open den er. Ei slik norm for kor rommeleg byen vert 
skal sikre både tilgang til areal for uteopphald, og lys og luft i dei bygde områda. Den 
vil på eit overordna nivå gje føringar for kor ope (rommeleg) ein ser føre seg sentrum, 
og kvar det vil vere rom for ytterleg bygging, og eventuelle tiltak dersom det skal 
byggast meir. Det er tilrådd ein rommelegheit på 30 %. Krav til rommelegheit må 
vurderast opp mot krav til minimum uteopphaldsareal. 
 
For å illustrere ein slik rommelegheit og vurdere byggehøgder i sentrum er det i 
samband med denne rulleringa av arealdelen innhenta ein eigen studie for dette, 
Volumstudie, Førde sentrum, juni 2014. 

6.8.1 Tomter for fortetting 
Ved primært å utnytte eksisterande parkeringsareal på bakken, og erstatte 
eksisterande bygg som kan vurderast som høvelege for transformasjon, så kan det i 
samsvar med Volumstudie, 2014, gje følgjande tomtar for fortetting: 
 

 
Tomter for fortetting, Volumstudie 2014 
 
Volumstudie, 2014, illustrerer kva som er ønskjeleg og kva som kan vere mogeleg å få 
til i Førde sentrum. Føresetnadar for ein slik utvikling av Førde sentrum er samarbeid 
og felles løysingar, både grunneigarane i mellom, og mellom Førde kommune og 
grunneigarane. Der det ikkje er råd å finne fram til semje, kan urbant jordskifte vere eit 
mogeleg hjelpemiddel. 
 
Denne arealdelen legg til grunn justert grense for sentrum, og tek såleis med nokre 
fleire tomter enn det som er illustrert i Volumstudien, 2014. Utnyttinga som er i 
gjeldande KDP for planmessige sentrumsutvikling 2005, dvs. rommelegheit og 
byggehøgder, vert i prinsippet vidareført. Areal BRA som illustrert i arealdelen (jf. 
illustrasjonen nedanfor), er retningsgjevande og syner eit teoretisk potensiale på kvar 
tomt.  
 
Byggehøgder på kvar tomt kan variere, der maks 30 % av grunnflata kan gå opp i 6 
høgder jf. Volumstudie 4. I særlege høve t.d. inn mot Hafstadfjellet i sør så kan 
byggehøgder går opp til 9 på 30 % av grunnflata. Soldiagram, målestokk og tilhøve til 
omkringliggande bygg vert avgjerande for utforminga på kvar tomt. Uteopphaldsareal, 
andre byrom og bustadene i sentrum skal alle ha tilfredsstillande med dagslys og 

sollys. Sollys skal illustrerast med soldiagram, og skal saman med tilhøva til nabobygg 
og utforming av byromma illustrerast tilfredsstillande med tredimensjonale 
illustrasjonar/ modeller for dei årstidene som sola er til stades. Mengde og lengde (tid) 
med sollys skal vurderast og klarleggast ved reguleringsplanlegging. Mengde sollys 
kan vere mindre for andre funksjonar enn bustader og for byrom som ikkje primært 
skal vere til uteopphald. Krav til sollys må vurderast opp mot krav til dette i reglar for 
uteopphaldsareal, 13.11.2014. 
 
Arealpotensiale over bakkenivå i aktuelle fortettingsområde kan illustrerast som 
følgjer: 
 
 

 
Illustrasjon tomter for fortetting – samla areal potensiale ca 150 000 m² 
 
Areal under bakken er her føresett i prinsippet nytta til parkering, samstundes som 
delar av dette arealpotensialet over bakken også kan vere parkering.  
 
Parkering, krav til uteopphaldsareal, rommelegheit, dagslys og sollys vil vere det som 
fysisk avgrensar omfanget av areal BRA som kan byggast på kvar tomt. 
 
Vidare detaljering av byggehøgder og utforming på kvar tomt skal løysast på 
reguleringsplannivå med arealdelen som retningsgjevande. 
 
 
 

Ca 31 000 m2 BRA 
Ca 7 400 m2 BRA 

Ca 11 400 m2 BRA 

Ca 6 200 m2 BRA 

Ca 4 900 m2 BRA Ca 11 700 m2 BRA 

Ca 7 100 m2 BRA 

Ca 2 900 m2 BRA 

Ca 4 300 m2 BRA 

Ca 9 600 m2 BRA 

Ca 9 500 m2 BRA 

Ca 5 000 m2 BRA 

Ca 5 300 m2 BRA 

Ca 2 100 m2 BRA 

Ca 1 000 m2 BRA 

Ca 24 000 m2 BRA 

Ca 5 000 m2 BRA 

Ca 5 500 m2 BRA 

Forslag avgrensing områdereguleringsplanar                  
 
Områdeplanar som illustrert bør komme på plass i ein forlenging av 
kommuneplanprosessen og prioritert som følgjer: 
 

1. Sentrum sør 1 og 2 – parallell vidareføring av alt oppstarta planarbeid. 
2. Sentrum nord 1 
3. Sentrum nord 2 og 3 – kan vere parallell oppstart og planprosess. 

 
Vegplanar (detaljregulering) som konsekvens av framdrift i Førdepakken vil kunne 
komme før og parallelt med områdeplanlegginga. 
 
Inndeling i planområde er vurdert ut i frå kva som heng «naturleg» saman. Storleiken 
på området kan vere avgjerande for konfliktnivå og gjennomføring av planprosess. 

6.8.2 Volumstudie 4: 
Volumstudie 4 frå Volumstudie Førde sentrum, juni 2014, illustrerer det overordna 
prinsipp som skal leggast til grunn i det vidare reguleringsplanarbeidet. 

Eit mogeleg Førde sentrum 
 
Arealdelen legg til grunn at Volumstudie 4 skal vidareutviklast og detaljerast gjennom 
reguleringsplanlegging. Overordna inneber det: 
 

1. Jamn utnytting med varierte byggehøgder innad på kvar tomt.  
2. Kvaliteter som er ønskjeleg å oppnå: 

a. Tettleik som gir godt dagslys i byen. 
b. Varierte høgder på kvar tomt med skreddarsydde bygg til den bruken dei 

er tiltenkt. 
c. Med varierte høgder opnast det for betre dagslystilhøve og utsikt. 
d. Samanhengande utbyggingsmønster med jamn grad av utnytting gjev 

klårt definerte byrom. 
3. Utbygginga bør delast opp i handterbare størrelsar for investering/ utvikling i 

Førde. 
4. Design av urbane aksar og plassar bør utviklast i samband med fortettinga. 

 
Oppsummert er grunnlaget for det vidare reguleringsplanarbeidet: 

1. Rommelegheit frå KDP for planmessig sentrumsutvikling, 2005 
2. Vegar frå KDP trafikk Førde sentrum, 2013, illustrert her med «Forslag til nye 

og utbetra vegar» og Forslag hovudaksar, torg/plassar……», samt aksar/ 
kvartalsstruktur frå KDP for planmessig sentrumsutvikling, 2005. 

3. Gater skal dimensjonerast slik at det er rikeleg plass til trafikkavvikling og 
kapasitet for treplanting, møblering, servering og liknande. 

4. Parkar og grønstruktur som illustrert i «Forslag hovudaksar, torg/plassar, 
uteopphaldsareal og parkar i sentrum», og med min. breidde for nye tiltak på 
nordsida av Jølstra på 15 m. 

5. Elvelandskapet vert vidareutvikla som sentrumsgrøne lunge og rekreative sone. 
6. Felles uteopphaldsareal som illustrert i «Forslag hovudaksar, torg/plassar, 

uteopphaldsareal og parkar i sentrum», min. 15 m² pr. bueining. 
7. Prinsipp som illustrert i «Illustrasjon tomter for fortetting» skal leggast til grunn. 
8. Mogelege byggehøgder på alle tomter er opptil 6 høgder på maks 30 % av 

grunnflata. 9 høgder inn mot Hafstadfjellet i sør. 
9. Alle bygg skal følgje byggeline som vert fastlagt i reguleringa, minimum for ca 

60 % av bygget sin fasade. 
10. Kor høgt og kor på tomta det kan byggast høgast skal avklarast og illustrerast 

med solstudier for kvar tomt. Slike detaljerte avklaringar skal gjerast på 
reguleringsplannivå. 

11. Krav til sol skal vurderast i høve krav til dette i reglar for uteopphaldsareal, 
13.11.2014. 

12. Fortetting av Førde sentrum, krev samarbeid og felles løysingar som må 
fastleggast i reguleringsplanarbeidet. 

 
Utvikling av Førde sentrum er heilt avhengig av vidare planarbeid. Det bør utarbeidast 
områdereguleringar som illustrert, før detaljreguleringar. Slik områderegulering skal 
legge til grunn denne arealdelen og nyare detaljreguleringar som gjeld, innanfor kvart 
område. 

  



7 Utvikling av områda utanfor Førde tettstad 
I planprogrammet er det sett mål om å sikre eit differensiert bustadtilbod i kommunen 
og sikre busetnaden i grendene. I planen er det skissert fleire grep som legg til rette 
for etablering av bustader utanfor tettstaden, og gi rammer som kan forenkle 
sakshandsaminga når reguleringsplan ikkje er aktuelt. Planen fastset retningsliner i 
høve PBL § 1-8 Forbod mot tiltak mv. Langs sjø og vassdrag. Planen skisserer også 
retningsliner for stølsområda, verneområda, krav til utslepp/avløp og masseuttak/ 
deponi 

7.1 Landbruk-, Natur- og Friluftsområda (LNF) 
Områda utanfor Førde tettstad omfattar i hovudsak areal som er sett av til Landbruk- 
natur og friluftsføremål, og skal nyttast og sikrast til landbruksproduksjon (jordbruk og 
skogbruk) og/ eller sikrast som naturområde og naturområde som er viktige for 
friluftsliv (PBL § 11-7 nr 5). 
 
Bygge- og anleggstiltak som er naudsynte i landbruket langs sjø, har hatt generelt 
fritak frå PBL § 1-8, men vart oppheva frå 1.7.2013. Kommunen har difor ei målsetjing 
om at planen skal gi føringar for kva type tiltak som kan gjerast på 
landbrukseigedomar i 100-metersbeltet langs sjø, omtala i kap. 7.2.1. 
 
Stølar og stølsområde har fått særskild omtale og føresegner/retningsliner. 
Kommunen sine verna område er markert med omsynssone i plankartet med 
tilhøyrande føresegner. 
 
Tiltak som ikkje er i samsvar med føremåla slik dei er skildra i plandokumenta må 
handsamast som dispensasjon frå planen. Det er utarbeidd lokale retningsliner for 
dispensasjon frå LNF-føremålet i kommuneplanen. 
 
Kommunen ønskjer også å legge til rette for busetnad utanfor tettstaden, og det er sett 
av nye område for regulering til bustad og fritidsbustad. Det er også sett av areal til 
spreidd busetnad i LNF-områda. Alle område som legg til rette for ny utbygging har 
vore vurdert i konsekvensutgreiinga og ROS-analysen. Område med ein viss 
konsentrasjon av frådelte eigedomar til bustad og fritidsbustad er markert med eige 
føremål som eksisterande spreidd busetnad. 

7.1.1 LNF-område  
Områda skal nyttast til landbruksproduksjon, naturområde og viktige område for 
friluftslivet. 
Underføremål som omhandlar naudsynte tiltak for landbruk og næring basert på 
garden sitt ressursgrunnlag, er ikkje vist i plankartet. Tiltaka er fastsett i føresegnene 
under LNF-områda. Forholdet mellom dei ulike formåla vert styrt av anna lovverk som 
landbrukslovgiving, naturmangfaldslova m.m. 
 
Kommunen gjennomførte i 2012 ei registrering av kjerneområde landbruk med 
bakgrunn i nasjonale, regionale og lokale målsetjingar om å redusere tap av dyrka og 
dyrkbar jord. 
Rapporten dokumenterer og kartfestar område med særskild gode kvalitetar til 
matproduksjon og verdfulle kulturlandskap. Områda er markert med omsynssone og 
tilhøyrande føresegner, og vist i eige temakart som vedlegg til arealplanen for å gjere 
planen lettare å lese. Det er viktig å presisere at også jordbruksareal som ikkje er 

registrert i rapporten, er sterkt beskytta for omdisponering gjennom jordlova og plan- 
og bygningslova. 
Førde har mykje verdfull matjord i nærleiken av sentrum, og ønskje om å legge til rette 
for utvikling av anna næring vil truleg kome i konflikt med både nasjonal, regional og 
lokal målsetjing om å redusere omdisponering av jordbruksareal.  
 
Matjorda er ein ikkje fornybar ressurs som må takast vare på. Ved eventuell 
omdisponering av jordbruksareal må produktiv matjord takast vare på, og det er i 
føresegnene sett krav til at utbyggar må lage planar og avtalar for ivaretaking av 
matjorda i samband med regulering og tiltak. 

7.1.2 LNF med spreidd busetnad - nye  
For å sikre høve til eit differensiert bustadtilbod er det lagt til rette for vidareføring av 
område for spreidd bustadbygging, men det er gjort nokre justeringar i høve 
avgrensing av områda i førre plan. For område med mål om eit større og tettare 
omfang av bustader vert det kravd reguleringsplan. 
 
Områda på Holsen, Indrebø og Gjerland i førre plan vert føreslege teke ut av planen 
av omsyn til naturfare og landbruksinteresser. På Grimeland er det utarbeidd 
reguleringsplan for totalt 11 bustader som ikkje er teke med under dette føremålet. 
 
Justert avgrensing av områda er gjort med omsyn til landbruksinteresser og naturfare. 
Områda er markert i plankartet, og det er i føresegnene fastlagt kor mange nye 
bustadtomter som kan delast i planperioden. Områda inneheld også eksisterande 
bustader/bustadeigedomar. 
Det er utarbeidd føresegner og retningsliner for områda, og søknader i samsvar med 
desse gjev høve til tiltak utan dispensasjonshandsaming. 

7.1.3 LNF med spreidd bustad, fritidsbustad og næring – eksisterande  
I område der det er eit større omfang av eksisterande eigedomar for bustad og 
fritidsbustader, er det i plankartet etablert eit nytt arealføremål for LNF spreidd 
eksisterande. Det er fastsett eigne føresegner for desse områda med føremål å unngå 
søknader om dispensasjonar på eksisterande eigedomar og bygningar. 
For områda er det gjort ei enkel ROS vurdering av kommuneadministrasjonen med 
opplysningar frå www.skrednett.no og støysonekart frå Statens vegvesen. 
 
Områda er markert i plankartet. Søknader i samsvar med føresegnene for områda 
gjev høve til tiltak utan dispensasjonshandsaming. 
 
Følgjande område er føreslege til føremålet i planperioden;  
  Tal 

tomtar 
ROS vurdering 

LS1 Heilevang 11 4 tomtar ligg innanfor aktsemdsone for skred, sone  
relatert til nedanforliggande hammar. 

LS2 Fengestad 3 Delvis i gul støysone frå veg 
LS3 Fauske 13 Fleire tomtar i gul støysone frå veg, nordlege tomtar ligg 

inne i aktsemdsone for skred og jord- og flomskred 
LS4 Ulltang 13 Nokre tomtar delvis i gul støysone frå veg, aktsemd i 

høve skred og jord- og flomskred 
LS5 Gravdal 6 Nokre tomtar delvis i gul støysone frå veg, aktsemd i 

høve skred og jord- og flomskred 

LS6 Kvieneset 3 2 tomtar i gul støysone frå veg 
LS7 Erdal 7 5 tomtar i gul støysone frå veg 
LS8 Hornnes 6 2 tomtar delvis påverka av gul støysone frå veg 
LS9 Hjelle 5 3 tomtar i gul støysone frå veg 
LS10 Bruket 8 1 tomt i gul støysone frå veg 
LS11 Sunde 13 2 tomtar delvis i gul støysone frå veg, aktsemd mot 

skred knytt til nedanforliggande hammar 
LS12 Masdal 25 5 tomtar i gul støysone frå veg 
LS13 Høyset 10 Aktsemd mot skred for fleire tomtar, 5 tomtar i gul 

støysone frå veg. Det ligg føre geologisk vurdering av 
området  

LS14 Nydal 4 Ingen merknad 
LS15 Gjerland 9 Aktsemd i høve jord- og flaumskred 
LS16 Grøneng 4 Aktsemd i høve jord- og flaumskred 

7.1.4 Stølsområda 
Stølar og stølsområde har alltid vore ein viktig del av gardsbruket. Det er ein viktig del 
av landbruket sitt kulturlandskap og sin kulturarv som må takast vare på og brukast på 
ein forstandig måte. 
Det er registrert om lag 115 stølar i Førde kommune. Stølane har status som 
automatisk freda kulturminne og er markert med omsynssone Bandlegging etter 
kulturminnelova (H730) utan nummerering i plankartet. Bruken av stølane har endra 
seg frå tradisjonell stølsdrift til fritidsføremål, men det er også eksempel på stølar som 
vert nytta i næringssamanheng. Bruksendring kan føre til ønskje om betre standard og 
anna storleik på bygningsmassen. 
Det er viktigare å oppretthalde bruken av stølsområda, framfor at bygningane ikkje 
vert nytta og forfell. Difor er det viktig at alle tiltak vert gjennomført etter tradisjonelle 
arkitektoniske prinsipp, og det er utarbeidd føresegner med målsetjing om å ta i vare 
den historisk kulturelle verdien som stølane representerer. 
 
Kommunedelplan for hytter – Bekkjavatnet, Digernesvatnet og Kvanndalsvatnet (BDK) 
omtalar stølane i området og det er utarbeidd føresegner. Kommunedelplanen er 
innarbeidd i arealplanen og føresegnene er erstatta med dei generelle føresegnene for 
stølar. Kommunedelplanen drøfta arealbruken i området grundigare enn arealdelen 
gjer, og skal nyttast som oppslagsverk og rettleiing sjølv om den ikkje lenger er juridisk 
bindande. 

7.2 Strandsona, sjøområda og innlandsvatn med vassdrag 
Førde har om lag 40 km standsone langs sjø og 16 km² sjøareal innanfor 
kommunegrensa. Områda langs Førdefjorden er mange stader vanskeleg tilgjengeleg 
frå land. Langs fjorden er det likevel mange fine stadar for rekreasjon og friluftsliv.  
 
Kommunen har vidare store areal i tilknyting til innlandsvatn og vassdrag. Dei store 
vassdraga er Gaula-Haukedalsvatnet, Jølstra med sidevassdraget frå Holsadalføret 
og Anga. Med unntak av der Jølstra renn gjennom sentrum, er områda kring 
vassdraga dominert av landbruksnæring og nokre mindre områder med spreidd 
busetnad. 

7.2.1 100-metersbeltet langs sjø  
Byggegrense i strandsona er 100 meter dersom ikkje anna er fastsett i reguleringsplan 
eller kommuneplan. 

Bygge- og anleggstiltak som er naudsynte i landbruket langs sjø, har hatt generelt 
fritak frå PBL § 1-8, men vart oppheva frå 1.7.2013. Med heimel i PBL § 11-11 nr 4 er 
det  utarbeidd føresegner om unntak frå byggeforbod i 100-metersbeltet for 
nødvendige bygningar og anlegg for landbruk mv. Kommunen har fleire spreidde 
næringsareal i 100- meterbeltet langs sjø som har fått eige føremål i plankartet. 
Spreidde næringsareal er omtala i kap. 7.4.3. 
 
Det er fleire attraktive områder for friluftsliv/utfart langs Førdefjorden. Nokre av dei 
viktigaste er badestranda i Erdalen, Åsen eigedomen på Hornnes og Holmevikja med 
holmane der. Roteneset og Kvieneset er og ein del nytta. Nokon av desse områda har 
fått særskild status i plankartet. Tilrettelegging som fremmar friluftsliv er tillate i desse 
områda. Døme på slik tiltak kan vere enkle feste for småbåtar/brygger, lukka 
sanitæranlegg, parkering, tilkomstveg/turvegar. Det er laga eigne føresegner etter PBL 
§11-11.3 og 6, som set krav om regulering for større tiltak. 
 
For omtale av sjølve sjøområda/ Førdefjorden sjå kap. 5.7. 

7.2.2 Differensiert byggegrense langs vassdrag 
Det er viktig å ivareta areala kring vassdraga av omsyn til, friluftsliv, kulturmiljø/ -
minner, naturmangfald, og mot ureining og uønskt bruksendring. Eit anna viktig omsyn 
er sikring av bygg og anlegg mot naturfare/ flaum. Både Førde sentrum og grendene i 
kommunen ligg i hovudsak i dalføre, der vassdrag og innlandsvatn er dominerande 
landskapselement. Frå dalsidene ikring er det og fleire mindre og større bekkar/ elvar.  
 
Det vert fastsett ei byggjegrense på 50 m langs dei større vassdraga der det er forbod 
mot tiltak som t.d. bygging av bustad, fritidsbustad, næringsbygg og frådeling til slike 
tiltak, dersom ikkje anna er/ vert bestemt i reguleringsplan. Det er utarbeidd 
føresegner etter PBL §11-11.3.  
For mindre bekkar/ elvar skal det ikkje gjennomførast nye tiltak nærmare enn 20 m på 
kvar side.  

7.2.3 Resipientvurdering 
I samband med styresmaktene sitt arbeid med heilskapleg vassforvaltning, er det sett i 
gang eit kartleggingsarbeid og tilhøyrande tiltaksplanar i samsvar med rammer for 
vassforvaltninga i Noreg (vannforskriften), og anna arbeid knytt til EU sitt 
rammedirektiv for vatn (vanndirektivet). 
Kommunen har i dag ikkje tilstrekkeleg kunnskap til å fastsetje generelle føresegner 
for utslepp, og kvar søknad må vurderast særskild. Krav til slik handsaming er fastsett 
i føresegnene. 

7.3 Område med særskild status 
Område med særskilde verdiar som kulturminne og kulturmiljø, kjerneområde 
landbruk og verna område etter naturmangfaldslova er markert i digitalt plankart med 
eigne omsynssoner. Områda er også vist på parallelle plankart, sjå liste i kap. 10. 
Områda som har fått omsynssone i plankartet er lista i kap. 9.1.6. 

7.4 Byggeområde utanfor Førde tettstad 

7.4.1 Område for regulering til bustad utanfor Førde tettstad 
Områda er markert i plankartet, og det er krav om detaljregulering før tiltak kan 
gjennomførast. 



77 
12.10.2016 

Områda er gjennomgått KU/ROS-analyse, og dei aktuelle områda er vurdert med 
omfang og utnytting i kap. 9.1.3 og 9.1.4. Bustadareala i desse områda er i hovudsak 
sett av til einebustader. 

7.4.2 Område for regulering til fritidsbustad utanfor Førde tettstad 
Områda er markert i plankartet, og det er krav om detaljregulering før tiltak kan 
gjennomførast. 
Områda er gjennomgått KU/ROS-analyse, og dei aktuelle områda er vurdert med 
omfang og utnytting i kap. 8.2.1. 

7.4.3 Område for næringsverksemd utanfor Førde tettstad: 
Førde kommune har i samarbeid med Jølster kommune regulert eit område til 
industriføremål på Moskog på til saman om lag 360 daa. Det er utarbeidd planar for 
framføring av infrastruktur til området frå Førde. Arealplanen legg til rette for at 
næringsområdet kan utvidast austover i Førde kommune i løpet av planperioden 
dersom det vert trong for det. 
 
I kommunen er det fleire mindre område for spreidd næringsverksemd. Områda 
omfattar eksisterande næringsanlegg og er markert i plankartet. Det er utarbeidd 
føresegner for områda, og søknader i samsvar med desse gjev høve til tiltak utan 
dispensasjonshandsaming. Ved utviding eller endra arealbruk er det sett krav om 
regulering. 
Desse områda gjeld; 
 Gbnr Arealføremål 
Erdal 17/8 og 13 Annan type bygg og anlegg 

Drivstofflager mm 
Gravdal 63/1, 8 og 13 Annan type bygg og anlegg 

Drivstofflager mm 
Ramstad 25/17 Næringsføremål 

Ramstad eskefabrikk 
Ulltangvik 65/29 Kombinert føremål i sjø og vassdrag 

Kai anlegg for fiske 
Bruland  Næringsføremål 

Forretning, kontor, industri, handel 
Kusslid 46/16 Forretningsføremål 

Bilforretning 
Sunde 58/39 Næringsføremål 

Lager/kontor 
Klopstad 15/17 og 16/6 Annan type bygg og anlegg 

Hesjedalen avfallsplass 
 
 
 



8 Framlegg til nye utbyggingsområde og annan arealb ruk 
Planen skal legge til rette for å sikre areal til forventa vekst i planperioden. Kommunen har i samfunnsdelen til kommuneplanen vedteke 
eit mål om å sikre ein årleg auke i folketalet på 1,5%. I slutten av planperioden vil det innebere eit folketal på om lag 15400, medan 
statistiske framskrivingar stipulerer talet til om lag 14000 (Kjelde; Fylkesspegelen). I Telemarksforskning sin rapport «Regional analyse 
Sunnfjord 2013», er ulike scenario for utvikling av regionen drøfta. Rapporten peikar på at Førde har potensiale til å vekse meir enn 
målsetjinga i samfunnsdelen. 
 
·  Framtidig arealtrong for bustad og offentlege areal er stipulert ut i frå gjeldande situasjon og mål for folketalsvekst i Kommuneplanen 

sin samfunnsdel. 
·  I samband med delrapport for kommunedelplan Trafikk Førde var det stipulert at gjeldande arealdel har arealkapasitet for industri og 

kontor for ein folketalsvekst på 4000 personar, utan å rekne med areal til handel eller at Førde er ein kommune med stor arbeids inn 
pendling. 

·  Arealtrong til fritidsbustad og andre føremål vil til ein viss grad vere basert på trendar i samfunnet, men vil også vere påverka av 
folketalsvekst. 

 

8.1 Bustad 

8.1.1 Trong for nye område til bustad: 

I  vurderinga  av trongen for nye bustadareal har kommunen nytta følgjande statistikkar frå Statistisk sentralbyrå (SSB) sine nettsider: 
- Folke- og boligtellingen, boliger, 19. November 2011. 
- Folkemengd, etter kjønn, alder og kommune. 1. Januar 2012. Sogn og Fjordane. 
- Folkemengden, 1.Januar 2014. 
- Boliger, etter bygningstype (Kommunenivå 2006-2013). 

Det er vidare føresett at tal personar per bustad ikkje vert nemneverdig endra i planperioden, og at folketalsauken er i samsvar med 
målsetjinga i kommuneplanen sin arealdel. 
 
Basert på desse statistikkane legg kommunen følgjande nøkkeltal til grunn for arealtrong til bustader i planperioden: 

1. 5035 busette bustader 19.11.2011 og 12307 innbyggarar 1.1.2012 gjev eit snitt på 2,44 personar per bustad 

2. 12685 innbyggarar 1.1.2014 og målsetjing om 1,5% vekst per år vil gi kring 15400 innbyggarar 1.1.2026. Det vil krevje 6311 
bustader ved slutten av planperioden etter same busetjingsmønster som 2011/2012 

 
Med tal bustader i 2011 som utgangspunktet, krev dette såleis om lag 1276 nye bustader i planperioden (6311-5035=1276). Tal 
bustader har auka frå 2011 og talet er såleis noko for høgt. 
Med utgangspunkt i auke i folketal frå 2014 til 2026 og busetjingsmønster i 2011, vert trong for nye bustader 1113 (15400-
12685/2,44=1113). Ved teljinga i 2011 var landsgjennomsnittet for tal personar per bustad 2,2. Tabell 8.1 syner fordelinga i Førde i 
forhold til fordelinga av bustadtypar på landsbasis. Truleg er talet for Førde også minkande, og trong for nye bustader vil såleis vere 
noko høgare etter denne utrekninga. 
 
Med bakgrunn i utrekningane ovanfor har kommunen fo renkla talet og lagt til grunn ein trong for 1200 n ye bustader i 
planperioden. 
Det er fleire faktorar som har verknad på når dei ulike bustadområda vert realisert, og kommunen må ta høgde for ein viss fleksibilitet for 
å sikre at det skal vere tilgjengeleg byggeareal til ein kvar tid i planperioden. 
 
Tabellane nedanfor syner utviklinga av bustadmengda og fordelinga av bustadtypar i Førde for perioden 2006-2013, og omhandlar både 
busette og ikkje busette bustader. Tabell 8.2 viser ein svak tilbakegang i del einebustader i Førde i perioden, men andelen er likevel 
over landsgjennomsnittet. 

Tabell 8.1 – Fordeling av bustadtypar i Førde og landet 2011 

 
Tabell 8.2 – Utviklinga i bustadtypar i Førde 2006-2013 

 

8.1.2 Fordeling av bustadareal og typar: 

I planarbeidet er utfordringane knytt til arealbruk vurdert for 4 ulike delar av kommunen, og planen skisserer ulike føresegner og 
retningsliner for desse områda. Områdeinndeling er omtala i kap. 6. 
 
Tettstad og sentrumsutvikling er drøfta i kap. 6, og fleire bustader i Førde sentrum vil vere sentralt for å sikre måla i kommuneplanen sin 
samfunnsdel. Nye store bustadprosjekt i sentrum kan vere tidkrevjande å få realisert på grunn av rekkjefølgjekrav til infrastruktur, 
investeringsvilje, støy frå veg etc. Det er difor viktig med ein langsiktig strategi for å nå måla om fleire bustader i sentrum. 
 
I inneverande planperiode har Førde hatt ei positiv utvikling med omsyn til bustader i sentrum, og det er sidan 2007 etablert 107 nye 
bustader i 6 større utbyggingsprosjekt, som utgjer om lag 16,1% av auken i tal bustader i same periode. Innanfor gjeldande regulering er 
det potensiale for nokre bustader til (Meierikvartalet og Rådhuskvartalet).  
Nordplan AS/MestresWåge har i sin volumstudie av Førde sentrum 07E_Vedlegg_Volumstudie Førde sentrum-Nordplan 14.6.14.pdf, 
funne at det kan vere rom for om lag 500 bustader til innanfor sentrum, med føresetnad om transformering av område og fortetting av 
dagens strukturar. 

I planen er styrking av sentrum ein av hovudmålsetjingane, og kommunen har ei målsetjing om at tal nye bustader i Førde sentrum 
minimum skal doblast i høve inneverande periode. Målsetjinga er difor sett til 250 nye bustader tilsvarande 20% av bustadtrongen i  
planperioden. 
Etablering av bustader i Øyrane-Hafstad vil også vere positivt med omsyn til miljø, areal- og transport og skape ein meir kompakt by. 
Kommunen har difor ei målsetjing om at 350 bustader, tilsvarande 30% av bustadtrongen skal etablerast i dette området. 
 
For å sikre fleksibilitet er det lagt inn noko overkapasitet på bustadarealet i høve teoretisk trong. Det vil vere viktig for at kommunen skal 
vere budd på sterkare vekst enn målsetjinga i samfunnsdelen. 
 
Førde er ein liten by, og andel einebustader er høgare enn landsgjennomsnittet. Sjølv om planen legg til rette for ei styrking av sentrum, 
er det viktig å kunne tilby einebustadtomter som ein del av målsetjinga om å vere attraktiv på bustadmarknaden. Kommunen har sett 
som mål om å kunne legge til rette for 200 nye tomtar til einebustader i områda Førde tettstad og Utanfor Førde tettstad. Resten av 
etterspurnaden på einebustadmarknaden må løysast gjennom sirkulasjon.  

8.1.3 Vurdering av innspel til bustadareal som har vore vurdert i KU/ROS: 

Tabellane nedanfor syner ei samanstilling av tilrådingane i KU/ROS-rapport frå Sweco Norge AS og kommunen si vurdering og 
prioritering av områda. Områda er sortert etter områdeinndelinga som ligg til grunn for drøftingane i planen. 
Samanstilling av KU/ROS er kommunen si forenkling av Sweco Norge AS sin rapport: 07C_Vedlegg_KU og ROS kommuneplanen sin 
arealdel-Sweco 14.9.14.pdf. 
 
Område Førde sentrum: 
Det er ikkje registrert innspel til nye bustader i sentrum som har vore vurdert i KU/ROS. Planen legg opp til at heile området 
vert regulert til sentrumsføremål med høve til bust adføremål der det er tilfredstillande løysingar for  støy og uteopphaldsareal. 
Dei store bustadprosjekta vil krevje transformering  og vil truleg ikkje vere aktuelt dei første åra i planperioden. 
 
Område Øyrane - Hafstad: 
Namn på område i 
KU og 
silingsrapport 

Samanstilling rapport Sweco  Namn på 
område i 
arealdelen
/ storleik 

Maks tal 
bustader 
(einebus
tad) 

Kommunen si vurdering  

KU ROS Tilråding  

B48 Skei/Indre 
Øyrane 

  Ikkje tilrådd, krev 
flaumsikring m.m 

BKB1 
100 daa 

250 Har vore utbyggingsområde i fleire 
planperioden, og det er ikkje aktuelt å 

endre på dette. 
Regulerast til kombinert føremål, krav om 
omsyn til natur, flaum, trafo, trong for 
offentleg areal. 
Krav om områderegulering med 
rekkjefølgjekrav knytt til prioritert 
utbygging. 

       
Samla tal bustader      250  
 
Området Indre Øyrane har vore utbyggingsområde i ko mmuneplanen sin arealdel sidan 1997, og det er frå kommunen si side 
ikkje aktuelt å endre slik status. Årsaka til at om rådet vart teke med i KU/ROS arbeidet, var å vurder e konsekvensane av ulike 
typar arealbruksføremål. Rapporten gjev ikkje eit f ullgodt svar på denne problemstillinga, og plankart et syner kombinert 
føremål og overlet til komande områderegulering å v ise den endelege arealbruken. 
Nye bustadareal i dette område vil i hovudsak vere på Indre Øyrane og i Hafstad bydel, samt indre dela r av Ytre Øyrane. Det er 
sett krav om rekkjefølgje før utbygging. 
 
Område Førde tettstad: 
Namn på område i 
KU og 
silingsrapport 

Samanstilling rapport Sweco  Namn på 
område i 
arealdelen
/ storleik 

Maks tal 
bustader 
(einebus
tad) 

Kommunen si vurdering  

KU ROS Tilråding  

B51 Skei/Toene   Aktsemd i høve 
kulturminne 

B1 
18 daa 

70 (10) Krev vurdering av geolog før utbygging. 
Omfang av utbygging må avgjerast etter 
trafikkanalyse. 

B55 Slåttebakkane   Vurdere mindre omfang for 
å sikre 
skog/rekreasjonsareal 

B2 
13 daa 

12 (12) Krav om infrastruktur VVA før utbygging, 
krav til sikring av grønstruktur 

B42 Vieåsen   Konsentrert busetnad i 
tilknyting til eksisterande 

B3 
10 daa 

50 Krav om tilrettelegging av 50% for 
studentbustader og høg utnytting. 
Bygginga bør vere lågblokker som er 
tilpassa landskapet 

B56 Slåtten   Tilrådd B4 
8 daa 

24 Krev avklaring i høve skred og støy, krav 
om høg utnytting 

B22 Viebøen   Tilrådd B5 
12 daa 

60 Krav om regulering til høg utnytting  

B35 Brattebergkvia   Kan tilrådast, vurdering i 
høve støy, grønstruktur og 
fareområde 

B6 
60 daa 

150 (20) Rekkjefølgjekrav om infrastruktur/VVA, 
krav til sikring av grønstruktur, krav om 
geologisk vurdering. 
Området er utfordrande i høve tilkomst frå 
E39, vestleg del kunne vore utløyst frå 
Slåttebakkane dersom vegane der hadde 
vore betre. Bør ved utbygging legge til 
rette for g/s til Slåttebakkane 

Ytre Øyrane    23 daa  Planen synleggjer ein målsetjing om  å 
starte langsiktig transformeringsprosess, 
men det vert ikkje opna for bustadbygging 
i planperioden med grunngjeving i 
målsetjing om å styrke sentrum og 
arealkonfliktar med gjeldande arealbuk. 

B3 v/ Slåtten skule   Ikkje tilrådd   Bør sikrast som offentleg friområde/skule 
B18 Vie   Ikkje tilrådd   Bør sikrast som friluftsområde 
B9 Hafstad   Ikkje tilrådd   Avgrensing i høve eksisterande 

reguleringsplan i vest, samt 
terrengformasjonar. Krev vurdering i høve 
skred/ leire før utbygging. Lite sol i store 
delar av året gjev dårleg bukvalitet. 

B26 Førdslia   Krev fokus på 
landskapstilpassing av veg 
og tiltak 

  Vert ikkje med i planperioden av omsyn til 
målsetjing om kompakt by. 2 moglege 
trasear for framføring av veg vert 
bandleggingssone. 

B49 Hundvebakke   Ikkje tilrådd   Bør vidareføre føremål i gjeldande plan. 
B2 Nygjelshaugane   Ikkje tilrådd B13 

86 daa 
80 (80) Vil få krav om infrastruktur/ VVA før 

utbygging, for lang og bratt skuleveg, krav 

om geologisk vurdering 
Brulandsvellene      Vert ikkje tilrådd til bustader av omsyn til 

målsetjing om kompakt by og auke tal 
bustader i sentrum. Dersom utbygging i 
området vert godkjent, kan det 
planleggast for bustader over 
næringsareal i framtida. 

Samla tal bustader      446 (122)  
 
Områda som er teke med i planen inneber mindre utvi dingar- og fortetting av eksisterande utbyggingsomr åde. Grunna krav til 
infrastruktur vil det for nokre område ta tid før d ei er klar for utbygging. Planen gjev føringar for at større utbyggingsprosjekt 
skal prioriterast etter utbyggingsprosjekt i Førde sentrum. 
 
Område Utanfor for Førde tettstad: 
Namn på område i 
KU og 
silingsrapport 

Samanstilling rapport Sweco  Namn på 
område i 
arealdelen
/ storleik 

Maks tal 
bustader 
(einebus
tad) 

Kommunen si vurdering  

KU ROS Tilråding  

B5 Karstad   Tilrådd men vurdere 
omfanget av tiltaket 

  LNF-spreidd med krav om geologisk 
vurdering 

B30 Frøysland   Vurdere LNF-spreidd   LNF-spreidd 
B16 Grimeland   Vurdere LNF-spreidd   LNF-spreidd utanfor aktsemdsone jord- 

og flomskred, krav om felles vegløysing 
B6 Ulltang   Tilrådd B7 

60 daa 
30 (30) Krav om regulering til frittliggande 

småhus og felles VA-anlegg med 
eksisterande felt 

B1 Sunde   Ta omsyn til landbruk B8 
20 daa 

45 (5) Avgrensa i høve innspel med omsyn til 
landbruksområda/utviding av 
skuleområdet. Krav om gangvegtilkomst 
til skule. Felles tilkomst med skulen må 
løysast mot vest. 

B46 Farsund-   Ikkje tilrådd B9 30 (15) Krev geologisk vurdering før utbygging, 

Kusslid 23 daa  krav om konsentrert småhus. 
Kommunen vurderer samfunnsnytten ved 
utbygging av dette området som viktigare 
enn tilråding i KU. 

B34 Ramstad   Ikkje tilrådd, kan vurdere 
LNF-spreidd 

B10 
40 daa 

20 (20) Krev vurdering i høve skredfare, kan vere 
med å sikre bustadbygging i Angedalen. 
Kommunen vurderer trong for 
bustadareal i grenda som viktigare enn 
tilråding i KU. 

B25 Kvamme   Ikkje tilrådd B11 
25 daa 

12 (12) Krav om omsyn til landskap/vassdrag og 
utbyggingsområde trekt litt frå elva. 
Kommunen vurderer trong for 
bustadareal i grenda som viktigare enn 
tilråding i KU. 

B41 Husetuft 
(Vettreiene) 

  Ikkje tilrådd i høve 
areal/transport 

B12 
35 daa 

35 (35) Justert storleik med omsyn til myr og 
avstand til vassdrag, krev riving av 
kraftline før realisering. 
Kommunen vurderer trong for bustad i 
grendene og lite anna sikker byggegrunn 
i krinsen, som viktigare enn tilråding i KU. 

B45 Mo   Ikkje tilrådd før G/S er på 
plass 

  Området kan vurderast i samband med 
utbygging av infrastruktur til Sunnfjord 
Næringspark på Moskog. 

Samla tal bustader      217 (162)  
 
Områda som er teke inn i planen, er i tilknyting ti l eksisterande utbyggingsområde i form av regulerte  bustadfelt eller 
eigedomar delt frå til bustadføremål. Kommunen sitt  potensiale til einebustader er i tilknyting til de sse områda. 
 

8.1.4 Bustadareala i planframlegget og viktige føringar for utbygging 

Tabellen samanstiller og synleggjer det totale potensiale til bustadbygging i planen sortert i dei 4 geografiske områda. 

Unytta potensiale i gjeldande planar er lista med svart skrift, medan potensiale i nye område eller ny avgrensing av område i 
planframlegget er vist med utheva blå skrift . Dersom området ikkje er rekna med i talgrunnlaget for planen, vurderer kommunen 
området som utfordrande å realisere i planperioden. 

Botnlinja syner at potensiale for bustadbygging i planen har ein overkapasitet på om lag 250 bustader i høve teoretisk trong i 
planperioden. Kommunen meiner det er viktig å ha ein slik overkapasitet med grunngjeving om at det vil ta tid å realisere enkelte 
prosjekt og at det gjev høve til ein større folketalsvekst enn forventa. 
 
For å nå måla om styrka og kompakt sentrum, er det i planen gjort følgjande grep; 

- Minimum 50% av definert trong for nye bustader i planperioden skal vere i Førde sentrum og Øyrane-Hafstad. 
- Etter vedtak av Førdepakken kan rekkjefølgjekrav i gjeldande planar i Førde sentrum som gjeld gjennomføring av tiltak utanfor 

sentrum opphevast. 
- Nye krav til parkering skal redusere terskel for investering i sentrum 
- Endra regime for krav til uteopphaldsareal skal gjere det enklare å gjennomføre bustadprosjekt i sentrum. 
- Tiltak i Sentrum er prioritert framfor tiltak i Øyrane-Hafstad. 

 
8.2 Fritidsbustader 
Kommunen har ikkje registrert stort press på område for fritidsbustader, og det er i dag heller ikkje lagt til rette for store område med 
føremål fritidsbustad. For å styrke Førde sin attraktivitet, kan det vere positivt med differensiert og gode tilbod til fritidsbustader innanfor 
kommunegrensa. 
 
 

8.2.1 Vurdering av innspel til areal til fritidsbustader som har vore vurdert i KU/ROS: 

Område Samanstilling rapport Sweco  Namn på 
område i 
arealdelen
/ storleik  

Tal 
bustader 

Kommunen si vurdering 
KU ROS Tilråding 

F4 Holmevik   Redusere omfang BFR 4 
53 daa 

Ca 30 Krav om regulering, krav om geologisk 
undersøking 

F3 Husetuft   Kan tilrådast BFR 5 
31 daa 

Ca 20 Krev om samla regulering med eventuelt 
bustadfelt, krev riving av kraftline før 
realisering 

F1 Digernes - 
Bruland 

  Ikkje tilrådd BFR 1-3 
473 daa 

Ca 100 Område med potensiale for utbygging av 
eit større omfang i nærleiken av viktig 
friluftsområde og naturområde. 
Området er justert i høve innspel slik at 
avstand til naturreservat vert minimum 
100m. Området omfattar 3 mindre felt og 
erstattar kommunedelplan. Det er krav 
om samla regulering og vurdering av 
stegvis utbygging. 
Innspelet foreslår 5 bustader lengst sør 
som må endeleg avklarast i 
reguleringsplan. 

 
Tilrettelegging for fritidsbustader i Digernes/Brul andsmarka erstattar kommunedelplan for hytter i Bek kjavatnet, 
Digernesvatnet- og Kvanndalen (BDK-plan).  
 
8.3 Næringsareal – omfattar innspela til ulike typar næring 
Basert på vurderingane som er gjort i samband med kommunedelplan Trafikk Førde, har kommunen rikeleg med næringsareal til 
forventa folketalsvekst. Sidan Førde som regionsenter har stor innpendling på arbeidsmarknaden, må areal til næring vere høgare enn 
folketalet tilseier. 
Kommunen sitt fokus på næringsareal må likevel vere å legge til rette for realisering av utbyggingspotensialet i gjeldande plan, samt 
optimal organisering av område med kombinerte føremål til det beste for næringslivet. 

8.3.1 Vurdering av innspel til næringsareal som har vore vurdert i KU/ROS: 

Innspela er i stor grad mindre justeringar/utviding i tilknyting til eksisterande utbyggingsområde, med unntak av forslag til større 
utvidingar på Brulandsvellene, Halbrend-Reset og eit nytt areal i Ulvedalane i tilknyting til Moskog. 

Område Samanstilling rapport Sweco  Namn på 
område i 
arealdelen  

Areal Kommunen si vurdering 
KU ROS Tilråding 

N12 Skei – Indre 
Øyrane 

  Omsyn til naturfare og 
natur/kulturverdiar 

BKB 1  Har vore utbyggingsområde i fleire 
planperioden, og det er ikkje aktuelt å 
endre på dette. 
Regulerast til kombinert føremål, krav om 
omsyn til natur, flaum, trafo, trong for 
offentleg areal. 
Krav om områderegulering med 
rekkjefølgjekrav knytt til prioritert 
utbygging. 

Ytre Øyrane   Eigen KU utført av 
Nordplan i samband med 
områderegulering 

BN  Regulert til næringsføremål. 
Krav om områderegulering – prosess 
starta 

N4 Hafstad   Kan tilrådast BN 1  Krav om regulering i samanheng med 
omkring liggande areal, krav om 
geologisk vurdering 

N1 Halbrend – 
Reset 

  Vurdere omsyn til 
folkehelse/friluftsliv og 
terrenginngrep 

BN 3  Området regulert til fleire føremål. Areal 
avsett til råstoffutvinning skal regulerast 
med krav om vurdering av etterbruk. Krav 
om infrastruktur (VVA) skal avklarast i 
reguleringsplan. 

N10 Ulvedalane   Kan tilrådast BN 4  Bør starte regulering når infrastruktur til 
Moskog er klar 

Brulandsvellene   Eigen KU utført av Asplan 
Viak i samband med 
områderegulering 

BN 2  Næringsføremål med krav om 
områderegulering. Krav om fortetting av 
eksisterande område før utviding av 
området, krav om minimum storleik på 
butikkar. 
Forbod mot kjøpesenter og andre 
sentrumsføremål (Føresegn etter § 11-9 
nr 5 eller krav til regulering § 11-9 nr 8). 

For å sikre Førde sin posisjon som 
handelssenter er samfunnsinteressene 
vurdert som viktigare enn tilråding i KU. 

N14 Bruland   Ikkje tilrådd BN 5  Delar av området, Dyrshaugen, er tatt 
med i planen etter politisk initiativ. 
Endeleg avgrensing av planområdet skal 
fastsetjast i reguleringsplan. 

N9 Mo   Ikkje tilrådd    
 
 
8.4 Råstoffutvinning 

8.4.1 Sand- og grustak 

Førde har store grusressursar i terrassane rundt tettstaden, og gjeldande kommuneplan legg til rette for utvinning av desse ressursane 
på Hafstad, Vie og Bruland med krav om reguleringsplan. For store delar av masseuttaka er drifta avslutta og ny arealbruk må vurderast. 
I arealdelen er det lagt følgjande føringar for dei aktuelle områda; 

- Hafstad: framleis noko uttak av grusmassar og avgrensa steinbrot. Området manglar reguleringsplan. Arealplanen legg til rette for 
framleis råstoffutvinning med justert avgrensing og krav om regulering som avklarar detaljar. 

- Vie: Det er eitt stort uttak med avslutta drift og eit med delvis drift, begge utan gjeldande regulering. Planen legg opp til ny 
arealbruk for avslutta masseuttak der reguleringsplan må fastsetje endeleg arealbruk. For området i sør skal det framleis vere 
masseuttak med krav om regulering i samsvar med avgrensing vist i plankartet. Det sentrale området er delvis tilbakeført til LNF 
med bakgrunn i landskaps- og kulturverdiar. 

- Bruland: delvis drift, men store område som kan få ny utnytting, planen legg til rette for ny arealbruk (næringsareal) med krav om 
regulering. Området peikar seg ut som det beste området for eventuelt deponi for framtidige tunellmassar. 

 

8.4.2 Steinbrot 

Kommunen har eitt større steinbrot på Halbrend (Førde Granitt) og eit mindre steinbrot på Hafstad. Planen legg til rette for utviding av 
området på Halbrend med krav om stegvis utviding og istandsetjing av områda etter drift. 

8.4.3 Massedeponi 

Avslutta masseuttak er i kommunedelplan for E39 Langeland-Moskog peika på som potensielle deponiområde for tunellmassar. 
Arealdelen har teke lite omsyn til slike planar, og kommunen meiner det er feil å bandlegge store område utan å vite når arealbruken er 
aktuell. Det er likevel sett krav til at tema vert vurdert ved utarbeiding av ny reguleringsplan for Bruland og Vie sandtak. 
Kommunen har også vurdert deponi for jordmassar i samband med eventuelle omdisponeringar av dyrka mark. Det er ikkje sett av 
område til føremålet, men sett krav om at spørsmål knytt til ivaretaking av jordressursar skal løysast i reguleringsplan når omdisponering 
er eit tema. 
 
8.5 Offentleg og privat tenesteyting 
Områda omfattar ulike former for privat og offentleg tenestyting som barnehage/undervisning, institusjon, religion/trussamfunn, 
administrasjon og kulturformidling og forsamlingslokale. Nærare bestemte underføremål er fastsett i føresegnene. 

8.5.1 Skule og oppvekst 

Grunnskulestrukturen i Førde er fastsett i Plan for utbygging og utnytting av skulane i Førde 2013-2020, vedteken i Bystyret 28.2.2013. 
Med bakgrunn i skulebruksplanen er det lagt til rette for utviding av areal for Slåtten skule, Sunde skule og Førde Barneskule. 
 
Dei vidaregåande skulane medrekna fagskulen er i dag spreidd på 4 ulike lokalitetar i Førde (Mo, Sanderplassen, Hafstad og Indre 
Øyrane). Sjølv om fylkeskommunen vedtok ny skulebruksplan i 2013, kan det likevel vere ein del uvisse kring framtidig skulestruktur i 
fylket grunna varsla endringar i inntektsoverføringane til fylkeskommunen. Det ha vore drøftingar om samlokalisering av fagskulen og 
yrkesfag på Indre Øyrane som vil krevje meir areal, men kommunen har ikkje fått konkrete innspel til det. 
Dersom det vert aktuelt med nye utbyggangar for vidaregåande skular i Førde, bør kommunen legge til rette for etablering i eller nærare 
sentrum. 
 
Høgskulen har all sin aktivitet samla på Vie i nær tilknyting til sjukehuset. Planen byggjer opp under ei slik lokalisering og legg til rette for 
utvikling innanfor Vie Campus. 
 
Norsksenteret og Kronborg ressurshage er i dag lokalisert i leigde lokale på Sanderplassen. For å styrkje sentrumsfunksjonane bør 
aktiviteten flyttast til sentrum, men planen peikar ikkje på konkrete område. 
 
Fødselstala i kommunen har dei siste åra gått nedover og barnehagedekninga er per 1.8.2014 tilnærma 100%. Kommunen har 
barnehageplan under utarbeiding, og i løpet av planperioden for arealplanen er det forventa trong for ein ny barnehage i område nær 
sentrum. For å sikre areal til ein ny barnehage føreset planen at det vert sett av 6 daa på Indre Øyrane til føremålet. 

8.5.2 Sjukeheim og omsorgsbustader 

Kommunen vil ha trong for om lag 30 nye institusjonsplasser i 2025 noko som vil utløyse trong for utvida sjukeheimstilbod i 
planperioden. Det skal i samband med områderegulering for Indre Øyrane setjast av minimum 20 daa til føremålet. 
 
Trongen for andre typar omsorgsbustader er ikkje kartlagt, men kommunen har starta arbeid med Helse- og omsorgsplan og er deltakar 
i Husbanken sitt bustadsosiale velferdsprogram. Trongen for tilpassa bustader til den vaksande gruppa med eldre i kommunen vil vere 
stor, og planen legg til rette for å sikre areal i området Øyrane-Hafstad til slike føremål. Det vil også vere viktig at nye bustadprosjekt i 
sentrum og Øyrane-Hafstad får ein sosial profil. 

8.5.3 Offentleg administrasjon 

Førde fekk nytt rådhus i 2013. I reguleringsplanen er det tilstrekkeleg arealreserve i til eventuelle utvidingar og strukturendringar i 
planperioden. 
 
Eininga Teknisk drift vurderer nye lokale for brannstasjon, kontor og lager. Lagerfunksjon kan vurderast lokalisert saman med lager til 
eininga Forvaltning – Drift - Vedlikehald (FDV). Arealplanen løyser ikkje denne utfordringa, og problemstillingar knytt til lokalisering og 
eigarform må finne si løysing i eit eige prosjekt. 

8.5.4 Kultur og idrett 

I samband med handsaming av årsbudsjettet for 2014 gjorde Bystyret vedtak om at å greie ut nye lokale til Førde kulturskule. Det er 
utarbeidd ein rapport som rår til at ny kulturskule vert vurdert i tilknyting til Førdehuset. Bystyret har gjort vedtak om å starte eit 
skisseprosjekt som skal vurdere ny kulturskule, meir funksjonell resepsjon/vestibyle, behov for fornying av og større symjeanlegg, 
innspel om storhall, trong for hallkapasitet, ønskje om klatrehall, innspel frå Sogn og Fjordane teater og Førdefestivalen, lokale til 
vidaregåande skule, fasilitetar som messearrangørar. Prosjektet har som målsetjing å munne ut med eit program for eit funksjonelt 
Førdehus i framtida. Området ved Førdehuset er i arealplanen avsett til offentleg tenesteyting. 
 
Sweco har vurdert 3 alternativ for storhall etter same kriteria som framlegg til nye utbyggingsområde for bustad. Kommunen og Sweco 
har drøfta desse problemstillingane og konkluderer at plassering av eventuell storhall må avklarast i eit eige prosjekt. Planen skisserer 
ikkje areal til slikt føremål. 
Planen legg til rette for utviding av aktiviteten i Kråkenesmarka og området er sett av til idrettsanlegg. 

8.5.5 Religion og trussamfunn 

Kyrkjeleg fellesråd har spelt inn trong for areal til ny kyrkje i Førde. Sweco har vurdert 2 alternativ, Vie og Blomereina, etter same kriteria 
som dei andre utbyggingsområda. Ved gravplassen på Blomereina er det planlagt kapell som ikkje vil stette ønskje frå kyrkja. Eventuelt 
krematorium har vore vurdert med konklusjon om at folketalsgrunnlaget i regionen er for lite til å halde aktiviteten i drift. 
 
Kommunen ser store utfordringar med dei to alternativa som er vurdert i KU, og meiner det må startast eit eige prosjekt som vurderer 
eventuell plassering. Eit slikt prosjekt bør også vurdere plassering i sentrum og eventuelt samarbeid på tvers av trussamfunna 
(Økumenisk bygg). Det bør også vere aktuelt å vurdere grunnlaget for krematorium på nytt. 
 
8.6 Annan arealbruk 
Følgjande innspel til ymse arealbruk er vurdert i KU/ROS av Sweco: 
Område Samanstilling rapport Sweco  Kommunen si vurdering 

KU ROS Tilråding 
A 2 Hornnes   Tilrådeleg Lagt ut som friluftsområde i sjø og kan gi høve til samankopling 

med tilsvarande område lenger vest. Må inngå i revidering av 
reguleringsplan for Indre Hornnesvika. 

A 5 Åsen 
eigedomen 

  Tilrådeleg og godt eigna 
som friluftsområde 

Området ved sjøen lagt ut som friluftsområde. Kommunal eigedom 
som har potensiale til å bli eit sentrumsnært friluftsområde. 

A 1 Klopstad   Tilrådeleg og området 
eigna til føremålet 

Kommunen vurderer at området ikkje er i samsvar med føringar for 
areal og transport, tiltak vil også krevje ny avkøyrsle på ein 
utfordrande strekning på rv. 5. Kommunen er heller ikkje kjend med 
at det er mangel på aktuelt tilbod i kommunen. 

A 3 Åsane   Tiltaket kan tilrådast Kommunen vurderer at tiltaket kan gjennomførast med heimel i 
føresegnene § 5.6.2 punkt 5, og fastheld arealbruken som LNF-
område. 

A 8 Kråkenesmarka   Tiltaket kan tilrådast Området regulert til idrettsanlegg med krav om detaljregulering. 
�

8.6.1 Bruk og vern av sjø og vassdrag 
Områda Åsen eigedomen (Hornnes), Indre Hornnesvika og Holmevikja har fått endra arealbruk til Viktig friluftsområde i sjø og 
tilhøyrande strandsone. Det er knytt føresegner til områda. 

8.6.2 Friluftsområde med bruk fastsett i arealdelen 

Bymarka som strekkjer seg frå Førde sentrum og sørover til Digernesvatnet er eit viktig friluftsområde for førdianarane. Området har 
godt tilkomst frå sentrum ved Hafstadkleiva og Flatene, samt tilrettelagt parkeringsareal i Pinndalen og ved nordenden av 
Langelandsvatnet. 
Området er markert i plankartet med omsynssone viktig friluftsområde med mindre justeringar i høve førre arealplan for å sikre tilkomstar 
og annan arealbruk. 
 

8.6.3 Idrettsanlegg 

Kråkenesmarka er eit større område med ulike aktivitetar knytt til ski, skyting og motorsport. Planen legg til rette for utviding av området 
med krav om detaljregulering. 

8.7 Tilbakeføring til LNF-område 
I planen er følgjande område endra frå byggeområde i førre plan til LNF-område; 

- Delar av Vie Sandtak: Området var i førre plan sett av til masseuttak. I samband med utarbeiding av reguleringsplan for området 
er det påvist store verdiar knytt til kulturminne og landskap. Kommunen meiner at utbygging av området ikkje må skje før tilgang 
til grusressursar eventuelt vert mangelvare, og at desse verdiane er best sikra for framtida ved å regulere området til LNF. 

- Grimeland: Næringsareal i nærleiken av eksisterande bustader som kommunen ikkje har registrert interesse for å bygge ut. 
- Friborgneset: 10 daa sett av til sjørelatert verksemd. Kommunen har ikkje registrert interesse for tiltak i området utover noverande  

småbåthamn. 
 
8.8 Omsynssoner, juridiske liner og punkt i plankartet 
I planen er det nytta omsynssoner, juridiske line og punkt med heimel i PBL § 11-8, og kjem fram av teiknforklaring til plankartet og 
føresegnene. 



9 Vurdering av samla verknader av arealbruksendring ane i 
planen 

Dei samla verknadane av arealbruksendringane i planen er vurdert av 
kommuneadministrasjonen. Vurderingane fokuserer på overordna konsekvensar av 
arealbruken (KU) og arealbruken sin status i høve risiko og tryggleik (ROS) 

 

9.1 Overordna konsekvensar av arealbruken (KU) 
Vurderingane er gjort etter same temainndeling som KU for dei enkelte 
utbyggingsområda. 

Landskap 
I høve landskap vil tiltaka knytt til Brulandsvellene, utviding av areal til steinbrot på 
Halbrend og ny E39, ha størst verknad for landskapsbiletet. Også fylling i sjø på Ytre 
Øyrane, eit stort hyttefelt ved Digernes og nytt næringsområde i Ulvedalane vil ha 
verknad for landskapsbiletet, og kommunen må setje krav om best mogeleg 
landskapstilpassing for alle tiltaka i neste plannivå. 

Naturmiljø 
Områda som er verna etter naturmangfaldslova eller tilsvarande lovverk, har fått 
omsynssone (bandlegging) med heimel i PBL § 11-8 d i plankartet. Områda registrert i 
kartlegging av biologisk mangfald er markert med omsynssone med heimel i PBL § 
11-8 c i plankartet. 
 
I høve til naturverdiar og biologisk mangfald vurderer kommunen at planen har 
følgjande konsekvensar; 
Negativt 

- Ulvedalane: Omfattar eit større område med potensiale for konflikt med 
prioritert naturtype kystfuruskog. Det er sett krav om biologisk kartlegging før 
regulering. 

- Vettreiene: Ligg nær Åsvatnet som er registrert som viktig naturområde i 
EDNA og i mogeleg konflikt med prioritert naturtype kystfuruskog lenger nord. 
Det er sett krav om biologisk kartlegging før regulering. 

- Digernes: Nærleik til Digernesvatnet naturreservat og fleire lokalitetar 
registrert som prioriterte naturtypar eller viktige naturområde. 

Positivt 
- Planen legg klarare rammer for kva tiltak som kan gjennomførast i strandsona 

enn gjeldande plan. 
- Friborgneset: Ervervsområde i strandsona tilbakeført til LNF. 
- Planen legg opp til at det ikkje skal vere direkte inngrep eller endringar i freda 

og verna område etter NML. 
 
Vurdering i høve dei miljørettslege prinsippa i NML §§ 8-12: 
§ 8: Ovannemnde vurderingar er del av det samla kunnskapsgrunnlaget. 
Kommunen har gjennomført konsekvensutgreiing for nye utbyggingsområde der 
tilhøvet til NML er vurdert. For areal som ikkje er vurdert i KU har kommunen nytta all 
tilgjengeleg dokumentasjon og lokal kunnskap. Kunnskapsgrunnlaget er godt, men 
nokre område krev også vurdering etter NML § 9. 
§ 9. «Føre var-prinsippet». For tiltak i område med registrerte prioriterte naturtypar 
krev planføresegnene at tilhøva til naturverdien vert utgreidd før det vert gjeve løyve til 

tiltak. For større nye tiltak er det generelt stilt krav om reguleringsplan, der krav etter 
NML må oppfyllast på eit meir detaljert nivå. 
§10: Planen legg opp til at den samla belastninga på naturområde i kommunen vert 
noko auka i høve tilrettelegging for fritidsbustader ved Digernes og fylling i sjø ved 
Ytre Øyrane. Det vert også gjort grep med tilbakeføring av byggeareal i sårbare 
område i høgfjellet og i strandsona til LNF-formål og viser  område for fritidsbustader 
ved Gjøsetvatnet, ervervsområde ved Friborgneset. 
§§11 og 12: Tiltakshavar vert pålagt å syta for regulering og skadeavgrensing i 
samband med byggetiltak i område med prioritert naturtype på Digernes . 
 

Naturressursar 
Planen opnar for omdisponering av om lag 185 daa dyrka mark med utbygging på 
Sunde, Brulandsvellene, Vie, og Slåtten. Kommunen reknar ikkje områda som i 
tidlegare planar er sett av som utbyggingsføremål som omdisponering. 
Planen legg også opp til å føre tilbake om lag 40 daa på Vie frå masseuttak til LNF-
føremål. Med slik tilbakeføring vert også sand og grusressursar spart i planperioden 
og for framtida. 

Kulturminne og- miljø 
Planen styrkjer vern av kulturminne og kulturmiljø med bruk av omsynssoner i planen. 

Folkehelse og friluftsliv 
Lov om folkehelsearbeid (Folkehelselova) pålegg kommunane å ta omsyn til 
folkehelse i alt planarbeid. I samband med planarbeidet har kommunen lagt stor vekt 
på støy, arealbrukskonfliktar, grøne område og korridorar, krav til uteopphald og 
tilrettelegging for utvikling av sykkelbyen Førde. Desse har vore viktige føringar for 
fastsetjing av arealføremål og føresegner, og vil legge til rette for meir fysisk aktivitet 
og vere viktige bidrag for å sikre betre folkehelse. 

Born og unge, nærmiljø, areal og transport 
Gjennom krav til uteopphald, sikring av grøne område og tilstrekkeleg areal til skule og 
barnehage, tek planen vare på viktige nærmiljø samt interessene til born og unge. 
Samordna areal og transport har også vore lagt stor vekt på, men er eit prinsipp som 
er avvike når det gjeld å legge til rette for bustad i grendene. 
Satsing på kollektivtransport er ikkje tillagt særleg vekt i planen, men det er sett krav 
om å legge til rette for busshaldeplass i nye byggeområder der slike tiltak kan vere 
aktuelle. 

Samfunnstryggleik 
Nye utbyggingsområde er vurdert særskild med omsyn til ROS. Kommunen har store 
område som det er knytt risiko til i dag når det er uvær, og sjølvsagt også i framtida 
ved ekstremt uvær som konsekvens av klimaendringar. Desse områda er meir omtala 
i kap. 9.2.1. 
Kommunen har i dag verksemder nær sentrum og bustadområda, som det kan vere 
knytt både ureining (støy, støv m.m.) og ein viss fare (konsekvens ved brann osb.) til. 
Utfordringane knytt til desse områda er ikkje løyst i planen, og må løysast i komande 
reguleringsplanar. 
Planen legg til rette for gjennomføring av vegbygging i samsvar med tidlegare 
vedtekne planar. Før desse utbyggingane vert gjennomført, kan Førde tettstad vere 

sårbar i høve trafikkavvikling grunna manglande kapasitet på infrastruktur. Nokre 
viktige vegstrekningar er sårbare i høve flaum. 

9.2 Risiko- og sårbarvurdering av arealbruken (ROS) 

9.2.1 Potensielle faremoment i kommunen 
Både uveret Dagmar i 2011 og haustflaumen 2014 syner saman med faresonekarta at 
både utbyggingsområde og infrastruktur i kommunen krev merksemd i høve til 
naturrisiko. 
I høve skred har kommunen nytta tilgjengelege og relevante aktsemdskart og 
omsynssona i kartet omfattar følgjande tema; Snø- og steinsprang, Steinsprang, Jord- 
og flaumskred og marine avsetningar. 
Det er gjennomført fleire vurderingar i høve til naturfare ulike stader i kommunen, men 
det er ikkje teke omsyn til desse i utforming av omsynssona i plankartet. 
 
I høve til flaumfare er siste tilgjengelege data frå NVE nytta i nedre delar av Jølstra og 
Anga. For resten av vassdraga er det vurdert at skisserte byggegrenser vil gi 
tilstrekkeleg sikring mot flaum. 
 
Framtidig havnivåstigning vil har verknad for arealbruken i dei sjønære områda i 
kommunen, og det er i føresegnene § 1.6 pt. 6 sett krav til at tilhøva til stormflo og 
havnivå skal vurderast før det vert gjeve løyve til tiltak. 
 
Det er påvist verdiar for radonstråling over tilrådde grenseverdiar for nokre offentlege 
institusjonar i kommunen. Tiltak mot radon har ikkje fått særskilt omsyn i planarbeidet, 
men det er innarbeidd rutinar for handsaming av desse utfordringane i 
byggesakshandsaming og forvaltning av eksisterande bygningsmasse. 
 
I kommunen er samfunnsrisiko i stor grad knytt til sårbar infrastruktur (vegar) i høve til 
framkomst, og arealkonfliktar i høve til at bustadområda kjem nærare etablerte 
næringsområde (industri).  
 

9.2.2 ROS-vurdering av eksisterande byggeområde 
I plankartet har kommunen nytta 4 ulike aktsemdskart for utarbeiding av omsynssone 
for risiko mot skred. Føresegnene til planen krev vurdering av fagkunnige før det vert 
gitt løyve til nye tiltak, også for eksisterande byggeområde. 
 
I samband med planarbeidet har kommunen fått nytt flaumsonekart frå Noregs 
vassdrag- og energidirektorat (NVE). Karta syner nivå for 200-års flaum med stormflo 
og klimapåslag framskrive til år 2100, for nedre delar av Jølstra og Anga. 
For områderegulering på Ytre Øyrane er det lagt til grunn at sikker byggehøgde bør 
vere kote + 2,37 m, noko som er høgare enn det dei nye flaumsonekarta syner. Sikker 
byggehøgde vil vere eit viktig omsyn å følgje for både Indre og Ytre Øyrane, og 
detaljane må endeleg avklarast på reguleringsnivå. 

9.2.3 Teknisk infrastruktur (inkludert energi og transport) 
Nye flaumsonekart syner at kommunen er sårbar for tilkomst til området ved 
Sentralsjukehuset i Sogn og Fjordane (SSF) i ein flaumsituasjon. Kommunen bør difor 
vurdere risikoen for stengde vegar i komande reguleringsarbeid. 

Kommunen sitt reinseanlegg for kloakk er plassert på Ytre Øyrane, og skal vere trygg 
ved 200-års flaum i følgje flaumsonekart. 
 

9.3 Vurdering av planframlegget i høve til fastlagt planprogram 

9.3.1 Gjennomførte utgreiingar 
Kommunen har utarbeidd Konsekvensutgreiing og ROS-analyse for dei føreslegne 
utbyggingsområde. Vidare er det gjort ei utgreiing av ulike alternativ for framtidig 
vegframføring til Førdslia utan tunnel, og det er gjennomført ein volumstudie for 
sentrum som skal gi grunnlag for å fastsetje byggehøgde og andre parameterar. 
 
Det er ikkje gjennomført registrering av barnetrakk, strandsoneanalyse eller grundig 
kartlegging av stølsområda i samsvar med målsetjingane i planprogrammet. 
Kommunen har undervegs i planarbeidet kome til at det ikkje var trong for desse 
utgreiingane, og føresegnene som gjeld desse områda er fastsett på grunnlag av 
generelle vurderingar. 
 

9.3.2 Framdriftsplan 
Framdriftsplanen i planprogrammet skisserte vedtak om offentleg ettersyn i juni 2014 
for arealdelen, og planvedtak i desember 2014. Slutthandsaminga vil bli i mai 2015 og 
planarbeidet ligg om lag eit halvt år etter skissert framdriftsplan. Avviket frå 
framdriftsplanen skuldast i hovudsak at det vart brukt meir tid i planfasen enn skissert i 
planprogrammet. Etter vedtak om offentleg ettersyn ligg arbeidet innanfor tidsramma 
trass i varsel om motsegner og mekling med Fylkesmannen i Sogn og Fjordane.  

10 Kartproduksjon 
Kartet til kommuneplanen sin arealdel inneheld mykje informasjon. I tillegg til å 
definere arealføremåla skal plankartet også gi informasjon om mange ulike 
omsynssoner og juridiske linjer som gjer det vanskeleg å lese med all informasjon slått 
på samtidig. 

10.1 Papirkart og digitalt kart i pdf-format 
Plankarta er utarbeidd i 2 målestokkar: 

- M=1:60 000 dekkjer heile kommunen. 
- M=1:10 000 dekkjer Førde tettstad. 

10.1.1 Hovudkart og parallelle plankart 
Karta i begge målestokkar er utarbeidd med hovudkart og fleire parallelle plankart, og 
verken hovudkart eller nokon av dei parallelle plankartet gir fullstendig informasjon 
åleine. For alle karta ligg planen sin arealbruk i botnen. 
 

- Hovudkart  viser byggegrenser og samferdselslinjer.  
- Plankart 1  viser omsynssoner for naturfare viser flaumfare der det er kartlagt 

(H320), potensiell skredfare som omfattar snø- og steinsprang, jord- og 
flaumskred, steinsprang og marine avsetningar (H310). 

- Plankart 2  viser omsynssoner for verksemdsfare viser støysoner (H210/220), 
skytefelt (H360), eksplosjonsfare (H350), høgspentlinjer (H370) og militær 
aktivitet (H380). 

- Plankart 3  viser omsynssoner for sikring og bandlegging viser drikkevatn 
(H110), andre sikringssoner (H190), infrastruktursoner (H410), regionale og 
statlege overføringslinjer for straum (H740) og gjennomføringssoner (H810). 

- Plankart 4  viser bandleggingssoner for verna natur- og kulturmiljø (H720, 
H730) og omsynssoner med særlege omsyn til landbruk (H510), friluftsliv 
(H530), naturmiljø (H560) og kultur og kulturmiljø (H570). 

 

10.2 Andre kart 
Det er utarbeidd ein illustrasjon som syner avgrensing av senterstruktur i Førde, og 
område der regulerings- og utbyggingsplana skal gjelde framfor kommuneplanen sin 
arealdel. 

11 Endringar i planmaterialet etter høyring og offe ntleg 
ettersyn 

Justeringar og endringar i planmaterialet er gjort greie for i dette kapittelet. Det vert 
elles vist til følgjande nye vedlegg; 
Dokument 00a Møteprotokoll med saksframlegg til Bystyret 28.05.2015 
Dokument 00b Oppsummering av merknader med kommentarar og vurderingar 

Kommunen sine kommentarar og vurderingar til mottekne merknader 
nummerert 1 - 81 og brukt som referanse i tabellane i kap. 11.1 – 11.4. 

Dokument 00c Avklaringar etter offentleg høyring 

Møteprotokoll frå Planutvalet sin handsaming av varsla motsegner, 
oppsummering frå mekling og andre avklaringar 

 

11.1 Endringar i plankart 
Plankarta er oppdatert i samsvar med skildringa i tabellen nedanfor og i vedlegg med 
kommunen sine kommentarar til merknadane. 
 
# Endring  Referanse  
   
1 Justert avgrensing av område for masseuttak på Bruland Merknad # 1 
2 Justert avgrensing av område B8 og BOP4 - Sunde Merknad # 2 
3 Justert avgrensing av område BAB1 – Ytre Øyrane Merknad # 4 
4 Område B13 Nygjelshaugane er teke inn i plankartet Merknad # 15 
5 Grøn korridor langs Jølstra og grøntområde i sentrum tatt inn i 

plankartet 
Merknad # 19 

7 Justert avgrensing av områda B12 og BFR8 – Vettreiene. Merknad # 44 
8 Område VFR – Indre Hornnesvika er tatt ut av plankartet Merknad # 48 
9 Innhald i omsynssone H310 Faresone skred er endra og alle 

aktuelle farar (Snø- og steinsprang, Steinsprang, Jord- og 
flaumskred, Marine botnsediment) er samla i ei sone. 

Merknad # 53 

10 Organisering av plankart med teiknforklaring på alle kart, 
tekststorleik på karta med meir 

Merknad # 53 

11 Statlege og regionale overføringslinjer for høgspenningsanlegg 
vist som bandlagde område med heimel i PBL § 11-8 d, i 
tillegg som omsynssone fare med heimel i PBL § 11-8 a. 

Merknad # 53 

12 Område for masseuttak (BRU) på Vie utvida og i samsvar med 
gjeldande plan 

Merknad # 54 og 
81 

13 Avgrensing av næringsområde Ytre Øyrane Merknad # 66 
14 Avgrensing område BN2 Brulandsvellene Merknad # 66 
15 Avgrensing av område BFR Gjøset Merknad # 66 
16 Avgrensing og namnsetjing av område for næring – 

Dyrshaugen Bruland 
Merknad # 66 

17 Innført ny omsynssone naturmiljø som omfattar område i 
Biologisk Mangfald kartlegging 

Merknad # 66 

18 Nummerering av område BAB 1 - 8 Merknad # 66 
19 Struktur på omsynssone kulturmiljø endra for nokre område 

(Skei-Toene, Vie-Løland) 
Merknad # 70, 72, 
75 

20 Etablert ny omsynssone kulturmiljø på  Rørvikfjellet for å ta i 
vare gamlevegen og likhellar ved eventuell regulering. 

Merknad # 70 og 
75 

21 Freda bygg på Fleten vist med bandleggingssone H730_7 Merknad # 75 
22 Underføremål takast ut for område BN Ytre Øyrane Samlevurdering 

Ytre Øyrane 

næringspark 
23 Grensa mellom BN Ytre Øyrane og BKB Indre Øyrane vert 

justert vestover til Flovegen 
Samlevurdering 
Ytre Øyrane 
næringspark 

24 Sykkeltunell kletten i samsvar med KDP Trafikk Førde er vist i 
plankartet. 

 

 

11.2 Endringar i føresegner og retningslinjer 
Føresegnene er oppdatert i samsvar med skildringa i tabellen nedanfor og i samsvar 
med planvedtaket. 
 
# Endring  Referanse  
   
 Føresegner knytt til VVAR området er innarbeidd i dokumentet. 

Det inneber følgjande nye §§; 1.3, 1.8, 5.1.1, 5.1.3, 5.2.1, 5.5.4 
og 5.6.6. 

Merknad # 77 

1 Retting av feil referanse i § 5.1.8 pt. 4 Merknad # 4 
2 Justert ordlyd i § 5.2.4 pt. 2 Merknad # 6 
3 Nye punkt i § 5.2.1 (pt. 2 og 3) Merknad # 8 
4 Endring i § 5.1.2 pt. 2 Merknad # 10 
5 Tillegg til § 5.2.1 pt. 4 Merknad # 11 
6 Ny retningslinje i § 1.6 Merknad # 12 
7 Ny generell føresegn i § 1.8 pt. 2. Merknad # 12 
8 B13 teke inn i tabell § 5.1.1 med rekkjefølgjekrav Merknad # 15 
9 Tillegg til § 5.2.1 pt. 4 Merknad # 16 
10 Ny retningslinje i § 2.2.4 Merknad # 19 
11 Ny retningslinje i § 2.2.4 Merknad # 19 
12 Endra formulering av krav til studenthyblar i § 5.1.1 for område 

B3 – Vieåsen. 
Merknad # 21 

13 Endring i § 2.2.3 Merknad # 43 
14 Endring i § 4.1.1 Merknad # 43 
15 Endring i § 5.1.8 Merknad # 43 
16 Rekkjefølgjekrav i § 5.1.1 tatt ut for område B5 Viebøen og B6 

Brattebergkvia 
Merknad # 51 

17 Innhald i omsynssone H310 oppdatert i tabell § 5.7.1 Merknad # 53 
18 Ny struktur i §§ 5.7.1 – 5.7.6 Merknad # 53 og 

75 
19 Ny føresegn i § 5.6.2 pt. 5 Merknad # 53 
20 Endra § 5.7.1 i høve til omsynssone for høgspenningsanlegg Merknad # 53 
21 Ny generell føresegn i § 1.8 pt 4. Merknad # 63 
22 Ny generell føresegn i § 1.8 pt 3. Merknad # 63 
23 Ny føresegn i § 5.2.1 pt. 5 som viser til KDP Trafikk Førde 

sentrum og kva standard vegane skal ha 
Merknad # 63 

24 Ny retningslinje i § 5.5.4 om bruk av eksisterande avkøyrsler Merknad # 63 
25 Retningslinje under § 5.5.1 gjort om til ny føresegn § 5.5.1 pt. 9 Merknad # 63 
26 Justert ordlyd i § 5.2.1 pt. 1 Merknad # 63 
27 § 1.3 pt. 4 og 5 er tatt ut Merknad # 63 
28 Tillegg i §§ 5.1.1 pt. 1, 5.1.3. pt. 1 og 5.1.8 pt. 1 med krav om 

biologisk kartlegging for områda B12, BFR5 og BN4 
Merknad # 66 

29 § 5.1.12 siste kulepunkt tatt ut Merknad # 66 
30 § 5.1.13 pt. 1 skildrar meir konkret kva føremål som kan 

regulerast innanfor BKB1 – Indre Øyrane 
Merknad # 66 

31 Ny føresegn i § 3.1.5 pt. 4 Merknad # 66 

32 Nytt område BN5 Dyrshaugen tatt inn i § 5.1.8 pt.1 Merknad # 66 
33 § 1.3 pt. 2 flytta til  § 1.8 pt. 5 Merknad # 66 
34 Ny § 1.8 pt. 6 Merknad # 66 
35 Siste del av § 5.1.2 pt. i tatt ut. Merknad # 66 
36 Ny formulering i § 5.1.7 pt. 4 Merknad # 66 
37 Føremålet fritidsbygg tatt ut i § 5.5.1 pt. 1 Merknad # 66 
38 Formulering «Spreidd» tatt ut i § 5.5.1 pt. 2. Merknad # 66 
39 Justert ordlyd i § 5.6.2 pt. 3 Merknad # 66 
40 Justert ordlyd i § 5.1.9 pt. 1 Merknad # 66 
41 § 5.1.12 endra med nummerering av områda og spesifisering 

av arealføremål 
Merknad # 66 

42 Justert § 5.6.1 Merknad # 66 
43 Justert § 5.5.4 Merknad # 66 
44 Tillegg i § 5.1.1 Merknad # 66 
45 Tillegg i § 5.1.2 pt. l. Merknad # 66 
46 Ny føresegn i § 1.6 pt. 6 Merknad # 66 
47 Tillegg i § 5.1.2 pt. j. Merknad # 66 
48 Presisering i § 5.6.2 pt. 3 Merknad # 66 
49 Ny føresegn i § 1.6 pt. 8 Merknad # 66 
50 Ny føresegn i § 5.2.1 pt. 3 Merknad # 66 
51 Struktur på omsynssone kulturmiljø endra for nokre område 

(Skei-Toene, Vie-Løland og Rørvikfjellet) 
Merknad # 70, 72, 
75 

52 Tillegg i § 5.5.3 pt. 1 og ny retningslinje pt. 2 under § 5.5.3 Merknad # 75 
53 Tillegg av nytt objekt bandlagt etter kulturminnelova i § 5.7.6 Merknad # 75 
54 Justert § 2.2.3  
55 § 2.2.4 justert i høve til endra namn på området og presisering 

av føremål 
Samlevurdering 
Ytre Øyrane 
næringspark 

56 Retningslinje i § 2.2.2 flytta til ny føresegn i § 2.2.2 Samlevurdering 
Øyrane-Hafstad 

57 Justering av § 2.2.1 Samlevurdering 
Førde sentrum 

58 Tillegg i § 3.1.5 pt. 4, i høve krav til gjeldande planar Rundskriv H-2/15 
frå KMD datert 
11.2.2015  

59 Retningslinjer i § 5.1.4 er endra med bruk av bør i staden for 
skal. 

11.3 Endringar i planomtale 
Endringar og tillegg er markert med grøn skrift i dokumentet. 
Tilleggsvurderingar som er gjort etter offentleg ettersyn kjem fram av saksutgreiing og 
kommunen sine kommentarar til innkomne merknader. Det kan difor vere både tekst 
og figurar som ikkje samsvarar fullt ut med føresegnene og plankarta. 
 
# Endring  Referanse  
   
1 Nytt kap. 9.3 som skildrar planen i høve til planprogrammet  
2 Tillegg til pt. 2 i kap. 6.4.2 Merknad # 19 
3 Nytt punkt 7 i kap. 6.4.2 Merknad # 19 
4 Punkt 6 i kap. 6.4.2 tatt ut Merknad # 19 
5 Kap. 8.1.3 og 8.1.4 endra i høve rekkjefølgjekrav til bustader i 

sentrum 
Merknad # 51 

6 Kap. 10 i planomtalen er oppdatert med ny forklaring på 
framstilling av plankart og parallelle plankart  

Merknad # 53 

7 Kap. 8.7 og 9.1 endra i samsvar med endring i avgrensing av 
område for masseuttak BRU på Vie 

Merknad # 54 og 
81 

8 Grundigare vurdering av verknad for Naturmangfaldslova i kap. 
9.1 

Merknad # 66 

9 Tabell i kap. 8.3.1 er endra i høve til politisk vedtak om at 
område til næringsføremål BN5 Dyrshaugen skal takast med i 
planen 

Merknad # 66 

10 Tabellar i kap. 8.1.3, 8.1.4, 8.2.1,  er oppdatert som synleggjer 
kva namn områda har fått i planframlegget. 

Merknad # 66 

11 Justert kap. 7.2.1 Merknad # 66 
12 Struktur på omsynssone kulturmiljø endra for nokre område 

(Skei-Toene, Vie-Løland), kap. 5.5 
Merknad # 70, 72, 
75 

13 Kap 5.5.1 oppdatert med tillegg av nytt objekt bandlagt etter 
kulturminnelova i § 5.7.5 

Merknad # 75 

14 Skrivefeil retta s. 29 Merknad # 76 
15 Ytre Øyrane næringspark endra til Ytre Øyrane Næringspark Samlevurdering 

Ytre Øyrane 
næringspark 

 

11.4 Endringar i vedlegg til arealdelen 
Tabellen omfattar alle vedleggsdokument til planen 
 
# Endring  Referanse  
   
1 Skilt og reklame endra under pt. 2.9 Merknad # 59 
2 Skilt og reklame endra under pt. 2.10 Merknad # 59 
3 Skilt og reklame endra under pt. 3.6 Merknad # 59 
4 Parkering endra i kap. 1.3, 2. avsnitt, presisering på kva tiltak 

som utløyser bruk av reglane  
Kap. 4.1 i 
Planomtalen 

5 Parkering endra i kap. 2.2, endra formulering på definisjonar av 
bustadtype 

Kap. 4.1 i 
Planomtalen 

6 Parkering endra i tabell 1 og 2 under kap. 2.3 Kap. 4.1 i 
Planomtalen 

7 Parkering endra i kap. 5.2 Merknad # 66 
   
 


